
Poem on Ujjayini

உஜ்ஜயிநீ காவ்யம்

ப்ரத²ம:ஸர்க:³
ஏகாந்ததாயா: காராக்³ரு’ஹே

ஸந்த்⁴யா க³தா முஹுரதோ²ஜ்ஜயிநீஸகாஶாத்³
விந்த்⁴யாத்³ரிஸாநுக³தகாநநரம்யவீத்²யா ।
கஸ்மாத்³ ப⁴வாநிஹ ஸமாக³த ஏகதோ மே
ஜிஜ்ஞாஸயா ஸஹ மயாப்யநுக³ம்யமாந: ॥ 1॥
த்³ரு’ஷ்ட்வா ஸுதம் விரஹத: புநராக³தம் ஸோ-
ம்யாக³ம்யதாமிதி ஸமார்த்³ரவசோ ஜநந்யா: ।
ஶ்ருத்வா ப⁴வாநிஹ மயூரஶதஸ்ய கண்டா²-
து³த்³பி⁴ந்நகீசகமந:க்ஷததோ விஹங்கா³த்³ ॥ 2॥
உத்³கா³ஸ்யத:குடஜஶாகி²க³தாத³ரண்ய-
கீ³தோபமம் ஸமவதா⁴ய விராஜதே கிம் ।
யாத்ரா ஸுதீ³ர்க⁴விபுலேயமஹோ ஸமாப்யே-
த்யாலோச்ய கிம் ஜ²டிதி திஷ்ட²ஸி காதரஸ்த்வம் ॥ 3॥ யுக்³மகம்
ஆலோலமாகலிதமாருததோ³லநோத்க-
ஶாகோ²ஜ்ஜ்வலத்³ப³குலமூலஶிலாதலேऽஸ்மிந் ।
க்ஷீணோ நிஷத்³ய ச ப⁴வாந் ஸமபோஹிதும் தூ³-

ராத்⁴வக்லமௌக்³ர்யமலஸம் பரிதோ த³த³ர்ஶ ॥ 4॥
தாவத்ஸமாப்ய க³க³நே தி³நதீ³ர்க⁴யாத்ராம்
ஸோபாநத:ஸமவரோஹதி பா⁴நுமாம்ஶ்ச ।
தூ³ரே து மாளவமதா²ஹிதமௌநமாப்த-
மேக⁴ஸ்வரூபமிவ பா⁴த்யநுசக்ரவாளம் ॥ 5॥
ஶ்யாமாக்³ரஶிஷ்டகநகோஜ்ஜ்வலபீநபூ⁴மி-

வக்ஷோஜதுல்யமதிதுங்க³கி³ரிர்விபா⁴தி ।
ஸ்ரஸ்தாம்ஶுகாப⁴மிஹ தஸ்ய தடே லஸந்தி

உஜ்ஜயிநீ காவ்யம்

சூதா:ஸபல்லவகரா நிபி³டா³ மநோஜ்ஞா: ॥ 6॥
ஆராத³ஹோ ஜநகஜாப்ளவபுண்யதீர்த²-
ஸ்நாநார்த்³ரமாருதஸுகோ²ச்²வஸிதாநி வாந்தி ।
ஶாந்தேऽபி ராமகி³ரிபுண்யதமாஶ்ரமேऽஸ்மிந்
தாந்தோऽஸ்த்யஶாந்தஹ்ரு’த³யஶ்ச ப⁴வாந் நிஷண்ண: ॥ 7॥
ஏகாந்தவிக்ளப³முஹூர்தநிவாரணார்த²-
மந்யஸ்ய ஸந்நிஹிததாப்யலமித்யசிந்தி ।
சா²யாம் விஹாய விவ்ரு’தே மயி திஷ்ட²தீஹ
வேகா³த்³ ப⁴வாநபி ஸஸம்ப்⁴ரமமந்வப்ரு’ச்ச²த் ॥ 8॥
கஸ்த்வம் தி³த்³ரு’க்ஷதி ப⁴வாந் க³ஹநே கமஸ்மி-

ந்நேகாந்தப³ந்த⁴நக்³ரு’ஹே விஜநே நிகூ³ட⁴ம் ।
அஜ்ஞாதமேவ ஸவிஶங்கமிமம் நிரீக்ஷ்ய
திஷ்ட²ந்தமஞ்ஜலியுதோऽஸ்மி ப⁴வந்தமாராத் ॥ 9॥
உக்தம் மயாத² - பதி²கோऽஹமநாதி³கால-

வீத்²யாமிஹாத்மநி நிதா⁴ய து பூஜயே த்வாம் ।
பீ⁴தோऽஸ்ம்யஹம் ச ஸததம் பரிபூஜகேப்⁴ய-
ஸ்தத்ராபி ராஜக்ரு’தபூஜநமாபதே³வ ॥ 10॥
விஶ்வாஸ்யதாம் மயி ந மேऽஸ்த்யதி⁴காரபூஜா
நி:ஸ்வோऽஸ்மி தே ஸுகவிதாபரிபூஜகோऽஹம் ।
ப்ரஸ்தா²ய தத்ர நக³ராந்மஹிதோஜ்ஜ்வயிந்யா:
பத்³ப்⁴யாம் சரம்ஸ்த்வமிஹ ராமகி³ரிம் ப்ரவிஷ்ட: ॥ 11॥
யுஷ்மத்ப்ரயாணமித³மேவ கிமர்த²மேத-
த³ஸ்வாஸ்த்²யமந்தரிஹ மாம் நயதீதி ஸத்யம் ।
அஸ்வாஸ்த்²யமந்தரிதி மாம் ப்ரதி கிந்நு தாவாந்
ப³ந்தோ⁴ மித:² க இதி வாம் வத³ மாம் யதா²ர்த²ம் ॥ 12॥
வக்தும் யதா²வத³ஹமப்ரபு⁴ரப்யதை²தத்³
பா⁴வஸ்தி²ரம் ச ஜநநாந்தரஸௌஹ்ரு’த³ம் ஸ்யாத்³ ।
காலாதிவர்திகவிதாநிசய:ஸ மாத்³ரு’க் -

பாந்த²ஸ்ய காலபத²ஸஞ்சரதோऽஸ்தி பத்²ய: ॥ 13॥

க்ளேஶாதிதப்தமத²நாது³திதா ஸுதா⁴ நு
நைஜாத்மஶோணிதப⁴வா தவ காவ்யபாத்ரே ।
தத்பாநஜந்யலஹரீத்⁴ரு’ததே³வபா⁴வ-
மர்த்யேஷு கஶ்சித³ஹமப்யத² மாம் வதா³ஶு ॥ 14॥
கஸ்மாத்தவேஹ விஜநே ப⁴வதி ப்ரவாஸ
ஶ்சைகாந்தஸீமநி குதோ ஹ்யப⁴யங்க³தஸ்த்வம் ।
ஏகாந்ததா மம ஹிதேத்யஹிதா ந ஸாபி
நிர்ப³ந்தி⁴தா யதி³ஸுதா⁴பி ப⁴வேந்நு திக்தா ॥ 15॥
யந்மர்த்யஜந்மஸஹஜா த்வஸஹாயதைவ
ஸத்யம் ததா³ஸ்யபடவிஶ்ளதி²தா முஹூர்தா: ।
நிஶ்ஶப்³த³மேவ க³ளிதாஸ்தத³நு ப்ரஶாந்த
மஸ்வஸ்தி²தோऽப்யதி⁴கத: பரிப்ரு’ச²ஸீத்த²ம் ॥ 16॥
காராக்³ரு’ஹம் ச மயி கேநசிதா³ஜ்ஞயேய
மாரோபிதா விஜநதேதி ஹி மந்யஸே கிம் ।
ஸத்யம் க்ஷமஸ்வ ஸத³யம் மஹிதோஜ்ஜயிந்யாம்
ஸார்வத்ரிகம் ஸுவிதி³தம் நநு சைவமேவ ॥ 17॥
ராஜப்ரகோபவிஷய:ஸுகவிர்ப³ஹிஷ்க்ரு’
தோऽபூ⁴தி³தி ஶ்ருதிரதா²த்த² ச கோऽபராத: ⁴ ।
ஜாநே ந கிஞ்சித³பி ஸூக்ஷ்மதயா ததா²பி
வார்தா: ஶ்ருதாஸ்த்விஹ ப⁴வாந் நிஜஸோத³ரீ ச ॥ 18॥
ப்ரேமாகுலாவிதி ந்ரு’ப: க்ருத⁴யாதி³தே³ஶ
சைகாந்ததாம் கில கவே தவ வர்ஷபோ⁴க்³யாம் ।
ஸர்பேண த³ஷ்ட இவ ஹா ஸஹஸோத்தி²தோऽதி
க்ஷுப்³த⁴ஸ்த்வமூசித² கி³ர:ஸ்வக³தஸ்வரூபா: ॥ 19॥ யுக்³மகம்
ராஜஸ்வஸு: ப்ரணயிதா மம கோऽபமாநோ
ஜாநந்தி கிம் கவிமநோऽப்யதி⁴காலிதா³ஸம் ।
கோ வாபமாந இதி கிம் ப்ரணயோऽபமாந:
க்ஷோபோ⁴ऽயமந்தரிஹ தத்ஸ்மரணாத் குதோ வா ॥ 20॥
ஸ்வர்க³ப்ரபா⁴வலயிதாமநுசக்ரவாள
ரேக²ம் விலோகயதி வோஜ்ஜயிநீம் மநோஜ்ஞாம் ।

அத்யுத்கடவ்யத²மிஹ ஸ்தி²தவாநத² த்வ
முந்மத்தவத்³வத³ஸி வாசிகமேவமுச்சை: ॥ 21॥
ஸ்நிக்³தோ⁴ऽஹமுஜ்ஜயிநி ஹா த்வயி கிந்து நைவ
த்வத்ப்ரோஜ்ஜ்வலத்ப்ரமத³புஷ்பவநீஷு நைவ ।
காமாகுலாலுளிதநேத்ரசயேஷு நாபி
லஜ்ஜவிஹீநமத³லோப⁴நபுஞ்ஜிதேஷு ॥ 22॥
ஸர்வம் மயா விக³ணிதம் த்ரு’ணவத் பரந்து
து:³க²ம் வ்யதா⁴ ஹ்ரு’தி³ மமாத்யபமாநஜந்யம் ।
கஸ்மாத்த்வமுஜ்ஜயிநி ராக³வதீ ஜநேऽஸ்மி
ந்நாஸீ: கிமேததி³ஹஜந்மநி வக்ஷ்யஸி த்வம் ॥ 23॥
ஆத்மாதபப்ரமதி²தாநி ச தத்³வசாம்ஸி
ஸம்மூர்ச்சி²தோத்கிரணகா ப⁴வதி த்ரிஸந்த்⁴யா ।
க²த்³யோதராஜிரிஹ பர்ணததௌ ப்ரதீ³பம்
ப்ராகாஶயத்³பு⁴வி ததே க³க³நே ச தாரா: ॥ 24॥
க்ஷோணீத⁴ரஸ்த²கடகாவ்ரு’தசூதவாடே
ஶ்யாமாப⁴வீசிநிகரா: ஶிதி²லீப⁴வந்தி ।
கா³தே⁴தரோஷ்ணபரிவாஹக³ணோபரி ப்ர
ஶாந்தாப்³தி⁴வத் கவிரிஹாத்மபதே³ விபா⁴தி ॥ 25॥
ஸாந்த்வோக்திபி⁴ர்ந ஹி கத²ஞ்சந ஶுஷ்கபூ⁴தோ
பா³ஷ்பாம்பு³பி³ந்து³ரத²ஸஞ்ஜ்வலதீஹ ஜீவே ।
அந்தே பரஸ்பரமஹோ பரிவர்த⁴மாநம்
மௌநம் விப⁴ஞ்ஜயிதுமேவமஹம் த்வவோசம் ॥ 26॥
ஸாக்ஷீகுருஷ்வ ஸத³யம் ப⁴வதா³த்மதாப
ஸந்தப்தஸத்யதபநஸ்ய ச மாமபி த்வம் ।
ஶஶ்வத்³ப⁴விஷ்யதி புரீ ந ச விக்ரமார்க
பூ⁴பாலகேந புநருஜ்ஜயிநீ த்வயைவ ॥ 27॥
த்யக்த்வா புரம் தத³தி⁴கோஜ்ஜ்வலமத்ர கஸ்மா
தே³கோ ப⁴வாந் விஜநராமகி³ரிம் க³தோऽபூ: ⁴ ।
கா³ஸ்யாமி தாம் தத³நு பா⁴விபரம்பரார்த²-
முக்³ராபவாத³த³ளிதாமிஹ ஸத்யகா³தா²ம் ॥ 28॥

ஏவம் ப⁴வாநவதி⁴ஹீநஸுதீ³ர்க⁴தீ³ர்க⁴-
காலாக்²யது³ர்க³மவிஶாலமஹாபதே²ந ।
க³ச்ச²ந்தமத்⁴வக³மிமம் கவிபூஜகம் ஸ-

தா³ஶீரநுக்³ரஹகி³ரா முதி³தம் குருஷ்வ ॥ 29॥
க்ஷோணீத்⁴ரஸாநுக³தசூததரூத்கரேஷு
க³ந்த⁴ம் ப்ரஸாரயதி பல்லவகுட்³மளாநி ।
புஷ்பாணி பூரிதகராஞ்ஜலிகாநி ஸந்தி
புஷ்பாந்தரப்ரஸ்ரு’தரேணுபி⁴ராத்தக³ந்தை: ⁴ ॥ 30॥
ஸ்வப்நாவலீமது⁴க⁴டைர்ரு’துராஜயாத்ரா
ஸத்காரபோ⁴ஜநமஹோத்ஸவ ஆவிரஸ்தி ।
ஏதத்பரம் விபரிணாமமநோஹராஸ்தே
க்³ரீஷ்மர்துவாஸரக³ணா: பரிவர்த⁴யந்தி ॥ 31॥
ஜ்ஞாத்வா ந கிஞ்சிதி³ஹ யத்பரிவர்ததே தத்
ஸர்வம் ஸ்தி²தோऽஸ்மி நிகடே தவ ஜாக³ரூக: ।
காவ்யம் ததா³லிக²ஸி மே ஹ்ரு’த³யாவபோ³த⁴-
பூ⁴ர்ஜத்வசி ப்ரவிததாகி²லபா⁴வரம்யம் ॥ 32॥
காவ்யம் ச தத்³விவ்ரு’தமேவ படா²மி ஸம்யக்³
பூ⁴யோऽப்யஹம் ஹ்ரு’த³யஶோணிதசர்சிதார்த்³ரம் ।
காலஶ்ச தந்நிஶமநார்த²முபைதி பா⁴வி-
காலோऽபி த³த்தஹ்ரு’த³ய: ஶ்ரவணேச்சு²ராஸ்தே ॥ 33॥

த்³விதீய:ஸர்க:³
ப்ரத²மகுட்³மளா:

ஏகாகீ ஸ நதீ³தீரே மூலே வடதரோரத:⁴ ।
பூ⁴ர்ஜபத்ரே க்ரு’ஶே கிஞ்சித் ஸ்மாரம் ஸ்மாரம் லிக²ந் ஸ்தி²த: ॥ 1॥
ஸ்பு²டதி ப்ரத²மம் சூதகுஸுமே ஹ்ய்ரு’துமங்க³ளே ।
மணிப்⁴ரு’ங்க³இவாஸ்மிந் கிம் ப்⁴ரமத்யஸ்ய விலோகிதம் ॥ 2॥
ப்ரசண்ட³ஸூர்யஸந்தப்தஶ்சந்த்³ரிகாஶாப்ரவர்த⁴க: ।
தி³நாந்தரமணீய: கிம் நிதா³கோ⁴ஷ்ணஸ்தபோஜ்ஜ்வல: ॥ 3॥

நிஜாத்மந: கிமூஷ்மா கிம் தருணாருணகாமிதம் ।
லிலேக² பூ⁴ர்ஜபத்ரேऽஸ்மிந்நர்த⁴போ³தோ⁴ऽயமத்³ய கிம் ॥ 4॥ யுக்³மகம்
தஸ்மிந்நதிம்ரு’து³ஶ்ருத்யா மது⁴ரம் கா³யதி க்ஷணம் ।
ஹ்ரு’த்தோஷமது⁴பி³ந்தூ³நாமாஸ்வாத³நமபூ⁴த் கிமு ॥ 5॥
அந்யஸ்ய கஸ்யசித் கர்ணே ததா³லாபாய மந்த்ரவத் ।
அகாமயத் கிம் பக்ஷீ சேத்³ கா³யேத்³ வீக்ஷ்ய விஹாயஸம் ॥ 6॥
ஶ‍்ரு’ணோதி கா³யேத் பக்ஷீ சேந்நாத³லக்ஷ்யம் நப: ⁴ ஸதா³ ।
ஶ‍்ரு’ணோதி கோ வா ஸத³யம் தது³க்தம் ஹிதஸுந்த³ரம் ॥ 7॥
ஸ்ம்ரு’தௌ ஸ்வகு³ருநாத²ஸ்ய தேஜோரூபம் விபா⁴தி கிம் ।
அஸ்து தே ஶுப⁴மித்யுக்த்வா யோ மே மூர்த்⁴நி ஸ்ப்ரு’ஶந் ஸ்தி²த: ॥ 8॥
ஆஶ்ராவயந் மாம் ய:ஸாமமந்த்ரம் மந்த்³ரக³பீ⁴ரகம் ।
த³ர்ஶநே க³ருடோ³ऽப்யந்தரத்யந்தார்த்³ரமநாஶ்ச ய: ॥ 9॥ யுக்³மகம்
பட²நே நாவதா⁴நேந கதா³சித் கு³ருஸந்நிதி⁴ம் ।
த்யக்த்வாஸ்மிம்ஸ்தடிநீதீரே ஸாயங்காலே ஸமாக³தே ॥ 10॥
யத³த்ர மாளவக்³ராமே த⁴ராஸௌந்த³ர்யதா⁴ரயா ।
ரு’துலாஸ்யவிலாஸைஶ்ச ஹ்ரு’தமாநஸமாஸ்தி²தம் ॥ 11॥
யத்புரா யத்ர குத்ராபி சரந்தம் ஶிஷ்யமஞ்ஜஸா ।
நேதும் கு³ரோர்நியோகே³ந மித்ரேணைகேந சாக³தம் ॥ 12॥
மஹாப்ரக்ரு’த்யாத்மபாட²ஶாலாம் ஸந்த்யஜ்ய ஸத்வரம் ।
ஆசார்யஸந்நிதா⁴நம் ஸமாத³ரேண க³தம் ச யத் ॥ 13॥
ஸ்க²லத்³க³திகபாதா³ப்⁴யாம் ஸந்தப்தமநஸா ஸஹ ।
கு³ருகோபாநலஜ்வாலாத³ஹநார்த²ம் யதா³ஸ்தி²தம் ॥ 14॥
கடோ²ரத³ண்ட³தா³நார்த²மாஜ்ஞாபயதி யத்ததா² ।
ப்ரஶிக்ஷிதேஷு ஸூக்தேஷு பாட²மர்த²ம் ச கஸ்யசித் ॥ 15॥
வக்தும் க்ரமாத்³யதா³சார்யேணாஜ்ஞாபிதமதா²த³ராத் ।
பாட²ஶ்சார்த²ஶ்ச ஸுஸ்பஷ்டாவுக்தாவுச்சைஶ்ச யத்³ த்³ருதம் ॥ 16॥
ப்ரதப்தப்ரஸ்தராத்³கை³ரேயாமோத³ப்ரஸரோ யதா² ।

ஆசார்யேண ததா³ வாத்ஸல்யாம்ரு’தம் வர்ஷிதம் ச யத் ॥ 17॥
மாளவஸ்யாபி⁴மாநஸ்த்வம் ப⁴வேதி பரிதோஷத: ।
உதி³தம் யச்ச காருண்யாந்மூர்த்⁴நி விந்யஸ்ய பாணிநா ॥ 18॥
தத்ஸர்வம் ஸ்மரணே பா⁴தி லிகி²தம் யதி³ஹாகி²லம் ।
தத்³ த்³ருதம் கு³ருவர்யஸ்ய ஸந்நிதௌ⁴ வாசயாமி கிம் ॥ 19॥ குளகம்
ஸமஸ்யாபூரணம் த்³ரு’ஷ்ட்வா தமாஹ கு³ருரேகதா³ ।
விஜேஷ்யதே கதா³சித்தே ஸூக்திருஜ்ஜயிநீமபி ॥ 20॥
ஆஶீர்வாதா³திரிக்தோऽர்த²ஸ்தஸ்ய த்³ரு’ஷ்டோ ந கேநசித் ।
ஆசார்யஸ்ய க்ராந்தத்³ரு’ஷ்டேர்வாசமர்தோ²ऽநுதா⁴வதி ॥ 21॥
மநஸ:ஸ்ம்ரு’திகோணேऽஸ்மிந் ஸ்வர்ணஸிம்ஹாஸநோபரி ।
ம்ரு’த்யதீதயஶோரூபோ விபா⁴த்யத்³யாப்யஸௌ கு³ரு: ॥ 22॥
அதா²லிக²த்யஸௌ நத்வா மநஸா பாத³யோர்கு³ரோ: ।
ப்ரக்ரு’த்யா: பரிணாமிந்யா வர்ஷாரம்ப⁴ம் பதை:³ க்ரமாத் ॥ 23॥
மேக⁴த்³விபைஶ்ச வித்³யுத்³பி⁴ர்த்⁴வஜைஶ்ச த்⁴வநிமர்த³ளை: ।
வர்ஷாகால: காமிசித்தஹர்ஷம் வர்த⁴யதீதி யத் ॥ 24॥
வலாஹக: ஶ்ரோத்ரமநோஹராராவஸ்த்ரு’ஷாஜலம் ।
ஸந்தப்தேப்⁴யஶ்சாதகேப்⁴யோ வ்ரு’ஷ்ட்வா மந்த³ம் ப்ரயாதி யத் ॥ 25॥
ஸௌதா³மந்யா கு³ணம் க்ரு’த்வா ஶக்ரசாபம் த³த⁴த்³ த்³ருதம் ।
ப்ரவாஸிஜநஹ்ரு’த்³பே⁴தி³ தா⁴ராபாதம் கரோதி யத் ॥ 26॥
ப்ரோத்தி²தை: கந்த³லீஜாலைர்வைதூ³ர்யாபை⁴ஸ்த்ரு’ணாங்குரை: ।
இந்த்³ரகோ³பைஶ்சோஜ்ஜ்வலிதா பா⁴தி யச்ச வஸுந்த⁴ரா ॥ 27॥
யத்³ விகல்ப்ய த்³ருமலதா:ஸங்க⁴ர்ஷேணாவரோஹணே ।
தத்ஸுக³ந்த⁴ஸமாஸ்வாதே³ பா⁴க³பா⁴ஜௌ க⁴நாநிலௌ ॥ 28॥
பா³லார்ஜுநப்ரஸூநாநி நவகேஸரபல்லவா: ।
கேதகீஸூசய: ஶ்யாமஶ்வேதாருணஸுமாந்யபி ॥ 29॥
வாராங்க³நாநாமப⁴வந் வர்ணபூ⁴ஷாயிதாநி யத் ।
தத்ஸர்வம் சித்ரிதம் தேந பூ⁴ர்ஜபத்ரேஷு ஸாம்ப்ரதம் ॥ 30॥ குளகம்
ஜாஜ்வல்யமாநக்³ரீஷ்மாயாம் வாசி கிம் கந்த³ளோத³ய: ।

உஷ்ணதப்தப்ரவாஹாயாம் வாசி ஶீதத்³ரவ: கிமு ॥ 31॥
ம்ரு’த்³க³ந்தோ⁴ வா வசஸி கிம் நூதநாஸாரஶீகரே ।
வர்ஷர்த்வாலிங்க³நே மஹ்யா: கிமேஷ புளகோத்³க³ம: ॥ 32॥
ரு’துஸ்நாநார்த்³ரவஸநா ப்ரஸித்³தா⁴ரம்யகைஶிகா ।
லஜ்ஜாவநம்ரா காசித் கிம் மாளவக்³ராமகந்யகா ॥ 33॥
கயா வா ப்ரேரிதஶ்சைவமஸ்மிந் பத்ரே லிக²த்யஸௌ ।
தஸ்மிந்நுச்சை: பட²த்யாராத் திஷ்ட²ந்தீ கா ஸவிஸ்மயம் ॥ 34॥
ந பஶ்யந்த்யபி பஶ்யந்தீ கிஞ்சித்கௌதுகமத்³பு⁴தம் ।
அபூ⁴ச்ச தூஷ்ணீம் திஷ்ட²ந்தீ ஸா கிஞ்சித் ப்ரஷ்டுமுத்ஸுகா ॥ 35॥ யுக்³மகம்
யே ஸந்த்யுத³யநப்ரேமகதா²கத²நகோவிதா:³ ।
தேஷாம் க்³ராமீணவ்ரு’த்³தா⁴நாம் முக்²யஸ்யேயம் ப்ரியாத்மஜா ॥ 36॥
த்ரியாமாஸத்ரகோ³ஷ்டீ²ஷு யாத்ரிகாநாம் நிரந்தரம் ।
புராவ்ரு’த்தஸமாக்²யாநரஸிகஸ்ய ஸுவாக்³மிந: ॥ 37॥
விது⁴ரக்³ராமவ்ரு’த்³த⁴ஸ்ய நிதி⁴துல்யேயமாப³பௌ⁴ ।
மாத்ரபா⁴வமஹாது:³க²மஜ்ஞாத்வா வர்தி⁴தா ச யா ॥ 38॥
பஶ்யந்தீ வல்லரீவ்ரு’க்ஷாந் நிஜைகோத³ரஸோத³ராந் ।
குஶலோக்தீர்வத³ந்தீ யா ட³யதோ நீட³ஜாநபி ॥ 39॥
நாநல்பம் வக்தி யா கிந்து ஸ்வீயவாச்யாதிரிக்தத: ।
யந்நேத்ரஹ்ரு’த³யஸ்யோக்தி:ஸ்பந்த³தே தடிது³ஜ்ஜ்வலா ॥ 40॥
வாதேரிதத³லச்சூதப²லே பததி யா த்³ருதம் ।
ஸுக³ந்தி⁴ தத்³ க்³ரு’ஹீத்வா ப்ரதா³தும் நிஶ்ஶப்³த³முத்ஸுகா ॥ 41॥
கிம் தே நாமேத்யேகதா³ யா பரிப்ரு’ஷ்டா நிருத்தரம் ।
லிக²ந்த்யாஸீத்³ பூ⁴தலேऽஸ்மிந் சரணாங்கு³லிபி⁴ர்முஹு: ॥ 42॥
பருஷை: பிங்க³லைஶ்சாபி ம்ரு’த்பிண்டை³ர்ந்நிர்மிதாத்³ க்³ரு’ஹாத் ।
ப³ஹிராக³த்ய மந்த³ம் யா நிகடே தஸ்ய வர்ததே ॥ 43॥
பத்ரே லிகி²தமாவ்ரு’த்ய பட²நேநோச்சகை:ஸ்வயம் ।
ரஸமாநம் தம் நிரீக்ஷ்ய ஸா திஷ்ட²தி ஸகௌதுகம் ॥ 44॥ குளகம்
வர்ஷாகாலோ யதா² காந்தோ வதூ⁴சிகுரராஜிஷு ।

ஜாதீஸுமம் ச ப³குளமாலாம் தா⁴ரயதீதி யத் ॥ 45॥
நீரமௌக்திகஹாரேண ரோமராஜிஶ்ச ராஜிதா ।
கத³ம்ப³குஸுமைஶ்சாரு கர்ணபூ⁴ஷாயிதம் ச யத் ॥ 46॥
தத்ஸர்வம் வர்ணயித்வோச்சைர்கா³யத்யஸ்மிந் தயா ஸ்தி²தம் ।
அர்த²ஸ்ய வர்ணரேணூநாம் ஸஶ்ரத்³தா⁴தா³நக்ரு’த்³ யதா² ॥ 47॥
நிஷ்கலங்கமுகா²த் ப்ரஶ்ந:ஸமுதே³தீத்³ரு’ஶோ த்³ருதம் ।
ந கேநாபி ஶ்ரூயமாணமுச்யதே ப⁴வதா கிமு ॥ 48॥
மயா யது³ச்யதே ஸர்வம் த்வயா தச்ச்²ராவ்யமேவ கிம் ।
இத்யேவமுக்த்வா ஶாந்தோऽயம் ஸுஸ்மிதம் க்ரு’தவாந் ம்ரு’து³ ॥ 49॥
அஸத்யமித்யுசூஷீவாஸத்யம் தத்ஸ்வத³தீவ ஸா ।
ப்ரஸந்நக³ண்ட³வத³நா ஸலஜ்ஜஸ்மிதமாஸ்தி²தா ॥ 50॥
நக²க்ஷதாநபி⁴ஜ்ஞாதநவபல்லவஸந்நிபா⁴ ।
அநாக்⁴ராதப்ரஸூநாபா⁴ யதா³ஸா நிகடே ஸ்தி²தா ॥ 51॥
ததா³ஸௌ ஸ்ம்ரு’தவாந் ஸேயம் மாளவஸ்ய ப்ரியாத்மஜா
கஸ்யசிச்சை²வலாவீதலாவண்யஸ்ய ஸரோருஹம் ॥ 52॥ யுக்³மகம்
உத்³யாநவல்லிபி⁴ர்வந்த³நீயா கிம் வநவல்லிகா ।
விபூ⁴ஷணவிஹீநா கிமுமா கிம் பூ⁴மிகந்யகா ॥ 53॥
ம்ரு’க³ஶாபை³ரேதி⁴தா கிம் மநோஜ்ஞா முநிகந்யகா ।
மநஸ்யஸ்யாஶ்சித்ரமேவம் ப³ஹுதா⁴ பரிவர்ததே ॥ 54॥
ந கிஞ்சித் பத³முக்த்வா ஸா மந்த³ம் மந்த³ம் பதா³ந்யதா⁴த் ।
ந கிஞ்சித் ஸக்தமப்யங்க்⁴ரௌ கிஞ்சித் ஸக்தமிவாகுலா ॥ 55॥
நிவ்ரு’த்தக³மநா திஷ்ட²த்யந்வேஷணபராயணா ।
நித்யத்³ரு’ஶ்யம் கிம் தத³க்ஷி கிமத்³யேயமபூர்வதா ॥ 56॥
தாதே கதா:² கத²யதி பரிதோ நிஹிதா ஜநா: ।
ஸர்வம் விஸ்ம்ரு’த்ய தாஸ்வேவ லீநசித்தா ப⁴வந்தி யத் ॥ 57॥
தத்தயா த்³ரு’ஷ்டமிஷ்டஶ்ச பௌராணிககதா²ஶ்ரவ: ।
தஸ்மாத³லப்³த⁴ஶ்சாநந்த:³ கத²ம் லப்⁴யோ ப⁴வேதி³த: ॥ 58॥ யுக்³மகம்
பல்லவாட்⁴யவடஸ்யார்த்³ரச்சா²யாயாமுபவிஶ்ய ஸ: ।

பத்ரேஷு யல்லிக²த்யேத³த³ஜ்ஞாதம் கில யத்³யபி ॥ 59॥
உச்சாரிதம் தச்ச்²ருத்வா கிமபூர்வாஹ்ளாத³ ஈத்³ரு’ஶ: ।
கிந்நு சந்த்³ரோத³யம் த்³ரு’ஷ்ட்வாஸமுத்³ரோத்³வ்ரு’த்³தி⁴ரீத்³ரு’ஶீ॥ 60॥ யுக்³மகம்
நிதா³க⁴தப்தே கஸ்மிம்ஶ்சிந்நிஷ்களங்கமநஸ்யபி ।
ஆத்³யமேகா⁴ஸாரலேஶேநார்த்³ரஹர்ஷ: கிமீத்³ரு’ஶ: ॥ 61॥
ஶரத்ததா² ச ஹேமந்தஶிஶிரௌ ச மஹீதலே ।
ஸர்வாந் சாருதரஶ்ரீகாந் குர்வாணோ மது⁴ரேவ ச ॥ 62॥
ஆவிர்பா⁴வதிரோபா⁴வாவேஷாம் லிக²தி பத்ரகே ।
தஸ்மிந் வடத்³ருஶாகா²யாம் வித்³ருமோऽபூ⁴த்³த⁴ரிந்மணி: ॥ 63॥ யுக்³மகம்
ப்ரபா⁴தேऽத்³யாபி பா³லாதபோத்தரங்கா³பகா³ரவே ।
மாளவஸ்ய வஸந்தர்துலாவண்யம் பஶ்யதோ மம ॥ 64॥
கார்யகாரணஸம்ப³ந்த⁴ம் ஜ்ஞாதும் யேஷாமஸாத்⁴யதா ।
அஸ்வாஸ்த்²யாந்யாத்மநோऽகா³த⁴தாயாம் ஜாக்³ரந்தி தாநி கிம் ॥ 65॥ யுக்³மகம்
பஶ்சிமாபி⁴முகீ²பூ⁴தக்³ராமவீத்²யாம் நிரந்தரம் ।
பார்ஶ்வவ்ரு’க்ஷவிதாநேஷு ஸம்மிளந்த்யத்ர யாத்ரிகா: ॥ 66॥
உச்சைஸ்தைருச்யமாநாஸு பா⁴ஷாஸு விவிதா⁴ஸ்வபி ।
லகு⁴கௌதுகவார்தாநாம் விஷயஸ்தூஜ்ஜயிந்யபூ⁴த் ॥ 67॥
உத்திஷ்ட²ந்தீ மஹாகாளக்ஷேத்ரக⁴ண்டாரவை: புரீ ।
ப்ரத்யஹம் ஸா ஸ்வர்க³துல்யா யந்ந்ரு’ப: கல்பவ்ரு’க்ஷவத் ॥ 68॥
ராஜாங்கணாநி ஸங்கீ³தகாவ்யாலாபநவேத³ய: ।
ந்ரு’த்தந்ரு’த்யோத்ஸவாநாம் ச த்⁴வஜாரோஹோ தி³நே தி³நே ॥ 69॥
தத்புரீத³ர்ஶநம் மே ஸ்யாதி³த்யாஶா ஸமுதே³தி கிம் ।
ப்ராம்ஶுலப்⁴யே ப²லே லோபா⁴து³த்³பா³ஹுர்வாமந: கிமு ॥ 70॥
ஸுமநோமிளிதே தஸ்மிந் ஸத³ஸ்யங்க³த்வஸித்³த⁴யே ।
அர்ஹ: கிமு ஸ பூ⁴யோऽபி ஸ்மரத்யாசார்யபா⁴ஷிதம் ॥ 71॥
விஜேஷ்யதே கதா³சித்தே ஸூக்திருஜ்ஜயிநீமபி ।
கு³ருகாருண்யமேவாஸ்மிந் வசஸ்யபி ப⁴விஷ்யதி ॥ 72॥
யாவதா³த்மாந்தரம் ஸ்ப்ரு’ஷ்ட்வா ப்ரபோ³த⁴யதி ஸாம்ப்ரதம் ।

தாவத்ததீ³யஸ்ரு’ஷ்டிஶ்ச ப⁴வேத் கிம் வநஸூநவத் ॥ 73॥
சிந்தாப்ரவாஹபதித: ப்ரவஹத்யேவ ஸ ஸ்வயம் ।
தூ³ராத்தேந பதா² வாஹாரூடா⁴வாக³ச்ச²தாம் ததா³ ॥ 74॥
அந்யஸ்ய வடவ்ரு’க்ஷஸ்ய ததச்சா²யஸ்ய மூலகே ।
அஶ்வௌ விஶ்ராம்ய தாவாஸ்தாம் த்³ரு’ஶ்யஸௌந்த³ர்யத³ர்ஶிநௌ ॥ 75॥
ஆக³தாவுஜ்ஜயிந்யாஸ்தாவேதௌ கிம் ராஜஸேவகௌ ।
தௌ³த்யம் தயோ: கிமித்யேதத்³ ஜ்ஞாதுமௌபயிகம் கிமு ॥ 76॥
ஸ்வச்சா²ம்பு³நீக்ஷுகாண்டா³ம்ஶ்ச மது⁴ராணி ப²லாநி ச ।
உபதா:³குர்வதே தாப்⁴யாம் ஸாத³ரம் க்³ராமவாஸிந: ॥ 77॥
ஸுப்ரீதாவலஸம் தே³ஶவீத்²யா ஸஞ்சரதோ முதா³ ।
மந்த³ம் மந்த³ம் யயோ: பஶ்சாத்³ க³ச்ச²தி க்³ராமகௌதுகம் ॥ 78॥
உஜ்ஜயிந்யாஸ்த்வதீ⁴ஶத்வமுத்³ராம் ய: கோऽபி ஸேவதே ।
ஸர்வோऽஸாவாத³ரார்ஹ:ஸ்யாந்மாளவக்³ராமவாஸிநாம் ॥ 79॥
ஆஸ்தாமேதத் கிமிதி ஸா நாக³தாஸீதி³தோऽவதி: ⁴ ।
ஸலஜ்ஜா திஷ்ட²தி ஸ்வஸ்ய பஶ்சாத்³கு³ப்ததநு: கிமு ॥ 80॥
த³யார்த்³ரா வாக் ஸாநுகம்பா த்³ரு’ஷ்டிஶ்சாபி⁴முகீ²க்ரு’தா ।
ஜ்யோத்ஸ்நாயாம் ப்ரஸரந்த்யாம் கிமஸௌ சந்த்³ரமணிர்த்³ருதா ॥ 81॥
பா⁴வநா ஸா கவே: கஸ்மாத் கந்யகாயா: கரே முதா³ ।
பி³ஸதந்தூநர்பயதி கர்ணே சாரு ஶிரீஷகம் ॥ 82॥
தஸ்யா ம்ரு’து³பத³ந்யாஸாத் புஷ்பம் வஹதி வஞ்சுல: ।
விஜயம் ப்ராப ஸா ந்ரு’த்தமத்ஸரே குத்ரசித் ஸுக²ம் ॥ 83॥
மாளவஸ்யாஸ்ய ஸா பா⁴தி நிஷ்கலங்கப்ரபா⁴ததி: ।
ஸைவ பூ⁴மிம் ப்ரதி ப்ரேம சாப்ஸர:கந்யகாக³தம் ॥ 84॥
ஜந்மாந்தராக³தம் ஸாநுப³ந்தி⁴ பா⁴வஸ்தி²ரம் ச ஸா ।
ஸ்நேஹாதுரத்வமேவேதி முக்³தா⁴ஸீத் தஸ்ய பா⁴வநா ॥ 85॥
கேவலே கௌதுகேऽஸ்மிந் கிம் ஸத்யமஸ்தி ததா²பி கிம் ।
ஸ்வக³தாநீத்³ரு’ஶாநீஹ வ்ரு’தை²வோத³யமாப்நுயு: ॥ 86॥

க³த: காலோ ஹி ந ஜ்ஞாதஸ்ததா³ த்³ரு’ஷ்டா ஜநாவலீ ।
க்³ராமவ்ரு’த்³த⁴க்³ரு’ஹஸ்யாஸ்ய த்³வாரி ஸங்க³மதாம் க³தா ॥ 87॥
கஸ்மாத³த்யாஹ்ளாத³வந்தஶ்சாபூர்வோத்ஸாஹிநோ ஜநா: ।
ஏதந்மஹாபா⁴க்³யமிதி ப்ராஹு: கிம் தே பரஸ்பரம் ॥ 88॥
க்³ரு’ஹநாதோ² க்³ராமவ்ரு’த்³தோ⁴ ந்ரு’பதூ³தௌ விஶேஷத: ।
ஸபா⁴ஜயாமாஸ கிம் தந்நேத்ரே ஹர்ஷாஶ்ருஸங்குலே ॥ 89॥
மாளவஸ்ய க்³ராமஹ்ரு’த்³யலாவண்யப்ரதிபி³ம்பி³காம் ।
த³த³ர்ஶ கில தௌ தஸ்ய ப்ரியபுத்ர்யாம் யதா²கு³ணம் ॥ 90॥
உஜ்ஜயிந்யாஶ்சக்ரவர்தீ நிஸ்ஸாராவகரேஷ்வபி ।
அதுல்யரத்நம் த்³ரு’ஷ்ட்வா சேத் தத் ஸ்வாயத்தம் கரோத்யஹோ ॥ 91॥
அங்கே நிதா⁴ய ஸ்வாம் பா³லாம் மாத்ரு’ஹீநாம் புபோஷ ஸ: ।
பாணிர்வா வர்த⁴தே பாத³ஶ்சேத்யதீவ ஸமுத்ஸுக: ॥ 92॥
தாம் நிஜப்ரேஷ்ட²தநயாம் த³த்தமாதா³துமேவ தௌ ।
ராஜ்ஞோ நியோக³ம் ப்ரத்யக்ஷம் நிவேத³யிதுமாக³தௌ ॥ 93॥
ஸா சோஜ்ஜயிந்யாம் ஶ்வோபா⁴விராஜ்ஞீதுல்யா விராஜதே ।
ஆயாஸ்யந்தீஹ தாம் நேதும் ஜநா: ஶிபி³கயா ஸஹ ॥ 94॥
நிவேத³யாமாஸதுஸ்தௌ யாத்ராதிதி²முஹூர்தகௌ ।
ஆஹ்ளாதா³திஶயஸ்தத்ர ப்ரதிவேஶிமநஸ்ஸ்வபி ॥ 95॥
கதா²நிஷ்ணா க்³ராமவ்ரு’த்³தா⁴ஶ்சேக்ஷுகேதா³ரபாலகா: ।
நீவாராணாம் யவாநாம் ச ப²லேஷு மத³ஹர்ஷிதா: ॥ 96॥
தேஷாமயம் சோஜ்ஜயிந்யா க்³ராமோ ப³ந்து⁴ரித:பரம் ।
ததே³தத் ஸ்ம்ரு’திஜோ ஹர்ஷ:ஸர்வத்ர பரிந்ரு’த்யதி ॥ 97॥
தேஷாம் மத்⁴யேऽபி கிம்மூலமேதத்ஸர்வமிதி ஸ்தி²தா ।
க்³ரீஷ்மாநிலபரிம்ளாநலதேவ ஸ்தம்பி⁴தேவ ஸா ॥ 98॥
க்ஷேத்ராத³ஸ்மாத்³ரூட⁴மூலமுந்மூலயதி ஸஸ்யகம் ।
அந்யத்ர பாலநார்த²ம் கோ வேதி கிம் வேத்தி கந்யகா ॥ 99॥
ந வேத்யேஷா ப்³ரவீத்யேவம் ஜநகஸ்த்வந்தராந்தரா ।
அதிஹாஸ:ஸதா³ப்யஶ்ருப்ரவாஹே பர்யவஸ்யதி ॥ 100॥

ஆக³தேந பதா² வாஹாரூடௌ⁴ தௌ ராஜஸேவகௌ ।
க்ஷமோரஸி கு²ராகா⁴தநாத³முச்ச்²ராவ்ய ஜக்³மது: ॥ 101॥
ஜநபா³ஹுல்யஹர்ஷோந்மாதா³வேஶேஷு ந பா⁴க³பா⁴க் ।
ஏக ஏவ ஸ்தி²த:கைஶ்சிந்நாவதே⁴ய: கத²ஞ்சந ॥ 102॥
தூ³ரீபூ⁴தகு²ரத்⁴வாநதி³ஶம் ப்ரதி ஜ²டித்யஸௌ ।
அஸ்வஸ்த² ஏவாவலோக்ய கவிர்ந்நிஶ்ஶப்³த³மப்³ரவீத் ॥ 103॥
ஆத்மநி த்வாம் ப்ரதிஷ்டா²ப்ய ஸமாராதி⁴தவாநஹம் ।
ப்ரியோஜ்ஜயிநி கிந்த்வத்³ய த்³வேஷ்மி த்வாம் ரத்நஹாரிணீம் ॥ 104॥

த்ரு’தீய:ஸர்க:³
நீடோ³ ந ஜாநாதி க²க³ஸ்ய து:³க²ம்

அஜ்ஞாதபா⁴வார்த²கஶப்³த³ஜாதாத்
ஸமாவ்ரு’தாத் ஸா ஹ்யப⁴யார்தி²நீவ ।
நத்³யாஸ்தடம் ப்ராப்ய நிஷீத³தி ஸ்ம
யஸ்மாதி³யம் மாத்ரு’ஸமா யுவத்யா: ॥ 1॥
யஸ்யாஸ்தரங்கோ³தி³தகாதரோக்தம்
நித்³ரோசிதம் கீ³தமிவாநுபூ⁴தம் ।
ததஸ்தரங்கா³ஸ்து த ஏவ தஸ்யா:
கதா³சிதா³ஸந்நுருப⁴ர்த்ஸநாநி ॥ 2॥
ப்ரஹஸ்ய வீசீபி⁴ரிஹாஹ்வயந்தீ -
மாஶ்ளிஷ்ய யாம் மந்த்ரயதி ஸ்வது:³க²ம் ।
யாமேவ சாத்³யாபி விஹாஸஶோக -

ஸந்தி³க்³த⁴தாயாம் ஶரணம் க³தேயம் ॥ 3॥
வ்யாப்யேவ ஶாலீநஸுமாளவீய -

க்³ராமீணகந்யாத்மவிஷாத³ஜாதம் ।
ஶ்யாமீக்ரு’தம் வ்யோம க⁴நேந யஸ்ய
சா²யா நதீ³மப்யகரோத் ஸிதாபா⁴ம் ॥ 4॥
பேதுஸ்தரங்கா³ நடநஶ்ரமேண

கா³யத்யயம் தீ³நதயா க²க:³ க: ।
க²கே³ந தேநாதி⁴க³தம் ஸ்வது:³க²ம்
கோऽந்யஸ்ததே²த்யஸ்மரதே³வ கந்யா ॥ 5॥
கேऽர்தா:² பிதுர்மித்ரக்ரு’தாஶிஷாம் வா
ஹர்ஷஸ்ய தேஷாம் ப்ரதிவேஶிநாம் ச ।
தே மாமஹோ பா⁴க்³யவதீம் வத³ந்தி
பா⁴க்³யம் கிமித்யாஹிதவிஸ்மயாபூ⁴த் ॥ 6॥
யத்ராத்மந: க்ரீட³நவர்த⁴நாநி
நத்³யாஸ்தடேऽஸ்மிந் புருபல்லவாபா: ⁴ ।
ந்ரு’த்யந்தி சூதாஶ்ச பலாஶகாஶ்ச
கா³யந்தி யத்ரோந்மத³நீட³ஜாதா: ॥ 7॥
தூ³ராத் த்ரிஸந்த்⁴யா வபதீஹ ஶாலீ:

பங்கேஷு மக்³நா இவ யா ந த்³ரு’ஷ்டா: ।
தீராக³தா ரத்ரிதரீதி கீ³தம்
தாதஸ்ய கா³நம் ச விலம்ப³வாசி ॥ 8॥
பிது: கதா²வாசநமிங்கு³தீ³ப்ர -

தீ³பப்ரபா⁴யாமபி ஸர்வமேதத் ।
இஷ்டம் மமேஷ்டம் ஹி ஸதா³ யதே³ஷாம்
நஷ்டம் து கிம் பா⁴க்³யமிதி ப்ரவக்தி ॥ 9॥
விகீர்ணநீவாரகப⁴க்ஷணார்த²ம்
க்³ரு’ஹாங்கணப்ராப்தகபோதஜாதா: ।
ஸ்நேஹப்ரப³த்³தை⁴ணக³ணஸ்தடிந்யா -

ஸ்தீரே ருத³ச்சாதகசக்ரவாகௌ ॥ 10॥
தமாலஶாகா²ப்ரவிலம்பி³நீல -

மாலாபதாகாப⁴மயூரகஶ்ச ।
அரண்யஜம்பூ³விவரேண ஜால -

த்³வாரேவ நிர்வர்ண்ய கதா³சிதே³வ ॥ 11॥
ஆலோச்ய கிஞ்சித் குஶலம் வத³ந்தீ
ஶாரீ ச மே கேவலஸோத³ரௌக: ⁴ ।
ப³ந்தூ⁴நிமாந் ஸ்நிக்³த⁴ஹ்ரு’தோ³ விஹாய

14 sanskritdocuments.org



உஜ்ஜயிநீ காவ்யம்

யாத்ராபரத்ரைவ கிமு ஸ்வபா⁴க்³யம் ॥ 12॥ விஶேஷகம்
பிதா ரஸாதா³ஹ கதா:²ஸ்வவாடீ -

தருவ்ரஜா:ஸந்தி ஸுராவதாரா: ।
க்³ரீஷ்மர்துஸம்ஸ்பர்ஶநநிர்வ்ரு’தோऽயம்
த்³ருமோத்பலோ பா⁴தி ஸுவர்ணபுஷ்பை: ॥ 13॥
புரா ச யோ மூலநிஷண்ணஸீதா -

கேஶாவமர்ஶப்ரஸ்ரு’தஸ்வஹஸ்த: ।
ஸ ஶிம்ஶபாத்³ரு:ஸ்தப³காஶ்ச லம்ப³ -
ப்ரதீ³பதுல்யா விலஸந்தி யஸ்மாத் ॥ 14॥
பிகாய த³த்தே மது⁴ சூதவ்ரு’க்ஷ -

ஶ்சாவித்³த⁴முக்தா ப³குளா:க்ஷிபந்தி ।
ப்ரஹாஸத: ப்ராப்தஸுபர்வஶாப:
புநர்ஹஸம்ஸ்திஷ்ட²தி ஸப்தபர்ண: ॥ 15॥
தே³வா அபீமே ச ப⁴வந்தி ஸந்தோ
பூ⁴மிப்ரியாஶ்சாத்ர விரூட⁴மூலா: ।
அம்ஸோபரீமாம்ஶ்ச ஸமுஹ்ய நேதும்
ஸாந்தோ³ளக: ப்ராப்ஸ்யதி நேஹ கஶ்சித் ॥ 16॥
ஸகுட்³மளா யே குஸுமைஶ்ச யுக்தா:
க்ஷௌமம் வஸாநா நடநே நிமக்³நா: ।
ஆக³ந்துகாந் பா³லஸமீரணாந -

ப்யவ்யக்தகா³நோத்கவிஹங்க³மாம்ஶ்ச ॥ 17॥
வத³ந்தி மாம் சாபி கதா³சிதே³தே
பத்ராவலீப³ந்து⁴ரமர்மரோக்தீ: ।
கத²ம் த்யஜேயம் ஸுத்³ரு’டா⁴ர்த்³ரப³ந்த⁴ -
மேதம் கத²ம் வா கத²யாமி யாத்ராம் ॥ 18॥ யுக்³மகம்
க³ச்சா²மி யத்³யேஷ ஸகா² ரஸாலா:
கஸ்மை ப்ரயச்சே²த் ப்ரத²மம் ப²லம் ஸ்வம் ।
மயாம்பு³ஸேகை: பரிவர்தி⁴தேயம்
லதா ப⁴வேத் குட்³மளிதா கதா³ நு ॥ 19॥
அமாத்ரு’கந்யாஹ்ரு’த³யாதபோऽயம்

பா⁴ஷாந்தராலேக²ஸமம் ஸ்வபித்ரா ।
அஜ்ஞாத ஏவாத்ர ததீ³யரம்ய -

நேத்ராந்த ஏவாஸ்தமித: க்ரமேண ॥ 20॥
உத்தா²ய தஸ்மாத் தடிநீதடாத் ஸா
மார்கே³ண தேநைவ ச க³ச்ச²தி ஸ்ம ।
க்ஷணாத³ஹோ நாதிவிதூ³ரதே³ஶே
வடத்³ருமோऽபூ⁴த்³விஷயஸ்தத³க்ஷ்ணோ: ॥ 21॥
ஈஷந்நதஸ்தஸ்ய வடஸ்ய மூலே
பா⁴லஸ்த²லம் பாணிதலேऽத²வா ஸ்வாம் ।
மநோக³தாநாம் து⁴ரமேவ கி²ந்நோ
வஹந்நிஷண்ணோऽஸ்தி க ஏஷ வா ஸ்யாத் ॥ 22॥
ஸ்தப்³தா⁴ க³திஸ்தத்ர ஸக³த்³க³தா³யா -

ஸ்தஸ்யா: கிமஜ்ஞாதநிமித்தமேவ ।
ஸோऽயம் தி³த்³ரு’க்ஷாவிஷயஸ்ததா²பி
ஸந்தி³க்³த⁴பாதா³ ச ததை²வ தஸ்தௌ² ॥ 23॥
க³ச்சா²த² தஸ்மிந் ப்ரியமாநஸே த்வ -

த³ஸ்வாஸ்த்²யபா⁴ராநவரோபய த்வம் ।
க³ச்சே²தி மந்த்ரோ த்⁴வநதீவ தந்மா
க³ச்சே²தி கேந ப்ரதிஷித்³த்⁴யதே வா ॥ 24॥
ஈஷத்³த³யாபூர்ணபத³ப்ரயோகா³த்
பரம் ந கிஞ்சிந்மம தஸ்ய சாஸ்தி ।
லிக²த்யஸௌ பத்ரததௌ ச கிஞ்சித்
பட²த்யதை²தச்ச ஸதாளமுச்சை: ॥ 25॥
பாடோ²ऽப்யயம் மச்ச்²ரவணார்த²மேவே -

த்யுக்தம் ச தேநைகதி³நே தத: கிம் ।
ந கிஞ்சிதே³வேதி ந கிஞ்சிதே³வே -

த்யுக்திர்ஹ்ரு’த:³ பஞ்ஜரகீரதுல்யா ॥ 26॥
பரந்து ஹா ஶ்ரூயத ஏவ ஹ்ரு’த்³ய -

ஸ்வரோऽபரஸ்துல்யப³லோ யதை²வம் ।
அந்யஸ்ய து:³கா²நி ஸஹாநுபூ⁴த்யா

ஜாநாதி யோऽந்யோ ந ப⁴வேத் தவாஸௌ ॥ 27॥
தேஜ: கிமாபா⁴தி ச தஸ்ய நேத்ரே
கா³நாத்மகத்வம் ச வசஸ்யபூர்வம் ।
ஶ்ருதம் மயாத்யல்பவசஸ்ததோ³ஷ்டா²த்
ஸதா³ ததா²பி ஶ்ரவணோத்ஸுகாஸ்மி ॥ 28॥
க³ச்சே²ஹ லஜ்ஜாம் த்யஜ ஶங்கயித்வா
மா திஷ்ட² க³த்வா தவ ராக³ஸூநம் ।
தத்பாத³யோரர்பய கிந்து தஸ்யா:
பாதௌ³குதஶ்சித் ஸ்த²கி³தௌ ஸஶங்கௌ ॥ 29॥
ஸோऽயம் த்வத³ப்ராப்யவிசாரணீய -

ஶ்ரௌதோந்நதப்³ராஹ்மணகோ³த்ரஜாத: ।
க்வாஸௌ யுவா ச க்வ புராகதா²நாம்
கா³துஶ்ச ஸாதோ⁴ஸ்தநயா வராகீ ॥ 30॥
கஸ்மாந்மயாலோசிதமேவ சைதத்
ஸர்வம் நிஷித்³த⁴ம் க²லு த⁴ர்மஶாஸ்த்ரை: ।
ஏவம் புநஶ்சிந்தநத⁴ர்மஶங்கா -

குலா ச தஸ்தௌ² பரிஶுத்³த⁴சித்தா ॥ 31॥
நிவர்திதும் ஸா ந ஶஶாக சைகா -

ந்நிமந்த்ரணாத் க்ஷோப⁴கராத³தீவ ।
இஷ்டாநி ஸர்வாணி யதா³த்ர யஸ்யா
நஷ்டீப⁴வேயுஶ்ச ரஹஸ்ததா³ஸ்மிந் ॥ 32॥
உதி³த்வராமாந்தரசித்தகோணே
ஸ்நேஹப்ரபா⁴மாத்மந ஏவ மந்யே ।
ஸூர்யம் நிஜம் ஶ்ளிஷ்யதி கா³ட⁴மேவ
யாவந்ம்ரு’தி ப்ராகு⁴ணிகம் ஹிமாணு: ॥ 33॥ யுக்³மகம்
யதே³ஹ கந்யா ந யயௌ ந தஸ்தௌ²

ததா³ஹயாநாம் கு²ரநாத³ராஜி: ।
தத்³ராஜரத்²யாம் ப்ரசகம்ப தாம -

ப்யாந்தோ³ளஶப்³தா:³ ப்ரஸரந்தி வாயௌ ॥ 34॥
உதே³தி தூ⁴ளீபடல:ஸஶப்³தோ³

ம்ளாயந்த்யநுஷ்ணாதபரஶ்மயஶ்ச ।
ஜநா:ஸமந்தாதி³ஹ ராஜவீத்²யாம்
ஸோத்கண்ட²சித்தா:ஸஹ ஸம்மிளந்தி ॥ 35॥
கஶ்சித் க²க:³ஸம்பரிபீ⁴த ஏவ
நீட³ம் விஶத்யஸ்ய ச ரோத³நஸ்ய ।
ரவோऽபி நிர்ல்லீயத ஏவ சஞ்சௌ
நீடோ³ ந ஜாநாதி க²க³ஸ்ய து:³க²ம் ॥ 36॥
க³ந்தோ⁴ளிஸங்க⁴ஶ்ச யதா²குதோऽபி
கோலாஹலைரேதி யதா² ரவௌக: ⁴ ।
ஆந்தோ³ளிகாநாம் ஸமுபைதி யஸ்ய
ஸம்வர்த⁴நே ஸம்வஸதோ² நிமக்³ந: ॥ 37॥
ரவ:ஸ மந்தா³யத ஏவ பூ⁴மா -

வாந்தோ³ளிகா ஸாப்யவதீர்யதே ச ।
தூ³ரே து கஶ்சித்³ வடவ்ரு’க்ஷபத்ர -

ச்சா²யாத்திரோऽபூ⁴த³பரத்ர வேகா³த் ॥ 38॥
தத்³க்³ராமவ்ரு’த்³தா⁴ங்கணகே நிஶாயாம்
கா³யந்தி தந்மித்ரக³ணாஶ்ச கீ³தம் ।
அஸ்த்யுஜ்ஜயிந்யாம் ஸுமஹாப்ரதாப -

ஶ்சண்டோ³க்³ரஸேநாக்²யமஹீநரேந்த்³ர: ॥ 39॥
தஸ்யைகதா³ஸீத³பி⁴லாஷ ஏக:
ப்ரியாத்மஜாம் வாஸவத³த்தகாம் ச ।
ஶ்ரீவத்ஸராஜோத³யநேந ஸாகம்
விவாஹப³த்³தா⁴ம் ச விதா⁴துமேவ ॥ 40॥
ப்ரயுக்தமேவௌபயிகம் தத³ர்த²ம்
ப்ரீத்யா மஹாகீ³தகலாவித³க்³த: ⁴ ।
நிஜாத்மஜாசார்யபத³ம் லபே⁴தே -

த்யுக்தம் முதா³தூ³தமுகே²ந ராஜ்ஞா ॥ 41॥
பரந்து தந்நாநுஸஸார வத்ஸ -

ராஜோऽபி⁴மாநீ த்³ரு’ட⁴நிஶ்சயஶ்ச ।
நேச்சா² நிரர்தா²ப⁴வது³ஜ்ஜயிந்யா

வத்ஸேஶ்வரோऽந்யேத்³யுரிஹைவ ப³ந்தீ³ ॥ 42॥
ஶ்ருத்வைவமேஷா ஸ்வக்³ரு’ஹே குமாரீ
கதா²ம் விநித்³ரம் ஸமசிந்தயச்ச ।
ப³த்³தா⁴மிமாமப்யுபநேஷ்யதி ஶ்வ:
கிமுஜ்ஜயிந்யேவமஹோ வித⁴த்ஸே ॥ 43॥
கிமித்த²மீர்ஷ்யாகுலத்³ரு’ஷ்டயோ மே
வயஸ்யபுத்ரீஜநகா ப⁴வந்தி ।
கஸ்மாத் பிதுர்மித்ரவராஶ்ச மாம் ஶ்ரா -

வயந்தி சாந்த:புரதி³வ்யவார்தா: ॥ 44॥
ஸுவர்ணஶூந்யாபி ஸுவர்ணகும்பீ⁴ -
த்யேவம் குதோ வா ஜநகோऽபி வக்தி ।
கீ³தே விஷண்ணோऽஸ்தி ஸ வத்ஸராஜ:
ஸ்ம்ரு’த்வா ப்ரியாம் ஸ்வாம் முஹுரேவ வாத்³யம் ॥ 45॥
க³தேऽர்த⁴ராத்ரேऽங்கணகா³யகாஸ்தே
ஸுப்தாஶ்ச கா³நக்ளமத: பிதாபி ।
ப்ரபா⁴ததாரேண ஸஹோத்தி²தும் தத்
க்ஷோணீதலே ஸ்வப்நநிமஜ்ஜிதோऽபூ⁴த் ॥ 46॥
நிஶாஸுமஸ்யார்த்³ரதரே க³வாக்ஷ -

த்³வாரா ஸுக³ந்தே⁴ ஸ்ப்ரு’ஶதி ஸ்வகா³த்ரே ।
அத்³ரு’ஶ்யமாது: கரஶீதஸாந்த்வ -

ஸ்பர்ஶேந ரோமாஞ்சமதா⁴த் கிமேஷா ॥ 47॥
ஸுப்தோத்தி²தே சாருநிஶாவிஹங்கே³
களஸ்வநே சாலபதீஹ கா³நே ।
ஸ்வர்க³ஸ்தி²தாயா நிஜமாதுரார்த்³ர -

ஸ்வரம் விஜாநாதி கிமேததா³த்மா ॥ 48॥
புரா ஶகுந்தா:ஸமவர்த⁴யந் கிம்
ப்ரஸூபரித்யக்தஶிஶும் மதூ⁴ள்யா ।
கிமஸ்தி சைஷா கருணா மநுஷ்யே
த்யஜத்யலம் ய: கிமிஹாப்தப³ந்தூ⁴ந் ॥ 49॥

நித்³ரோத்தி²தா மத்ஸ்யததிஸ்தடிந்யாம்
ஶுக்ரோऽப்யுதே³தி ப்ரஸ்ரு’தேऽந்தரிக்ஷே ।
நீடா:³ ப்ரபு³த்⁴யந்தி ச ஸ்வஸ்திவாசை -

ராயாத்யஹஶ்சாத்ர ஸுகுங்குமாப⁴ம் ॥ 50॥
க்³ராமோऽகி²லோ வர்ஷதி வத்ஸலாயாம்
யாத்ராமுஹூர்தே ஶுப⁴காமநாநி ।
ஸர்வத்ர பத்ரேஷு த்ரு’ணேஷு நேத்ரே -

ஷ்வத்³ரு’ஶ்யதாத்மப்ரணயோதி³தாஶ்ரு ॥ 51॥
யேநாத்மஜாபா⁴க்³யமிதீத³முக்தம்
தேநாபி பித்ரா ச முஹூர்தகேऽஸ்மிந் ।
பத³ம் ந கிஞ்சித்³ வதி³தும் ஹ்யஶக்தே -

நாநீயதே ஹஸ்தத்⁴ரு’தா தநூஜா ॥ 52॥
யத்ஸ்வர்ணபாத்ரம் திலகாநபேக்ஷி
ஸைவேயமஸ்யை வித³தா⁴தி பூ⁴ய: ।
நீராஜநம் ஸாஶ்ருவிலோசநை:ஸ
க்³ராமீணஶாலீநமஹாஜநௌக: ⁴ ॥ 53॥
ஸமாக³தாஸ்தே ந்ரு’பகிங்கராஸ்தா -

மாந்தோ³ளிகாமங்கு³லிபி⁴ர்தி³ஶந்தி ।
தாதம் ஸமாஶ்ளிஷ்ய து திஷ்ட²தீயம்
விநம்ரமீத்³ரு’க்³விரஹாஸஹிஷ்ணு: ॥ 54॥
ப்⁴ரமத்யதா²ஸ்யா நயநம் ப⁴யார்தம்
வாடீஷு விந்யஸ்தபதா³ஸு பா³ல்யே ।
ஸ்நேஹாதுரம் சாங்கணமல்லிகாயா -

மஶ்ரூதி³தம் கிம் குரவோऽருணாக்ஷ: ॥ 55॥
ஆருஹ்ய மந்த³ம் நதஶீர்ஷகேயம்
கர்ணீரதே² தத்ர நிஷீத³தி ஸ்ம ।
கௌஶேயவஸ்த்ராவ்ரு’தபீட²கேऽஸ்மிந்
பூ⁴யோऽபி ஸர்வைரவலோக்யமாநா ॥ 56॥
ஆமந்த்ரணார்த²ம் முஹுரக்ஷிமாத்ரே -

ணாஸௌ ஸ்வதாதம் ஸக்ரு’தீ³க்ஷதே ச ।

அதா²பி சாந்யம் ... கமதா²ந்யமாராத்
ஸ ஆக³தஸ்திஷ்ட²தி ஸாஶ்ரு மார்ஷ்டி ॥ 57॥
ஜந்மாந்தரம் ப்ரத்யத² க³ச்ச²தீவ
மந்த³ம் சலத்³தோ³ளிகயா ப்ரதஸ்தௌ² ।
ஶரீரமாத்ரம் புரத: ப்ரயாதி
சேதஸ்த்வநாத²ம் த்³ரவதீஹ பஶ்சாத் ॥ 58॥
மேகை⁴ரதா²க³த்ய ஸமாவ்ரு’தை:ஸ்வ -

நேத்ரோதி³தார்க:ஸஹஸா திரோऽபூ⁴த் ।
தாத:ஸ கே³ஹஶ்ச ஜநாவலீ ஸா
க்³ராமோऽகி²ல:ஸ ப்ரணயைகபாத்ரம் ॥ 59॥
திரோஹிதம் ஸர்வமபூ⁴த் தத³ந்தேऽ -

வ்யக்தம் து பாராந்தரத்³ரு’ஶ்யபூ⁴தம் ।
ஆவிர்ப³பூ⁴வாத²ஸுசக்ரவாள -

ப்ராகாரபி⁴த்திர்தி³வமந்தரேண ॥ 60॥
க்³ராமஶ்ச பஶ்சாத் பரித்³ரு’ஶ்யதேऽயம்
ஸமாப்தநாட்யாங்கணவத் ப்ரஶாந்த: ।
மமைவ ரத்நம் ஹ்ரு’தமுஜ்ஜயிந்யே -

த்யஹோ கவிர்ந்நிஷ்க்ரமதே ச ரங்கா³த் ॥ 61॥

சதுர்த:²ஸர்க:³
காவ்யபதி²கஸ்ய த்³ரு’ஶ்யாநி

பத்³ப்⁴யாம் சரந்தமிஹ மாம் பதி²கம் விசித்ர -

நாநாபதா:² கரபுடேந நிமந்த்ரயந்தி ।
தூ³ரே பரம் பரிலஸந்தி ஸுசக்ரவாளா -

த³ஜ்ஞாததீரதடிநீகி³ரிஸாநவஶ்ச ॥ 1॥
ச²த்ரைஶ்ச சாமரயுதை: பரமாதி⁴கார -

மத்தாநி தாநி நக³ராணி மஹோஜ்ஜ்வலாநி ।
முந்யாஶ்ரமாஶ்ச பரித: பரிபாவநாஸ்த
ஏகாகிந: கதிபயே ஜநஸங்க⁴மத்⁴யே ॥ 2॥
த்³வீபாநி விக்ஷுபி⁴தஸாக³ரஸம்வ்ரு’தாநி

ujjayini.pdf 21



உஜ்ஜயிநீ காவ்யம்

பூ⁴மௌ மநுஷ்யஹ்ரு’த³யேஷு ச காலபே⁴தா:³ ।
ஏவம் நவாநி விவிதா⁴நி மநோஹராணி
த்³ரு’ஶ்யாநி மாம் ப்ரதிபிபாலயிஷந்தி தூ³ரே ॥ 3॥ விஶேஷகம்
ஜ்ஞாதா மயேயமிஹ மாளவபூ⁴ஶ்ச ரம்ய -

நீலாப்³ஜவத்³ விகஸத³ம்ப³ரமண்ட³லம் ச ।
ஸம்மீலிதேऽக்ஷியுக³ளேऽபி ச பி⁴த்திசித்ர -

பங்க்தீவ மந்மநஸி ஸுஸ்பு²டமேவ பா⁴தி ॥ 4॥
ஶைலாஸ்ததீ³யப்⁴ரு’க³வோ ரகு⁴வீரபாத³ -
முத்³ராங்கிதாவயவகா:ஸுமநோஹராஶ்ச ।
கோநாளகேரிதருதா வநகுல்யகாஶ்ச
நீடோ³த்³யமைர்ப³லிபு⁴ஜாம் கலுஷாம்ரவாடா: ॥ 5॥
ஜம்பூ³லபக்வப²லநிர்ப⁴ரகாநநாந்தா:
மார்கோ³பவாடவ்ரு’திஶோப⁴நகேதகாஶ்ச ।
ஸீரை:ஸுக்ரு’ஷ்டநவம்ரு’ந்மத³க³ந்த⁴யுக்த -

க்ஷேத்ராணி பா³லகஸமீரணஸுந்த³ராணி ॥ 6॥
பர்ணாருணார்த்³ரரஸமஜ்ஜிதசர்மபாளீ -
ஶோஷப்ரத³ர்ஶநகவோஷ்ணக்³ரு’ஹாங்கணாநி ।
அத்³யாபி யத்³யபி மதி³ந்த்³ரியமாதி³காஸ்தத்³ -
க³ந்த⁴ஶ்ருதீக்ஷணபி⁴தா³ விவிதா⁴ஸ்ததா²பி ॥ 7॥
பூர்வாபராப்³தி⁴யுக³ளாந்தரிதம் ஹிமாத்³ரி -

ஸேத்வந்ததூ³ரஸுவிஶாலபத²ம் ப்ரக³ச்சே:² ।
இத்த²ம் ஹி மந்த்ரயதி மாளவமார்த்³ரராக³ம்
ஸுஸ்வாக³தம் கத²யதீஹ மஹாபத²ஶ்ச ॥ 8॥ கலாபகம்
க³ங்கா³ ச தூ⁴ர்ஜடிஶிரஸ்த²ஜடாவிமுக்தா
வாராந்நிதே⁴ருரஸி கா³யதி கிம் பதித்வா ।
தத்ரத்யதாலவநமேசகதீரமேவ
க³ச்ச²த்யபோ³த⁴த இவாத்மபதா³ப்³ஜயுக்³மம் ॥ 9॥
ஸாராவமத்ர பதிதோத்பதிதாம் ச க³ங்கா³ம்
வாராந்நிதி⁴ம் ச ஸுவிவேசயிதும் த்வஶக்யம் ।
கா³டா⁴த்மவிஸ்ம்ரு’தியுதம் லயநம் தயோஸ்த -

த³த்³வைதரம்யமபி வாங்மநஸோரதீதம் ॥ 10॥
பூ⁴ய: க்ரமாத³சலதாம் க³மிதே தரங்கே³
ஶாந்திர்விபா⁴தி மஹதீ ஸ மிமீல நேத்ரே ।
பூர்ணம் ஹரேண ஹ்ரு’த³யம் ச ததா³ஸமாதி⁴ -
நிஷ்டே²ந வீசிரஹிதாம்பு³தி⁴ஸந்நிபே⁴ந ॥ 11॥
ஜ்யோத்ஸ்நோதி³தா சலதி வீசிரிஹ க்ரமேண
ஜாக³ர்தி வாரிதி⁴ரதை²ஷ ச காவ்யபாந்த:² ।
அஸ்வஸ்த²மாநஸதயா கில பூர்வதாரா
தூ³ராத் ப்ரகாஶயதி ஸா ஶுப⁴த³ம் ப்ரதீ³பம் ॥ 12॥
க³ச்ச²த்யஸௌ ப்ரவஹதி ப்ரக்ரு’திப்ரஸந்ந -

கீ³தோபமா ச களமாத்ர து தா³க்ஷிணாத்யா ।
யத்ராஸ்தி கிஞ்சித³நுராக³ஜமாமநஸ்ய -

மஜ்ஞாதவ்ரு’த்தமபி சித்தலயம் ஸமாநம் ॥ 13॥
ப⁴க்³நே நிமஜ்ஜதி மநஸ்யத³ஸீயபா⁴வ:
ஶுத்³தோ⁴ ப⁴வத்யத²ஸ க³ச்ச²தி பூ⁴ய ஏவ ।
ஸம்பா⁴ஷயேய கம்ரு’தே து விஹாயஸோऽந்யா -

தி³த்யேவ திஷ்ட²தி மஹேந்த்³ரகி³ரிர்க³ரீயாந் ॥ 14॥
தஸ்யோபரி ஸ்தி²தவதீஹ முநித்வபா⁴வே -

நோபத்யகோதி³த இவாரவ உக்³ர ஏக: ।
ஸம்ராஜ ஏவ ப்ரு’தநா ச தி³ஶாம் ஜிகீ³ஷோ:
கஸ்யாபி த³க்ஷிணதி³ஶம் த்வரிதம் ஜகா³ம ॥ 15॥
கோऽஸ்மிந் ரதே² ரகு⁴ரிஹோதி³தபூர்வபோ³தா⁴த்³
வம்ஶீயகீ³திநிவஹ: ப்ரவிஜாக³ரூக: ।
ஸ்வப்நாயிதம் ஸகலமேததி³தீவ கிம் வா
ஸர்க³வ்யதா²கிரணகைரபி⁴வ்யஜ்யதே வா ॥ 16॥
ஆஜந்மஶுத்³தி⁴ஸஹிதாஶ்ச மஹாப²லாந்த -

கர்மாண ஏவ ச ஸமுத்³ரவ்ரு’தக்ஷிதீஶா: ।
ஆநாகதோ ரத²சராஶ்ச ஸவிக்ரமாஶ்ச
பூ⁴மிம் ஹ்யபு⁴ஞ்ஜத ததா² தத³நந்தரம் ச ॥ 17॥

வார்த⁴க்யமேத்ய முநிவ்ரு’த்திமிஹாபுரேதே
வைவஸ்வதாந்வயக³தா வஸுதா⁴தி⁴பாலா: ।
ஜாஜ்ஜ்வல்யமாநமஹிதாத்³பு⁴தநிர்ப⁴ரைவ
யேஷாம் மஹாமஹிமபூரிதவம்ஶக³தா² ॥ 18॥ யுக்³மகம்
பா⁴ஸ்வாநிவோத³யமநூஜ்ஜ்வலவிக்ரமஸ்ய
பூர்வாபராஹ்நஸஹிதோऽஸ்தமித:ஸ வம்ஶ: ।
யத்³வர்ணநே ஸமுசிதம் லயமாப ஹ்ரு’த்³ய -

ஶப்³தா³பி⁴தே⁴யயுக³ளம் கி³ரிஜேஶ்வராப⁴ம் ॥ 19॥
கஶ்சித்³ வநாந்தபு⁴வி ஹந்த மஹர்ஷிதே⁴நும்
ஸம்ராட் ஸ்ம சாரயதி கேஸரிணம் ச ஹிம்ஸ்ரம் ।
ஶாந்தோऽயமாத்மதநுமாமிஷபிண்ட³வத் ஸ்வீ -
க்ரு’த்யர்ஷிதே⁴ந்வஸுஸுரக்ஷணமார்த²யச்ச ॥ 20॥
த்ராண:க்ஷதாதி³தி ஹி ரூடி⁴ரியம் பத³ஸ்ய
க்ஷத்ரஸ்ய சேதி விவ்ரு’ணோதி ஹரிம் ந்ரு’பால: ।
ப்ராணாம்ஸ்த்யஜாமி நஹி த⁴ர்மமிதி ப்ரதிஜ்ஞா -

தா³ர்ட்⁴யம் ந கஸ்ய ச நமஸ்க்ரு’தியோக்³யமஸ்ய ॥ 21॥
உந்மீலதீவ நயநம் குலஸுப்ரபா⁴தம்
பூ⁴பஸ்ய தஸ்ய ஶிஶுராவிரபூ⁴ந்மநோஜ்ஞ: ।
நாமாபி தஸ்ய ரகு⁴ரித்யகரோச்ச யேந
பூ⁴மௌ ச நாகபு⁴வி வம்ஶயஶஶ்சகாஸ்தி ॥ 22॥
ஆத்மப்ரியாநித⁴நத:ஸுதவிப்ரயோகா³த்
ஸாத்⁴வீமணிப்ரியதமாத்யஜநாச்ச தீவ்ராத் ।
து:³கா²க்³நிஶுத்³த⁴ஹ்ரு’த³யேஷு ந்ரு’பேஷு தேஷு
பூ⁴மிம் யதா²விதி⁴ பரம் பரிபாலயத்ஸு ॥ 23॥
தத்³வம்ஶகீர்திரபி பூ⁴ரிதரப்ரதாப -

பூர்வாஹ்நஸூர்யவத³ஹோ பரிபா⁴ஸதே ஸ்ம ।
அந்தேऽவரோஹணமபூ⁴ச்ச கு³ணௌஜஸாம் து
ஸூர்யோऽக்³நிவர்ணஸத்³ரு’ஶஶ்சரமாத்³ரிமேதி ॥ 24॥ யுக்³மகம்
பார்த²ம் ஶரீரமிஹ ந ஸ்வயஶ:ஶரீரம்
ம்ளாநேதரம் த்வமலிநம் பரிரக்ஷிதும் ச ।

த்யக்தம் த⁴நம் த⁴நமிதி த்⁴ருவதோऽதி⁴க³ந்து -

மாதா³நதோऽப்யதி⁴கமந்யக்ரு’தே ப்ரதா³தும் ॥ 25॥
யேऽதா⁴ரயந் மகுடத³ண்ட³யுக³ம் ச தே க்வ
ராஜாதி⁴காரமது⁴மத்தமலீமஸா: க்வ ।
ஹா தத்³தி³லீபசரிதாதி³கமக்³நிவர்ண -

ராஜப்ரமத்தசரிதாவதி⁴கம் து³ரந்தம் ॥ 26॥
காவ்யம் யதா³ விரசிதம் பரிபூர்ணமேவ -

மாசார்யவாக்³ த்⁴வநதி தத்³த்⁴ரு’த³யே புரோக்தா ।
பா⁴வத்கஸூக்திநிவஹோ ருசிர: கதா³சித்
ப்ராப்ஸ்யத்யஸம்ஶயமதோ²ஜ்ஜயிநீஹ்ரு’த³ந்தம் ॥ 27॥ விஶேஷகம்
ப்ராப்ஸ்யத்யஹோ கிமத² கோऽஸ்ய நிகூ³ட⁴மர்த²ம்
வேத்ஸ்யத்யஸௌ ந்ரு’பபுரீ நநு ரத்நகாமா ।
ஶக்தி: கிமஸ்தி வசஸ: பரிஹர்துமேவ
க²ட்³கோ³க்³ரநீதிமத² ரக்ஷிதுமார்தவர்க³ம் ॥ 28॥
ஜாநே ந வக்துமுசிதோத்தரமஸ்ய ஸர்வ -

ஸ்யைதத்து வச்மி கருணைவ கவீந்த்³ரவாணீ ।
ஆயாஹி ஜாநகி பிதுர்க்³ரு’ஹமாஶ்ரமம் மே
தே³ஶாந்தரஸ்த²மிதி பா⁴வய மா விஷீத³ ॥ 29॥
ஏதத்ஸுபா⁴ஷிதநிதா³நத³யாபயோத்⁴யை
ஆக்ரந்தி³தாநுஸரணைகஹ்ரு’தே³ நமோऽஸ்து ।
ஶ்ளோகோऽப⁴வத்³யுவகிராதப்ரு’ஷத்கவித்³த⁴ -
க்ரௌஞ்சாபி⁴த்³ரு’ஷ்டிஜநித: கில யஸ்ய ஶோக: ॥ 30॥
ஏதத்பதே² கில ரகூ⁴த்³வஹதி³க்³ஜயாபி⁴ -
யாநம் மஹோத்ஸவஸமம் ஸமதீதபூர்வம் ।
தாம்பூ³லபத்ரரசிதாஞ்ஜலிபி⁴ர்நிபீய
கேராஸவம் ப⁴டஜநோऽத்ர விஶஶ்ரமு: கிம் ॥ 31॥
மார்க³ம் தமேவமநுஸ்ரு’த்ய ததா³ ச காவ்ய -

பாந்தோ²ऽப்யயம் சரதி கேவலபாத³சாரீ ।
நாஸ்த்யேவ தஸ்ய மநுஜோऽநுசரஶ்ச கஶ்சி -
ந்நாஸ்த்யேவ தஸ்ய து ரத²ஶ்ச துரங்க³மாஶ்ச ॥ 32॥

அஸ்த்யஸ்ய பூ⁴ர்ஜதருபத்ரமயோம்ऽஸலம்பீ³
பா⁴ண்ட³ஸ்து கேவலமமும் ந ஸபா⁴ஜயந்தி ।
யுத்³தே⁴ பராஜிதந்ரு’பாஶ்ச பரந்து ஶுத்³த⁴ -
க்³ராமீணஸௌஹ்ரு’த³மியம் ப்ரக்ரு’திஶ்ச ரம்யா ॥ 33॥
பூகை³ஶ்ச மாருதசலத்ப²லபா⁴ரநம்ரை -

ராவி:ப்ரபே⁴ண புரதோऽப்³தி⁴தடேந யாஸ்யந் ।
ஸோऽயம் ஸமுத்³ரசுளுகஸ்ம்ரு’திக³ந்த⁴வாஹி -

காவேர்யுபாஸிததடை: பரிக³ச்ச²தி ஸ்ம ॥ 34॥
ஆகண்ட²மஜ்ஜநவதோ ப³ஹுமுக்தகை:ஸ -

ந்துஷ்டாந் கரோஷி கவிதே நநு தாம்ரபர்ணி ।
முக்தாவளீவ பதிதா ஸிதஸைகதே ஸா
சக்ஷுஷ்மதாம் பரமநிர்வ்ரு’திமாதநோதி ॥ 35॥
பஶ்சாத் ததா³ மலயஸாநுமதோ நிமந்த்ர -

ணாவாஹி சந்த³நமருத் தமுபைதி மந்த³ம் ।
பூ⁴யோऽபி தத்பரிஸரப்ரக்ரு’திப்ரத³த்த -

ஸௌந்த³ர்யபூரிதமநா:ஸ து யாதி பாந்த:² ॥ 36॥
ஹாரீதகைர்ட³யிதமூஷணவல்லரீஷு
சைலாப²லாஹிதஸுக³ந்த⁴தநுர்நப⁴ஸ்வாந் ।
த்³ரு’ஶ்யௌ புரோ மலயத³ர்து³ரபர்வதௌ தா -

வுர்வ்யா:ஸ்தநாவிவ தடார்தி³தசந்த³நௌ ஸ்த: ॥ 37॥
ஸஹ்யாத்³ரிபங்க்திரத² த்³ரு’ஶ்யத ஏவ பூ⁴ம்யா:
ஸ்ரஸ்தாம்ஶுகோத்³து⁴ரநிதம்ப³ஸமாநரம்யா ।
பா³லாநிலைஶ்ச முரசீஸுக²ஶீதளோப -

சாரம் கரோதி நவகேதகரேணுக³ந்தை:⁴ ॥ 38॥
வேலாஸமீரணஸமீரிதராஜதாளீ -
ராஜித்⁴வநிம் ஸகுதுகம் முஹுரேவ ஶ‍்ரு’ண்வந் ।
ஸௌந்த³ர்யதா⁴மநி தி³ஶாபு⁴வி த³க்ஷிணஸ்யாம்
தீர்தா²டக: கவிவர:ஸ முதா³ ப்ரயாதி ॥ 39॥
தஸ்யோத்தராயணதி³நாத் பதி²கஸ்ய பூர்வா
ராத்ரிஸ்ததை³கவிபுலோஜ்ஜ்வலஸத்ரஶாலா ।

அல்பப்ரகாஶகஶிலாமயபி⁴த்திதீ³ப -

ஜ்வாலாபுரோபு⁴வி ஸ ஜாக்³ரத³வஸ்தி²தோऽஸ்தி ॥ 40॥
அந்யேஷு ஸுப்திமுபயத்ஸு ஸ நைஜபா⁴ண்ட³ -
ப³ந்த⁴ம் விமோசயதி ஸந்நிஹிதேஷு தத்ர ।
பூ⁴ர்ஜத்வசாம் ஶகலிதேஷு விவ்ரு’த்ய ஸம்ப்ர -

த்யேகைகமாஹிதமுத³ம் ச பட²த்யதோ²ச்சை: ॥ 41॥
பத்நீவியோக³பரிகே²த³விலோலசித்த -

ஜந்யம் ஶ்ருதம் தத³ஜதீ³நவிலாபவாக்யம் ।
கிஞ்சித் பரம் ம்ரு’து³லவஸ்து நிஹந்துமத்ர
கால:ஸதா³ விதநுதே ம்ரு’து³மேவ வஸ்து ॥ 42॥
தஸ்யாநுப³ந்தி⁴ கதி²தம் கவிநா துஷார -

ஸேகாஹதம் ஸரஸிஜம் த்விதி க³த்³க³தே³ந ।
ஸத்ராதி⁴வாஸிஷு க³தேஷு ஸஶப்³த³நித்³ராம்
ஶேதே பரம் கவிரபீஹ விநித்³ர ஏவ ॥ 43॥
கோகஸ்ய தீ³நருதி³தேந ஸமாநமேதத் -

காவ்யம் புந: ப்ரவஹதி ஸ்ரகி³யம் யதீ³த்த²ம் ।
ஜீவாபஹா ப⁴வதி சேத் தத³ஹம் குதோ வா
ஜீவாமி யோऽத்⁴ரு’த ஹ்ரு’தி³ஸ்ரஜமேவ சைநாம் ॥ 44॥
பாஷாணமப்யம்ரு’ததாம் ப⁴ஜதே கதா³சித்
பாஷாணதாம் வ்ரஜதி சாம்ரு’தமந்யதா³பி ।
ஏதத்து ஸர்வமபி நைவ மநுஷ்யநிஷ்ட²ம்
கிந்த்வீஶ்வரேஹிதமிதி ப்ரஜிகா³ய சோச்சை: ॥ 45॥
ஸ்நேஹாதுரஸ்வரலயாத்மககீ³தகேऽஸ்மிந்
பாந்தா²த்மது:³க²மத²வாஜவிலாப ஏவ ।
பூ⁴ஷா நிரர்த²விகலா கில ஶூந்யஶய்யா
ஜாதா மமேதி ஸஹஸாவஸிதே து கீ³தே ॥ 46॥
பப்ரச்ச² கஶ்சித³த²மித்ர விரம்யதே கிம்
கர்தாஸ்ய கோ ப⁴வதி கிம் ஸ ஹி காளிதா³ஸ: ।
கோऽஸாவிதீஹ புநரப்யத² காவ்யகார:
கஶ்சித் ததோ²த்தரயிதும் ப்ரதிபா⁴தி தஸ்ய ॥ 47॥ யுக்³மகம்

பூ⁴யோऽபி தேந கதி²தம் ந ஹி காளிதா³ஸம்
ஜாநே ந கேநசிது³தீ³ரிதபூர்வ ஏஷ: ।
கிந்து த்வதா³லபிததத்க்ரு’தகாவ்யக²ண்ட³ -
ஸம்பா⁴வநேந மம த்ரு’ப்திரஹோ ந ஜாதா ॥ 48॥
காவ்யம் ததா³ஶு லிகி²தும் படி²தும் மமாஶா
ஜாக³ர்தி தத் த்வமதிதீ²ப⁴வ மேऽத்³ய ராத்ரௌ ।
க்ரோஶத்³வயம் சரதி சேத்³ க்³ரு’ஹமஸ்தி மே தத்³
க்³ரு’ஹ்ணீஷ்வ தே ஸகி²நிமந்த்ரணமேததே³வ ॥ 49॥
ஏவம் மநோஹரஸுஸம்ஸ்க்ரு’தபா⁴ஷணேஷு
சாத்மாவபோ³த⁴ஜநகேஷ்வபி⁴நந்த³கேஷு ।
விஜ்ஞேந காவ்யரஸிகேந க்ரு’தேஷு தேஷு
ஶ்ரோத்ரம் க³தேஷு கவிராத்மநி துஷ்டிமாப ॥ 50॥
அந்யேத்³யுரஸ்ய ஸுமநஸ்ஸுஹ்ரு’தோ³ நிகேதே
பீயுஷவத் ப்ரவஹதி ஸ்ம ஸுகாவ்யகீ³தி: ।
நோக்தா ததா³பி நிஜஸத்யகதா²திதே²யா -

யாஸ்தாம் கவி: க இதி காவ்யமித³ம் து கார்யம் ॥ 51॥
வாச:ஸ பூ⁴ர்ஜத³லதோऽநுலிக²த்யத²ஸ்வ -

நாராசகேந ஸுஹ்ரு’து³த்தமதாலபத்ரே ।
காவ்யம் ஸ்வகீயமிஹ தத் ப்ரத²மம் ஶ‍்ரு’ணோதி
பா⁴வார்த்³ரகம் ஶ்ருதிபவித்ரமஹோऽந்யகண்டா²த் ॥ 52॥
ஆமந்த்ர்ய தம் தத³நு மித்ரவரம் ஸ காவ்ய -

பாந்த:²ஸமாரப⁴த நைஜஸுதீ³ர்க⁴யாத்ராம் ।
பூ⁴யோऽபி பர்வதததிஸ்தடிநீகத³ம்ப:³
க்ஷேத்ராணி மித்ரநிவஹஸ்ததஸத்ரஶாலா: ॥ 53॥
வக்த்ராப்³ஜமத்³யலஹரீ யவநாங்க³நாநாம்
யத்ராதி⁴கம் ஹரதி நேத்ரமயம் ப்ரதே³ஶ: ।
த்³ராக்ஷாலதாவலிநிகுஞ்ஜவ்ரு’தாஜிநேஷு
காத³ம்ப³ரீரஸரதா:ஸுமிளந்தி யத்ர ॥ 54॥
தேஷாம் மநோஹரஸுஸௌஹ்ரு’த³ஸத்க்ரு’தீஸ்தா:
ஸ்வீக்ரு’த்ய சாப்ரகடிதஸ்வயதா²ர்த²பா⁴வ: ।

28 sanskritdocuments.org



உஜ்ஜயிநீ காவ்யம்

வைராகி³வத் ஸ து யுவா கவநாநி காளி -
தா³ஸஸ்ய கஸ்யசிதி³ஹாலபதி ப்ரகாமம் ॥ 55॥ விஶேஷகம்
ஏவம் ஸமாநஹ்ரு’த³யைர்ப³ஹுபி⁴ர்மநுஷ்யை -

ர்நாநாவிதை:⁴ ப்ரசலிதா கத²நைரதே²யம் ।
வாக்³வல்லரீ ப³ஹுளபக்ஷஶஶாங்கதுல்யா
ஸம்வர்தி⁴தாஸ்ய கவிதாபதி²கஸ்ய கீர்தி: ॥ 56॥
ராத்ர்யாக³மே ப⁴வதி சோத்தரதி³க்³விபா⁴கே³
தே³வாலயேऽத்ர மஹிதோஜ்ஜ்வலகீர்தியுக்தே ।
தீ³பாவலீ விரளகாந்திரநுக்ரமேண
ஜாதாஸ்தி நிஶ்சலதரா ப்ரக்ரு’தீஶ்வரீ ச ॥ 57॥
ஆராத⁴நோபக்ரு’தமந்த்ரததி: பவித்ர -

க⁴ண்டோதி³தத்⁴வநிரபி ப்ரஶமத்வமேதி ।
மிஷ்டாந்நபோ⁴ஜநஸமேதி⁴தசித்தஹர்ஷா
விப்ராஸ்தத³க்³ரவஸதிம் பரிதோ நிஷண்ணா: ॥ 58॥
தேஷாம் ஸுநர்மவசநாந்யலஸம் விஶ‍்ரு’ண்வ -

ந்நாஸ்தே கவி:ஸ நிதராம் விஜநே யதா²ஸ்யாத் ।
ஸம்பா⁴ஷணஸ்ய விஷயஸ்து கவேஶ்ச காளி -
தா³ஸஸ்ய தே³ஶகவிதாஸவிஶேஷதாதி:³ ॥ 59॥
வங்க³ம் கலிங்க³மத²குங்குமதே³ஶமேவ -

மாஹுர்ஜநா ப³ஹுவிதா: ⁴ கவிஜந்மதே³ஶம் ।
கேசித்³ வத³ந்தி கவிஜந்ம ந சைவ ஸப்த -

ஸ்வாஜந்மபுண்யநக³ரீஷ்விதி நிர்விஶங்கம் ॥ 60॥
கோ³போऽஸ்தி நிஸ்ஸ்வகுலஜ: கில மாளவஸ்ய
க்³ராமஸ்ய ஸூநுரிதி தத்³ரஸநே ச ஸாக்ஷாத் ।
காள்யா க்ரு’தாக்ஷரவரப்ரவிலேக²நேந
பே⁴ஜே கவித்வமிதி ச ப்ரவத³ந்தி கேசித் ॥ 61॥
ப்ராது³ர்ப³பூ⁴வுரிஹ தஸ்ய ச ஜாதிஜந்ம -

தே³ஶாநுப³ந்தி⁴தவிசித்ரகதா²விவாதா:³ ।
வாதே³ந கிம் ப²லமநேந ஜநிஶ்ச யத்ர -

குத்ராபி வா ப⁴வது ஸா கவிதா ஸுதா⁴ நு ॥ 62॥

ஸூநம் து ந ப்ரப⁴வதி ஸ்வஸுக³ந்த⁴கு³ப்த்யை
ஸோऽயம் ப³ஹிர்க³ளதி நிஶ்வஸிதச்ச²லேந ।
வாயுர்ந தந்நியமநாய ச ஶக்திபூ:⁴ ஸ்யாத்³
வ்யாப்நோத்யயம் பரிமளோऽபி ச வாயுமார்கே³ ॥ 63॥
பூ⁴யோऽபி பூ⁴ர்ஜதருசர்மவிலேக²நேந
சாவர்தநேந ஹ்ரு’து³பஸ்தி²திகாரகேண ।
அந்யோந்யஸம்விநிமயேந ச தாநி ரம்ய -

காவ்யாநி பாத்ரமப⁴வந் கில கீர்திராஶே: ॥ 64॥
ஆஸீத் க்ரமேண நிஜபா⁴ண்ட³தலோபஶாயி -
காவ்யாத்⁴வக³ஸ்ய நயநம் ஸுக்ரு’தாஶ்ருபூர்ணம் ।
ஆயாதி யம் ப்⁴ரமணகௌதுகிநம் விராகா³த்³
ராகா³குலா வரணமால்யத்⁴ரு’தார்த்³ரபாணி: ॥ 65॥
ஆராத் ஸ்வயம்வரவதூ⁴ரிவ கீர்திலக்ஷ்மீ -

ர்கோ³பாயதி ஸ்வயமதா²ப்யயமாத்மநா து ।
ஶப்³தா³பி⁴தே⁴யயுக³ளம் தது³பாஸிதம் ச
ந்ரு’த்யத்யதோ²ஜ்ஜ்வலமுமேஶவதா³த்மநீஹ ॥ 66॥ யுக்³மகம்
கிஞ்சித் ததா²பி விரஹோதி³தலோலது:³க² -
முத்³வேலயத்யதி⁴கமேவ மநஸ்ததீ³யம் ।
கர்ணீரதா²த் தத³நு தூ³ரமபாக³தாத் த -

த்³த்³ரு’ஷ்டிஸ்து தம் ஸமுபக³ச்ச²தி தீ³நதீ³நம் ॥ 67॥

பஞ்சம:ஸர்க:³
தே³வதாத்மநோऽங்கதலே

பாந்தோ² ந ஜாநாதி யாநமித³மவிராம -

மஸ்யாந்தரா ஸூர்யயாநம் ।
உபரிக³தமத² கியதி³தீத்த²ம் ?

பூர்வதி³ஶி பூணேந்து³முகுடம் ஸமுஹ்ய கதி
ராகாநிஶா:ஸமாயாதா: ॥ 1॥
சரத³ஶ்வநிகரததஸைந்த⁴வதடாநாம்
ஸ்பு²டிதகஶ்மீரஜக்ஷேத்ரநிசயாநாம்

பரத: ப்ரத்³ரு’ஶ்யதே ப்ராலேயஶைல: ।
உந்நித்³ரமர்மரிதஹரிதபத்ரேஷு
புந்நாக³புஷ்பஸௌரப்⁴யோஜ்ஜ்வலேஷு
ப்ரஸ்தரேஷ்வத்ரத்யம்ரு’க³நாபி⁴ஸம்ஸ்பர்ஶ -

க³ந்த⁴வத்³கி³ரிதடமுபேத்ய ஸ நிஷண்ண: ॥ 2॥
விகிரதி ஹிமஸ்துங்க³ஶ‍்ரு’ங்க³தோ கா³யதி ச
கீசகோ ப்⁴ரமரக்ரு’தரந்த்⁴ர: ।
க³ந்த⁴ர்வவல்லகீதுல்யா ஹிமாபகா³
ஜாக³ர்தி கா³நை:குதஶ்சித் ।
பூ⁴ர்ஜதருபத்ரபுடபாளீஷு தா⁴துரஸ -

ரக்தாப⁴லிபிஷு ரக்தாபி: ⁴ ।
வித்³யாத⁴ராங்க³நாபி⁴ர்லிகி²தமந்மதா² -
லேகா:² கிமேதேऽப்³த³ஶகலா: ॥ 3॥
புந்நாக³மந்தா³ரநவபாரிஜாதகை:
ஸம்பூ⁴ய புஷ்பிதே தஸ்மிந் ப்⁴ரு’கௌ³ஸதா³ -
ப்யுந்நித்³ரமாஸ்தே வஸந்த: ।
தப்தாதபோக்³ரஶ‍்ரு’ங்கே³ தத்ர நிஷ்டு²ரம்
ப்ரஜ்வலத்யூஷ்மாக³மர்து: ।
உந்முக²ம் சாதகம் வாத்ஸல்யபி³ந்து³பி⁴ஸ்-

தர்பயத்ஸ்வப்³த³நிகரேஷு ।
அந்தராளஸ்த²லஸ்யாந்தரா நர்தநம்
த⁴த்தே ச வர்ஷாமயூர: ।
ஸுந்த³ரபராக³ஸுமஸங்காஶஹிமதூ⁴ளி -
ஸங்குலேஷ்வசலகடகேஷு ।
ஆயாதி க: ஶிஶிரஹேமந்தஶாரதே³ -
ஷ்வேதே கிமாயாந்தி ஸர்வே ?

ஸம்மிளதி யத்ர ஹா ஸர்வர்துரம்யதா
தத்ரைவ ஸமுபைதி பாந்த:² ।
உத்துங்க³ஹைமவதஶ‍்ரு’ங்க³கூடம் ஸமா -

ரூட⁴வாநேகாந்தபாந்த:² ॥ 4॥
ஸ்வர்கா³யதே பூ⁴மிரத்ர ஶேதே ஸுக²ம்

ஸ்வர்க:³க்ஷமாங்கதடமேத்ய ।
க்ஷோணீதலேऽபி விஹரத்³தே³வபூ⁴ஸ்துஹிந -

பூரிதோऽயம் ஸாநுதே³ஶ: ।
ஶ்ரூயதே பர்ணேஷு நாக³பூ⁴ம்யோ:ஸுரத -

ஸல்லாபமர்மரநிநாத:³ ।
அத்ர ஹி ஸ்வர்கீ³யஹர்ஷ: ॥ 5॥
த⁴த்தே துஷாரகணிகாம் ஶம்பு⁴ப⁴ஸ்ம வா
ஹ்யத்ரத்யபர்வதப்³யூஹ: ?

அருணப்ரபோ⁴ஜ்ஜ்வலம் ஹரநிடிலலோசநம்
ப்ரோந்மீலதீவ மார்தண்ட:³ ।
ஹரஜடாயாம் த⁴வளகி³ரிகூடகேऽத²வா
பா⁴ஸதே ஸிதசந்த்³ரலேகா² ?
ஶ‍்ரு’ங்கே³ஷு ஸாந்த்³ரம் ஸமாதி⁴ஸ்த²தூ⁴ர்ஜடே:
ஶாந்திபூர்ணம் மஹாமௌநம் ।
தஸ்மிந் விலீயதே ஹ்ரு’த³யம் ப்ரஶாந்தம் ॥ 6॥
ஸமுதே³தி கஸ்மாத் குதோ வாநுமாத்ரம் வி -
வர்த⁴மாநோ ட³மருதாள: ?

ஶ்ரீரங்க³கே நடநநிர்மக்³நநடராஜ -

கரக³தமஹாட³மருதாள: ।
நாஸௌ தி³வாஸ்வப்நமத²வா மதிப்⁴ரமோ
ஹ்ரு’த³யநயநேக்ஷிதம் ஸத்யம் ।
ஆகாஶபூ⁴ம்யௌ தி³வாராத்ரகாரகா -

வாதி³த்யசந்த்³ரௌ ச ஸகலபு⁴வநாந்யபி
ஸம்பூரயந்மஹாகாளநடநம் ததா³
ஜாக³ர்தி பதி²கஸ்ய புரத: ।
நயநநளிநம் பரமஹர்ஷேண பூரிதம் ।
நவஸர்க³தாளஸுஸ்பந்தி³தமிதா³நீம்
ட³மருரபரோ ப⁴வதி ஹ்ரு’த³யம் ॥ 7॥
ஸாயந்தநே ரம்யமந்தா³ரபத்ரவ -

ந்நேத்ரே நிமீலிதே மந்த³ம் ।
தார்தீயநேத்ரம் ஸமுந்மீலிதம் யேந

பஶ்யதி த்ரிபு⁴வநம் பாந்த:² ।
வைராக்³யமேத்ய கடி²நே தபஸி லீநம்
மாராரிமாத்மநாத²ம் லப்³து⁴மாக்³ரஹாத் ।
தீவ்ராநுராகா³ர்த்³ரசித்தாம் தபஸ்விநீம்
பஶ்யத்யபர்ணாம் ஸ பாந்த:² ।
கு³ப்தம் நிப³த்³த⁴ஸுமபா³ணம் மது⁴ப்ரியம்
லுப்ததை⁴ர்யம் ஹரம் தார்தீயநேத்ராக்³நி -
தப்தம் ம்ரு’தம் பதிம் ஸ்ம்ரு’த்வா குரரீவ
சாக்ரந்த³தீம் ரதிம்
பஶ்யதி முஹுர்மநஸி பாந்த:² ॥ 8॥
பரிணாமஸுந்த³ரகதா²யாம் ச தஸ்யாம்
ஶிவபார்வதீவிவாஹார்த²ம் ஸமாக³தம் ।
ஆர்த்³ராக்ஷதேந பத்³மாதபத்ரேண மா-
ங்க³ல்யஸ்தவேந சாஹ்ளாதா³ர்த்³ரமாநஸம்
லக்ஷ்மீம் ச வாணீம் ச தே³வீத்³வயம் யதா²
பத்ரே லிக²த்யஸௌ ஸ்வயமேவ பாந்த:² ॥ 9॥
க³ங்கா³களிந்த³ஜேऽஸேவிஷாதாம் சமர -

யுக்தே மஹேஶம் ச பார்ஶ்வத்³வயேऽபி ।
நிஜபூ⁴தக³ணஸேவிதாதோத்³யகோ⁴ஷ:

ஸமுதே³தி ஸர்வதோऽதந்த்³ரம் ।
கிங்கிணீஹாஸருதவ்ரு’ஷப⁴ப்ரு’ஷ்டே² வ்யாக்⁴ர -

சர்மாஸ்த்ரு’தேऽர்த⁴நாரீஶ: புரோபு⁴வி
ஆநந்த³மூர்திராயாதி ।
நேதும் தமேவ நிஜபத்தநம் பர்வதா -

தீ⁴ஶே ஸமாக³தே ஶ்ரூயதே கீ³ரியம் :

பூ⁴மேர்தி³வஶ்ச ஸம்ரக்ஷகமஸௌ ஸுதம்
ஜநயிஷ்யதி த்⁴ருவம் ஸ்கந்த³ம் ॥ 10॥
கல்பத்³ருகாமதே⁴ந்வம்ரு’தாதி³ஸர்வம்
ஸ்வர்க³ தே ஸ்வாதீ⁴நமேவ ।
யஸ்ய பரிரக்ஷார்த²மாவஶ்யகம் ப⁴வதி
மர்த்யபு⁴வி கஸ்யசித்³ பா³லஸ்ய ஜந்ம ॥ 11॥

ஸ்வர்க³ஶப்தாநாம் கிமேஷா த⁴ரித்ரீ ?

மர்த்யஸ்ய பூ⁴நிவாஸ: ஶாப ஏவ கிம் ?

ஸுஸ்தி²ரஸ்நேஹப³ந்தா⁴ ஜந்மஜந்மஸு
புஷ்பிதா திக்தமது⁴ராணி ச ப²லாந்யத்ர
யச்ச²ந்தி லோகாந்தரம் கிமேதாத்³ரு’ஶம்
வர்ததேऽஸ்மிந் மஹாப்³ரஹ்மாண்ட³பா⁴ண்டே³ ?
ப்ரு’தி²வீ ஹ்யுதா³ரரமணீயா ॥ 12॥
தீவ்ரப்ரணயோஜ்ஜ்வலாத்மநாம் மேளந -

ஸத்ரம் ஹி ஹைமவதபூ⁴மி: ।
ஹேமகூடாசலஶ‍்ரு’ங்கா³த் ஸகௌதுக -

மாயாந்தி பூ⁴மௌ ஸுராஸ்தே ।
ரங்கே³ து நாமஸ்க²லிதாபராத⁴தோ
கு³ருஶாபஹேதோ: கதா³சித்
உர்வஶீ சாக³மத் ஸ்வப்நதுல்யா
அஸ்வர்க³ஜாம் ஸுதா⁴மாஸ்வாத³யச்ச யா
விக்ரமந்ரு’பாலஹ்ரு’த³யாநுராக:³ ।
அப்ஸரா அப்யநுபு⁴ங்க்தே ஸ்ம மர்த்யஸ்ய
ஸௌஹார்த³ஶுத்³த⁴தௌ³ர்ப³ல்யாந்யஹோ ததா³ ॥ 13॥
ஸம்ப்⁴ரமந்மேக⁴மாலா புண்யவாஹிநீ -
ஹ்ரு’த³யாத்³ க்³ரு’ஹீத்வாம்பு³கணததிம் புநரத²
மார்கா³ந்தரேண ப்ரயாதி ।
ஏவம் ஸ பாந்தோ²ऽபி ஹைமவதபூ⁴மே:
ஸுரபி⁴லஶிலாஶகலதுல்யம்
வம்ஶநாளீபூர்ணமது⁴ஸமாநம்
ஹ்ரு’த³யே ச மது⁴ராநுபூ⁴தீ:ஸமாஹ்ரு’த்ய
ஸோபாநதோऽவதீர்ணோऽஸ்தி ।
பத²த³ர்ஶிகேயம் விபா⁴ததாரா ॥ 14॥

ஷஷ்ட:²ஸர்க:³
புநரபி மாளவே

ஜ்வலந்தி மார்கோ³ப⁴யபார்ஶ்வபா⁴ஜ:

பலாஶபுஷ்பாக்³நிகணா: ப்ரகாமம் ।
யத்³த³ர்ஶநாத் ஸோऽபி⁴லலாஷ பாந்த:²
ப்ராப்தும் நிஜக்³ராமமபூர்வரம்யம் ॥ 1॥
பரந்து தத்ராஸ்தி நிஜம் கிமேத -

ச்சிந்தாந்தரா தம் விமநீகரோதி ।
தத:ஸ கூ³டா⁴த்மகஹ்ரு’த்க்ஷதாநாம்
ரக்தார்த்³ரபி³ந்தூ³ந் பரிமார்ஷ்டி மந்த³ம் ॥ 2॥
துஷாரவக்த்ராம்ஶுகஶாரத³ர்து -

ஸந்த்⁴யாநிபா⁴ கேயமுதே³தி தத்ர ।
ந கிஞ்சிது³க்த்வாபி யதீ³யநேத்ரம்
ஸர்வம் வத³த்யேவ ஸதா³ஸமார்த்³ரம் ॥ 3॥
ஶநை: ஶநைரேவ ததீ³யரூபம்
திரோப⁴வத்யக்ஷிபதா²த் கவே: கிம் ।
அவ்யக்தஹேதோ:ஸ ச தத்குமார்யா
நாமாகரோந்மாளவிகேதி ஹ்ரு’த்³யம் ॥ 4॥
அஸ்த்யக்³நிமித்ரோ விதி³ஶாதி⁴போ ய:
ஸோல்லாஸமாஸ்தே நிஜவல்லபா⁴பி: ⁴ ।
யோऽபூ⁴த் பரம் சித்ரபடஸ்த²கந்யா -

லாவண்யமாத்⁴வீஸ்வத³நேऽதிஸக்த: ॥ 5॥
தத்ப்ராப்திஸித்³தௌ⁴ கலிதாக்ஷதந்த்ரை -

ர்விதூ³ஷகோபாயஶதைஶ்ச ராஜ்ஞா ।
ஜயார்த²மாத்தைஶ்ச லகூ⁴பஜாபை -

ராஸூத்ரிதைர்நாட்யகு³ரூத்த²யுத்³தை: ⁴ ॥ 6॥
அந்த:புரஸ்த²ப்ரமதா³மதை³ஶ்ச
யுக்தம் விப⁴க்தாங்க³கமந்தரங்கே³ ।
ப்ரயுஜ்யதே நாடகமத்ர ஸங்க -

ல்பாகல்பிதா மாளவிகைவ பா⁴தி ॥ 7॥ யுக்³மகம்
பாதா³ம்பு³ஜம் மாளவகந்யகாயா:
ஸகீ² ந வா தே ஹ்ரு’த³யாபி⁴வாஞ்சா² ।
அலக்தரக்தம் மணிநூபுரால -

ujjayini.pdf 35



உஜ்ஜயிநீ காவ்யம்

ங்க்ரு’தம் ச ரம்யம் ச தநோதி பாந்த² ॥ 8॥
அபுஷ்பிதஸ்ய ப்ரமதா³வநஸ்தா² -
ஶோகஸ்ய தாம் தோ³ஹத³கே நியுங்க்தே ।
தே³வீ த³யாதா⁴ம ச தா⁴ரிணீ கிம்
பாந்தா²த²வா தே ஹ்ரு’த³யாபி⁴வாஞ்சா² ॥ 9॥
ஸகுட்³மள: பஞ்சதி³நாந்தரேऽபூ⁴ -
த³ஶோகவ்ரு’க்ஷோऽபி நிதாந்தஶோப: ⁴ ।
பூ⁴ர்ஜத்வசீத்த²ம் லிக²தஸ்தவாத்ர
ஹர்ஷாஶ்ருதா⁴ரா பதிதா முஹு: கிம் ॥ 10॥
தே³வீபதா³ர்ஹாம் ஸுகுமாரலோலா -

மேதாம் ஸுகந்யாம் பரிசாரவ்ரு’த்தௌ ।
நியுஞ்ஜதே யே ஸ்ம புநஸ்த ஏவ
லஜ்ஜாவநம்ரா நநு ஸம்ப³பூ⁴வு: ॥ 11॥
மநோஹரோऽயம் கில விக்³ரஹ: கிம்
ஸிதேந நீபேந விதீ⁴யதே ஸ்ம ।
ஸங்கல்பசித்ராத³த²வா ஸஜீவ -

ஸ்வரூபமாதா⁴ய ஸமுத்தி²தோऽபூ⁴த் ॥ 12॥
யதா² விலோலேஷு த³லேஷு மந்த³ -
ஸமீரணஸ்பர்ஶவிதௌ⁴ ததா²ஸ்யா: ।
கராங்கு³லீஸ்பந்த³ம்ரு’து³ப்ரகம்போ
வ்யாப்நோதி பக்ஷ்மாவ்ரு’தநீலநேத்ரே ॥ 13॥
ந்ரு’த்யத்பதே³ தே மணிநூபுராப்⁴யா -

மப⁴ங்கு³ரம் தாளதரங்கி³தே ஸ்த: ।
கதா³ நு பஶ்யாம்யஹமஸ்வதந்த்ரே -

த்யுக்தம் தயா கிம் கவிமேவ கீ³தம் ॥ 14॥
விதீர்ய பூ⁴யஶ்ச²லிதாக்²யலாஸ்ய -

மாது⁴ர்யகம் மாளவிகே திரோऽபூ: ⁴ ।
திஷ்ட²ஸ்யஹோ கிம் விதி³ஶாதி⁴பஸ்யோ -

ஜ்ஜயிந்யதீ⁴ஶஸ்ய புரோऽத²வா த்வம் ॥ 15॥

ஹரித்த்ரு’ணோऽயம் ஸ்மரதீஹ பூ⁴மௌ
நீலம் நபோ⁴ வீக்ஷ்ய ஶயாந ஏவ ।
க²கோ³ யதி³ஸ்யாம் ஶரவேதி⁴லுப்³த: ⁴
குதஶ்சித³ஸ்தீத்யவபோ³த⁴ஹீந: ॥ 16॥
உபர்யுபர்யுட்³ட³யநே பதிஷ்யா -

ம்யேகேந ரோதே³ந ச ம்ரு’த்யுமேமி ।
அஸங்க்²யபா³ணக்ஷதஜாக்ததே³ஹோ -

ப்யாயுர்விவ்ரு’த்⁴யை ஹ்யபி⁴லாஷுகோऽஸ்தி ॥ 17॥ யுக்³மகம்
ப்ரு’ஷத்கமஞ்சே ஶயிதோऽபி கஶ்சித்
ப்ரதீக்ஷிதும் ஜீவிதமீஹதே ஹா ।
ஏகாபி⁴லாஷஸ்து கவேரிஹாஸ்தி
தத்³த³ர்ஶநம் ஸ்நிக்³த⁴பவித்ரஹ்ரு’த்³யம் ॥ 18॥
ப்ரதீக்ஷயா ஶ்யாமஜடீ³க்ரு’தாயாம்
ராத்ரௌ ச தீ³ர்க⁴ப்ரஹராகுலாபா⁴ம் ।
ஸர்வம் வ்ரு’தை²வேதி ஹ்ரு’த³ந்தராளே
மந்த்ரே ஶ்ருதேऽபி த்⁴வநதீவ கர்ணே ॥ 19॥
அஶப்³த³மப்யத்யதி⁴கம் ஸுஶக்த -

மாஹ்வாநமாப்தம் த்விஹ ஶூந்யதாயா: ।
க்³ரு’ஹாதுரோऽயம் பதி²க: ப்ரயாதி
தம் த³க்ஷிணாஶாபத²மேவ பஶ்யந் ॥ 20॥ யுக்³மகம்
கச்சித் தத: ப்ரு’ச்ச²தி நிம்நகா³யா
வீசீ -ஸ குத்ராஸ்தி ஸுஹ்ரு’த்³வரோ ந: ।
கச்சித் ப்ரதீக்ஷாப⁴ரித:ஸ பாந்த² -
மஶ்வத்த²வ்ரு’க்ஷோऽங்கு³லிபி⁴ஶ்ச தத்ர ॥ 21॥
ஆஸ்தே நிமேஷாகலநேந கச்சித்
ப்ரத்யுத்³க³மார்த²ம் ச பலாஶவ்ரு’க்ஷா: ।
திஷ்ட²ந்தி தத்ராதிமநோஹராபா⁴ந்
த்⁴ரு’த்வா ப்ரஸூநோஜ்ஜ்வலஸுப்ரதீ³பாந் ॥ 22॥ யுக்³மகம்
வ்ரு’ஷ்டிர்ந வா பர்யவஸாநமாபே -

த்யாஹாத்ர ம்ரு’த்ஸாம்ரு’து³லோஷ்ணக³ந்த: ⁴ ।
ப்ரஹஸ்ய யக்ஷீவ விமுக்தகேஶா

ஸ்தி²த: ப்ரஸூநை:குடஜத்³ருமோऽஸௌ ॥ 23॥
பரோக்ஷதஸ்திஷ்ட²தி கேதகீயம்
லஜ்ஜாநதா புஷ்பவதீ மநோஜ்ஞா ।
வேஶ்யாகுமாரீநிப⁴ஹேமபுஷ்ப:
கிராதிகாபோ⁴ ப³குளத்³ருமோऽபி ॥ 24॥
விராஜமாநௌ குஸுமாம்ப³ராணி
த்⁴ரு’த்வா மநோமோஹநவாடிகாயாம் ।
லோத்⁴ரத்³ருமோ மாத்³யதி புஷ்பவ்ரு’த்³தி⁴ -
ஹர்ஷாகுலோऽஸௌ திலகஸ்ததை²வ ॥ 25॥ யுக்³மகம்
நப⁴ஸ்வதோऽஸாவபி⁴லாவகால -

ஶ்சிநோத்யயம் மாளவக³ந்த⁴ராஜிம் ।
ப்ரத்யுத்³வ்ரஜாப்⁴யாக³தமத்ர ஸம்யக்
ஸதா³க³தே வேத்ஸி ஜநம் கிமேநம் ॥ 26॥
ய: பூரிதோதா³த்தஸுகோ²க்³ரதாப -

சேதாஶ்ச யோऽத³க்³த⁴வபுர்நிதா³கே⁴ ।
க்³ரஸ்தோऽபி ஶீதைர்ந ஜடீ³க்ரு’தோ ய:
ஸம்வத்ஸராந் யோ ப³ஹு ஸஞ்சசார ॥ 27॥
ஸர்க³ஸ்தி²தோ யோ நிஜசித்தபா⁴ராந்
பூ⁴ர்ஜத்வசேஷ்வந்வவதாரயச்ச ।
தீ³ர்க⁴ப்ரவாஸாத்பரமிஷ்டதீர்த²ம்
ப்ராப்யேவ யோ நி:ஶ்வஸிதம் கரோதி ॥ 28॥
ம்ரு’த்த்வம் ச தந்மாளவதே³ஶகோணே
பா⁴க்³யாயதிம் யோ மநுதே ஸ்வகீயாம் ।
ஸோऽயம் ஸ்வபா⁴ண்ட³ம் வடவ்ரு’க்ஷமூலே
நிக்ஷிப்ய தத்ரைவ ஸுக²ம் ச ஶிஶ்யே ॥ 29॥ விஶேஷகம்
வடத்³ருபத்ராள்யவகாஶதோऽதோ⁴
த்³ரவந்தி கிம் புஷ்கரநீலிமாநி ।
அநேந சோத்தாநஶயேந த்³ரு’ஷ்டம்
நபோ⁴ லஸத்யேவ கிமப்யபூர்வம் ॥ 30॥
பா³ல்ஹீகபுஷ்பாஸ்த்ரு’தகோமளாப⁴ம்

காஶ்மீரதே³ஶம் ஸுரஸித்³த⁴ஸேவ்யம் ।
க³ங்கா³ப்ரபாதார்த்³ரஹிமாத்³ரிதுங்க³ -
ஶ‍்ரு’ங்க³ம் ச த்³ரு’ஷ்ட்வா விநிவர்தமாந: ॥ 31॥
பாந்தோ²ऽயமேதஸ்ய முகா²வலோகாத்³
க்³ராமஸ்ய கிம் ஜாயத ஏவ பா³ட⁴ம் ।
ஆர்த்³ராஞ்சிதாக்ஷஶ்ச ஸமுத்ஸுகஶ்சா -

ப்யாநந்த³தாளத்³ருதமாநஸஶ்ச ॥ 32॥ யுக்³மகம்
பஞ்சேந்த்³ரியைரப்யநுபூ⁴யதே ஸ்ம
சாத்³யாந்நலாவண்யரஸோऽத்ர நூநம் ।
அத்ரைவ த்³ரு’ஷ்டா ஹ்ய்ரு’துபர்யயாணாம்
ஶோபா⁴த்³பு⁴தைராத்³யமதா²த³ரைஶ்ச ॥ 33॥
வர்ஷைரநேகைஸ்தமத்³ரு’ஷ்டபூர்வா
தி³த்³ரு’க்ஷவஶ்சாத்ர ஹி விஸ்மயந்தே ।
ஸமாவ்ரு’தைராக³த ஏவ காளி -
தா³ஸோऽயமித்யாத்மக³தம் தது³க்தம் ॥ 34॥
க்வ வா ப⁴வாந் காலமியந்தமாஸீ -

த³ஸ்மாந் ந கிம் விஸ்ம்ரு’தவாநஸீதி ।
க்ஷேமோக்தய:ஸ்நேஹப⁴ராத்³பு⁴தார்த்³ரா:
ஶ்ருதா: பரம் தேந க்³ரு’ஹாதுரேண ॥ 35॥
யாத்ராஸு மத்⁴யேऽத்ர விஶஶ்ரமுர்யே
வித்³வத்³வரைஸ்தைர்விஷயீக்ரு’தோऽபூ⁴த் ।
கவீந்த்³ரமுக்தாமணிகாளிதா³ஸ -

ஸ்ததீ³யகாவ்யாநி ச தத்ப்ரஶம்ஸா ॥ 36॥
கவி:ஸ கிந்தே³ஶ்ய இதி ப்ரகாமம்
ஶ்ருதோऽத்ர வாத³ப்ரதிவாத³கோ⁴ஷ: ।
அத்ரத்ய ஏவாஸ்தி ஸ காவ்யகார
இத்யாத்மதுஷ்டிப்ரப⁴வஶ்ச ஶப்³த:³ ॥ 37॥
தத்காவ்யக²ண்டா:³ ப்ரதி²தா: கிலாஸந்
கர்ணாநுகர்ணஶ்ரவணேந சோக்த்யா ।
நாஸௌ தத³வ்யாஜமுகா²நி பஶ்யந்

ஸ்வாபஹ்நவேந ப்ரபு⁴ரத்ர வக்தும் ॥ 38॥
தஸ்தௌ² விநம்ர:ஸ யதா²பராத⁴ம்
க்ரு’த்வா புநஸ்தப்தமநாஶ்ச ஜாத: ।
க்³ராமீணவ்ரு’த்³தோ⁴தி³தவத்ஸலத்வ -

மாஹ்ளாத³மாலா ஹி ப³பூ⁴வ தஸ்மிந் ॥ 39॥
க்³ராமே கிமத்ராஸ்தி மதீ³யமேத -

ச்சிந்தா திரோऽபூ⁴ந்நிஜப³ந்த⁴வோ ஹி ।
பரிஸ்தி²தா:ஸ்வஸ்ய க்ரு’தேऽபி⁴மாந -

பா⁴ஜாஸ்த்விமே க்³ராமஜநா வராகா: ॥ 40॥
கிம் நோ விஹாய த்வமிதோ க³மிஷ்ய -

ஸ்யேவம் ஹி ப்ரு’ச்ச²த்யத²மித்ரமேகம் ।
ந நேத்யுவாசாபி து சந்த்³ரகாந்த -

துல்யம் ததா³த்மா த்³ரவதீவ பா⁴தி ॥ 41॥
பாதே³ சலத்யர்த⁴விபோ³த⁴வத்தத்³ -
க்³ராமே புரா வ்ரு’த்³த⁴குடீம் நிஶாம்ய ।
அந்தர்ந கோऽபீத்யநுயோகி³ நேத்ரம்
ஶ்ருதம் ச வ்ரு’த்³த: ⁴ ஸ ம்ரு’தோ ப³பூ⁴வ ॥ 42॥
நிஜைகபுத்ரீவிரஹாகுலோऽஸௌ
ந கஞ்சிதூ³சே கதிசித்³தி³நேஷு ।
அதை²கதா³ சோட்³ட³யதே ஸ்ம பக்ஷீ
ஶூந்யம் த்வபூ⁴த் பஞ்ஜரமேஷ கே³ஹ: ॥ 43॥
புராதநப்ரேமகதா²ஶ்ச காஶ்சி -
ந்நீடா³தி³த: ஶ்ரோத்ரபத²ம் ப்ரவிஷ்டா: ।
கிம் தத் ஸ்மரந்த்யுஜ்ஜயிநீஸுவர்ண -

நீடோ³பப³த்³தா⁴ஸ்தி விஹங்க³பா³லா ॥ 44॥
ந ஸந்தி பாபாநி விமுக்திஸித்⁴யை
கிம் தாபஶாந்த்யை ப்ரப⁴வேந்நதீ³யம் ।
க்³ராமீணஸம்ஸ்காரவதே³ததா³ப:
ஸ்வச்ச²ப்ரஶாந்தஸ்ப²டிகாவதா³தா: ॥ 45॥

ஆகண்ட²மஸ்யாம் விநிமஜ்ய நத்³யா -

மாலாபயாமாஸ பரஸ்ஸஹஸ்ரம் ।
கா³யத்ரிகாம் ம்ரு’த்ஸக⁴டஸ்ய சாந்த -

ராகாஶமஸ்யாநிஶமர்கதீ³ப்தம் ॥ 46॥
தேந ப்ரகாஶேந து நீயமாந -

மாத்மாநமாஶம்ஸ்ய விநீதிபூர்வம் ।
ஸ்தி²தேऽபி குத்ராப்யபி⁴யந்தி நைகே
பூர்வே ஸதீர்த்²யா:ஸமமேவ பூ⁴ய: ॥ 47॥
தேஷாம் கவே:ஸர்க³தப:ப²லாநா -

மாஸ்வாத³காஸ்தே மிளிதா வத³ந்தி ।
ந கேவலம் ஸோஜ்ஜயிநீ த்வது³க்திம்
ப்ரத்யுத்³வ்ரஜிஷ்யந்த்யபி து த்ரிலோகீ ॥ 48॥
அஶ்வத்த²வ்ரு’க்ஷே ஹ்ரு’த³யாக்ரு’திம் ச
ஸஹஸ்ரஶ: ஶ்யாமளபர்ணராஜிம் ।
நிஸ்தந்த்³ரமாஸ்பந்த³சலாம் விலோக்ய
நிஶ்ஶப்³த³மேவேஹ கமாஹ ஸோऽயம் ॥ 49॥
அஸ்வஸ்த²மேதத்³த்⁴ரு’த³யம் கிலைகம்
மர்த்யஸ்ய ஹா து³ஸ்ஸஹமேவ வ்ரு’க்ஷ ।
ஏதாந்யஹோ தே ஹ்ரு’த³யாந்யஸங்க்²யா -

ந்யஸ்வஸ்தி²தாந்யத்ர ஸதா³ ப⁴வந்தி ॥ 50॥
ஸமீரணைராளுலிதாநி தாநி
ஸர்வாணி ஸர்வர்துஷு துல்யமேவ ।
த்³ரு’ஷ்ட்வா நிஷீதா³ம்யகி²லம் தவைத -

ச்சா²யாதடே விஸ்மிதமாநஸோऽஹம் ॥ 51॥
அஸ்வாஸ்த்²யமேதந்மஹத³ஸ்து தேऽஹ -

மிச்சா²மி ஶாந்திம் த்வத³நாதபேऽஸ்மிந் ।
ஸர்கா³த்மகாவிஷ்கரணாகுலஸ்ய
ஶாந்திஸ்து லப்⁴யா மரணேऽத²வா ஸ்யாத் ॥ 52॥
க்³ரீஷ்மோ க³தஶ்சாதகஶாப³கேந
கேகாரவேணைதி ஸ வர்ஷகால: ।

புநஸ்ஸமாயாதி வஸந்தமாஸோ
வநப்ரியாணாம் மது⁴ரஸ்வரேண ॥ 53॥
யதா³ விகம்ப்ரப்ரவிலோலசஞ்சூ -

புடேந மந்த³ம் சடகா விரௌதி ।
ததா³ஸமாக³ச்ச²தி நக்³நபாத:³
ஸவேபது²ஶ்சாபி துஷாரகால: ॥ 54॥
ப⁴ஜந்தி ஸாக்ஷ்யம் ஹ்ய்ரு’துபே⁴த³பா⁴வே
க²கா³இமேऽஶ்வத்த²தரு: கவிஶ்ச ।
கவேர்மநஸ்யார்தவஸங்க்ரமாம்ஸ்தாந்
ஜாநந்தி நேமே தருபக்ஷிவர்கா:³ ॥ 55॥
ஸ்வகீயபா⁴ண்ட³ஸ்தி²தபத்ரக²ண்டா³
வஹந்தி தேஷாம் கரலாஞ்ச²நாநி ।
இத³ம் கிலைதிஹ்யமஹோ கவிம் தத் -

பஶ்சாத்ஸ்தி²தம் பஶ்யதி கஸ்ஸசேதா: ॥ 56॥
மூர்தீப⁴வத்ப்ராக்தநநைஜபுண்யாம்
லஜ்ஜாவநம்ரம் ஸமுபஸ்தி²தாம் தாம் ।
ஸ்வப்நேஷு ஜாக்³ரத்ஸ்வபி சார்த⁴போ³தே⁴ -
ஷ்வயம் ஸதா³ பஶ்யதி சத்வரஸ்த:² ॥ 57॥
ப்ரஶ்ந:ஸ தஸ்யா: ப்ரத²ம:ஸ்மிதம் த -

த³நுத்தரம் ஹா புளகப்ரதா³யி ।
நிவ்ரு’த்ய ஸா ச ஸ்தி²திரப்யபாங்க³ -
த்³ரு’ஷ்டிர்விலஜ்ஜாஞ்சிததீக்ஷ்ணபாதா ॥ 58॥
ஆமந்த்ரணம் தூ³ரவிநீததோ³ளா -

க³வாக்ஷதோऽக்ஷிப்ரஹிதம் ச மூகம் ।
தா⁴வத்³ரதா²ஶ்வோத்த²கு²ராரவஸ்ஸோ -

ப்யநாரதம் ஸந்த்யநுவர்தமாநா: ॥ 59॥ யுக்³மகம்
ஸம்ஶ்ரூயதே கிம் ஸ கு²ராரவோऽத்³யா -

ப்யேதந்நு கிம் ஸத்யமுத ஸ்ம்ரு’திர்வா ।
பூ⁴யோऽத்ர தேऽப்யுஜ்ஜயிநீமஹீந்த்³ர -

தூ³தாஸ்ஸமாயாந்தி ஹயாதி⁴ரூடா: ⁴ ॥ 60॥

தேஷாம் குதோ வா விஜநாங்கணேऽஸ்மிந்
பக்ஷீந்த்³ரசக்ஷூம்ஷி பரிப்⁴ரமந்தி ।
அத்ரைக ஏவாஸ்தி வடத்³ருமூலே
ஸமாக³தாஸ்தே கிமிஹைவ தே³ஶே ॥ 61॥
யதா²க³தம் தே ப்ரதியாந்து வேகா³ -
தி³த்யாநதாஸ்யோऽயமிஹைவ தஸ்தௌ² ।
நிமீலிதாக்ஷஶ்ச வடத்³ருவ்ரு’த்³தே⁴
ஸமர்பிதாங்கோ³ऽர்த⁴ஸுஷுப்திமாப ॥ 62॥
ஆஹத்ய பூ⁴மௌ ஸ்வபு⁴ஜோக்³ரத³ண்டே³ -
நைதே த்³ரு’ட⁴ம் தஸ்ய புரோऽவதஸ்து:² ।
அலம் ஸுஷுப்த்யா கிமு மூட⁴ காளி -
தா³ஸ: கவி: கஶ்சிதி³ஹாஸ்தி த்³ரு’ஷ்ட: ॥ 63॥
த்³ரு’ஷ்ட்வாப்யஸௌ பூ⁴பதிதூ³தசிஹ்நா -

ந்யாசாரபூர்வம் ந ச தாந் ஸிஷேவே ।
அயம் து நிஶ்ஶேஷநிவீதபீ⁴த்யா -

த³ராக்ஷ இத்யத்³பு⁴தமாப்நுவம்ஸ்தே ॥ 64॥
கோऽயம் விமூடோ⁴ ப³தி⁴ரோऽத²மூக:
ப்ரஷ்டும் ச தேऽந்யத்ர ஜவேந ஜக்³மு: ।
ப்ரத்யாக³மிஷ்யந்தி கிமேத ஏவ
தூ³தா முதா³ க்³ராமஜநோபநீதா: ॥ 65॥
தம் தே க்ஷமஸ்வேத்யபி⁴வந்த்³ய பூ⁴ப -

ஸந்தே³ஶமித்த²ம் கத²யாம்ப³பூ⁴வு: ।
உத்திஷ்ட²மாந ப்ரியஸத்கவே த்வா -

மிஹோஜ்ஜயிந்யாம் விநிமந்த்ரயாம: ॥ 66॥
ஆசார்யவாக்யம் த்⁴வநதி ஸ்ம பூ⁴யோ -

ப்யேதத்ஸ்ம்ரு’தௌ மந்த்³ரக³பீ⁴ரரம்யம் ।
அபோ³த⁴த:ஸாஞ்ஜலிரந்தராஸௌ
கு³ருஸ்ம்ரு’தௌ புண்யஜலே நிமக்³ந: ॥ 67॥
ந காஞ்சிதூ³சே ப்ரதிவாசமேஷ
ஸ்வகீயரத்நம் து ஜஹார பூர்வம் ।

அவந்த்யுதா³ரா ச கிமர்த²மேத -

ச்சிந்தோத்தரங்க³ம் ஹ்ரு’த³யம் ப³பூ⁴வ ॥ 68॥
நைவாக³மிஷ்யாம்யஹமேவமேவ
வதே³தி வக்த்யாந்தரத⁴ர்மரோஷ: ।
நிமந்த்ரணம் விக்ரமபூ⁴பத³த்தம்
ந த்யாஜ்யமத்ரைவ ஶ‍்ரு’ணோதி சேத்த²ம் ॥ 69॥
ஜாஜ்ஜ்வல்யமாநஜ்வலநத்³விபார்ஶ்வோ
யதா² மஹாகோ⁴ரவநே ததா²யம் ।
தஸ்தௌ² கவிஸ்தத்³ க⁴நமௌநஜந்ய -

ப்ரத்யுத்தராஶங்கிதமாநஸேஷு ॥ 70॥
அஸ்வஸ்தி²தேஷு க்ஷிதிபேந்த்³ரதூ³தே -

ஷ்வேவம் நிஜக்³ராமஸுஹ்ரு’த்ஸு சாத்ர ।
திஷ்ட²த்ஸு மா க³ச்ச² விஹாய சாஸ்மா -

நித்யுக்தபூர்வஶ்ச ஸுஹ்ரு’த்³வரோ ய: ॥ 71॥
ஸ ஏவ சாக³த்ய புரோऽத்³ய வாச -

மூசே கவிம் தம் விநிருத்³த⁴கண்ட:² ।
க³ந்தாஸி சேந்நஸ்த்வபி⁴மாந ஏவ
க்³ராமீணஶைலீயமஹோ விஶுத்³தா⁴ ॥ 72॥ விஶேஷகம்
புஷ்ப்யத்யஶோக: கில தோ³ஹதே³ந
ததா² கவேரங்குரிதா ப்ரதீக்ஷா ।
த்³ரஷ்டும் முக²ம் தத் ஸக்ரு’த³ப்யஹம் கிம்
ஶக்நோமி யத்³யுஜ்ஜயிநீம் க³தஶ்சேத் ॥ 73॥
அதா²ஹ நைஜோஜ்ஜயிநீப்ரயாண -

வாஞ்சா²ம் கவி:ஸ்வல்பவசோபி⁴ரேவ ।
ததா³ ச தத்³க்³ராமமநோऽபி⁴மாந -

ஹர்ஷைஸ்தரங்கா³யிதமேவ பா³ட⁴ம் ॥ 74॥
ஸ்நேஹாதிவர்ஷேண ஸமார்த்³ரசித்தோ -

ஸ்த்யேஷாம் ச நிர்வ்யாஜஹ்ரு’தா³ம் ததா²பி ।
ஶங்காவஶிஷ்டா ப⁴வதீஹ பாரம்
பராஜிதோऽஸ்மீதி நிதாந்தஶல்யா ॥ 75॥

பராஜயம் சாப்யஸக்ரு’த்³ வரிஷ்யே
யதீ³ஹஜந்மந்யதுலப்ரியார்த்³ரம் ।
ப்ரியாமுகா²ப்³ஜம் ஸக்ரு’த³ப்யஹோ தத்³
ப⁴வேந்முஹுர்மே நயநஸ்ய பாத்ரம் ॥ 76॥
க³த்வோச்யதாம் தோ³ளகஸேவகாதி³ -
வ்ரு’ந்த³ம் விநா யாஸ்யதி காளிதா³ஸ: ।
ப்ரஶாந்திமாப்நோத்யபராஹ்நஸூர்யா -

தபோऽநில:ஸாந்த்வயதீவ மந்த³ம் ॥ 77॥

ஸப்தம:ஸர்க:³
உஜ்ஜயிநீம் ப்ரதி

கிமாத்³யத்³ரு’ஷ்டிப்ரணயோऽத்ர ஶிப்ரா -

புரோऽவதஸ்தௌ² கவிரார்த்³ரசித்த: ।
ஶீதாநிலஸ்யாத² நிமந்த்ரணேந
ஸ்நேஹோத³யே தத்ர ச கா³ஹதே ஸ்ம ॥ 1॥
க்ளம: க்ரமால்லீயத ஏவ ஶைத்யே
ஸ்நாத்வோபவிஷ்டோऽஸ்தி ஶிலாதலேऽஸ்மிந் ।
ஶீதோபசாரம் குருதே ஸ ஶிப்ரா -

வாதோऽப்³ஜக³ந்தா⁴கலிதாம்பு³பி³ந்து:³ ॥ 2॥
அஜ்ஞாதமேதம் பதி²கம் ச கஸ்மா -

ஜ்ஜந்மாந்தரஸ்தா²பிதகா³ட⁴ப³ந்தா⁴த் ।
ஸ்வப்ரத்யபி⁴ஜ்ஞாவிஷயீகரோஷி
த்வமுஜ்ஜயிந்யுஜ்ஜ்வலரம்யஹர்ம்யே ॥ 3॥
தீ³ர்கா⁴யதே பத்தநராஜவீதீ²
பார்ஶ்வஸ்த²ஸௌதே⁴ஷு ஸமுத்பதந்தி ।
ஸங்கீ³தவாத்³யத்⁴வநிபி⁴ஶ்ச ஸார்த⁴ம்
ந்ரு’த்தாந்தரே நூபுரஶிஞ்ஜிதாநி ॥ 4॥
தூ⁴பேந காலாக³ருசந்த³நாப்⁴யாம்
ஸுஸம்ஸ்க்ரு’தேநோஷ்மளசும்ப³நௌகை: ⁴ ।
ஸம்வ்ரு’ண்வதா காமபி கேஶிநீம் தை -

ர்க³வாக்ஷரந்த்⁴ரைர்நிப்⁴ரு’தம் க³தே து ॥ 5॥
வ்யாப்நோதி கோ மாத³கக³ந்த⁴பூர:
ஸங்க்ரீட³யந்தீ க்³ரு’ஹஶாரிகா கா ।
உதே³தி தே³வேந்த்³ரத⁴நுர்வளப்⁴யாம்
மயூரபிஞ்சா²சலநைர்மநோஜ்ஞம் ॥ 6॥ யுக்³மகம்
பூ⁴மாவயம் க³ச்ச²தி பாத³சாரீ
ஸ்வர்க³ஸ்ய வக்த்ரம் புரதோ விபா⁴தி ।
ஸ்வர்கோ³ऽத்ர ஸக்த்யா ஸமுதே³தி தத்ர
வைராக்³யசந்த்³ரோத³ய ஏவ பா⁴தி ॥ 7॥
த³யைவ க³ங்கா³ மத³ப⁴ங்க³ரூபோ
வஹ்நிஶ்ச நித்யம் ஶரணம் ப்ரயாத: ।
யந்மஸ்தகம் யஸ்ய ச வீர்யபி³ந்தௌ³

ஶேதே விஶாலம் க³க³நம் ஸுகே²ந ॥ 8॥
ஸுதா⁴யதே யஸ்ய க³ளே விஷம் ச
தஸ்யாலயே சண்ட³மஹேஶ்வரஸ்ய ।
ப்ரபா⁴தபூஜாஸு ச க⁴ண்டிகாயா:
ஶ்ரோத்ரம் க³தோ மந்த்³ரக³பீ⁴ரநாத:³ ॥ 9॥ யுக்³மகம்
விந்யஸ்ய பாத³ம் ஶிஶுவத் ஸலீலம்
ஸோபாநமாருஹ்ய யதா²க்ரமேண ।
ஜக³த்பிதுஸ்தஸ்ய புர:ஸ்தி²தோऽஸௌ
க்ரு’தாஞ்ஜலிர்மீலிதலோசநோऽபூ⁴த் ॥ 10॥
முகே² ச யா ஸ்ரு’ஷ்டிருதே³தி மந்த்³ர -

ஸ்தா²ய்யாம் ஶுபா⁴ஶீர்விஶதா³க்ஷரா ஸா ।
புந:ஸ ஸாக்ஷாத்குருதே த்ரிலோகீ -
ஸம்ராஜமாகாஶமஹாதி⁴பம் தம் ॥ 11॥
க³ந்தும் ததோ விக்ரமராஜதா⁴நீ -
மைச்ச²த் கவிஸ்தம் ப்ரதிபாலயந்தீம் ।
ஸூக்தி: புரைவோஜ்ஜயிநீம் க³தா தா -

மந்வேதி கர்தாத்³ய யதா²கு³ரூக்தி ॥ 12॥
புஷ்பாங்கணம் ப்ராப்ய ஸ கோ³புரேண

முக்²யஸ்ய ஸௌத⁴ஸ்ய புரோ ஜகா³ம ।
த்³வா:ஸ்த²ஸ்ததா³ தத்பத³சாரிபாந்த² -
க்ஷீணார்தபா⁴வம் து நிரீக்ஷதே ஸ்ம ॥ 13॥
ஸ்நாநேந ஶுத்³தோ⁴ऽபி குசேலகோऽயம்
கோ வா ப⁴வேத³ம்ஸவிலம்பி³பா⁴ண்ட:³ ।
அதா²க³தஶ்சாஹ ந்ரு’பாய காளி -
தா³ஸம் புரத்³வாரி வத³ஸ்தி²தம் மாம் ॥ 14॥
கிம் காளிதா³ஸ: ஶ்ருதபூர்வமேவ
தந்நாம நாமைவ ததோऽதி⁴கம் ந ।
அதா²ந்தராநீதகவி:ஸ ராஜ -

தூ³தாநுயாதஶ்சரதீஹ மந்த³ம் ॥ 15॥
க³ச்ச²த்யஸௌ பக்ஷிம்ரு’கா³தி³ஶில்ப -

ஹ்ரு’த்³யோந்நதஸ்தூபஶதாநி தாநி ।
புஸ்தாநி சித்ராஞ்சிதபார்ஶ்வபி⁴த்தீ:
பஶ்யந் ஸுவ்ரு’த்தாந்தரரம்யவீத்²யா ॥ 16॥
ஸம்பூர்யதே வேணும்ரு’த³ங்க³வீணா -

நாதை:³ ஶ்ருதி:ஸிக்தமதா²க்ஷிவர்ணை: ।
த்³ரு’ஷ்டம் ச ஸர்வம் ரமணீயமேவ
ஶ்ருதாஶ்ச ஸர்வே மது⁴ரார்த்³ரஶப்³தா:³ ॥ 17॥
க்³ராமப்ரியோऽயம் து ததா²பி ராஜ -

ஹர்ம்யம் ஜநாகீர்ணமித³ம் க³பீ⁴ரம் ।
கோ⁴ராநலேநாவ்ரு’தவாஸகே³ஹ -

ஸமாநமேவேதி விமந்யதே ஸ்ம ॥ 18॥
ஜாலம் கிலேத³ம் பரபுஷ்டநாம்நோ -

ப்யதந்த்ரஸஞ்சாரிவிஹங்க³மஸ்ய ।
ததா²பி நாகாநுக்ரு’தி: ப்ரு’தி²வ்யாம்
மநுஷ்யஸ்ரு’ஷ்டேயமநந்யரம்யா ॥ 19॥
ஸுதீ³ர்க⁴மார்க³க்ளமதப்தபாத:³
ஸ வேத்ரவத்யாऽऽத³ரதோऽநுயாத: ।
உபைதி ஸோபாநமஶேஷவித்³வ -

த³ப்⁴யர்சிதம் மண்ட³பஸந்நிதி⁴ஸ்த²ம் ॥ 20॥
திஷ்ட²த்யஸௌ விஸ்மிதநேத்ரயுக்³ம:
கவி: பரம் விக்ரமசக்ரவர்தீ ।
ஸிம்ஹாஸநஸ்யோபரி ஸந்நிவிஷ்டோ
விராஜதே ஸூர்யஸமாநதேஜா: ॥ 21॥
ஸ்வர்ணச்ச²தை:³ கேஸரிபி⁴ஶ்சதுர்பி⁴ -
ர்த்⁴ரு’தம் ஹி ஸிம்ஹாஸநமஸ்ய பஶ்சாத் ।
ஶுக்ளாப்⁴ரஶுப்⁴ராப⁴ஸுவர்ணத³ண்ட³ -
ச்ச²த்ரம் ச ஶைத்யப்ரத³சாமரே ச ॥ 22॥
ஸுசித்ரிதம் யேந ரஸார்த்³ரவாசா
ரகூ⁴த்தமாநாம் சரிதம் ஸுதீ⁴ரம் ।
கவி:ஸ பஶ்யத்யது⁴நைவ கஞ்சி -
ந்மஹீபதிம் ஹ்யேஷ து விக்ரமார்க: ॥ 23॥
ஶகாரிமேதத்ஸத்³ரு’ஶம் வ்யசிந்தி
பூர்வம் ததா² நேத்யவதா⁴ர்யதேऽத்³ய ।
அயம் ந தீக்ஷ்ணவ்ரதவாந் தி³லீபோ
ரகு⁴ர்ந யோ தி³க்³விஜயீ யஶஸ்வீ ॥ 24॥
அஜோऽபி நார்த்³ராகுலமாநஸஸ்தத் -

புத்ரோऽபி நோ ய: ப்ரியவல்லபா⁴யை ।
க்³ரு’ஹீதம்ரு’த்யுர்ப⁴வதி ஸ்ம நைவ
த்யாகை³கஶீல:ஸ ச ராமசந்த்³ர: ॥ 25॥
அநந்வயோ விக்ரமபூ⁴மிபால -

ஸ்ததா²பி காமப்யகளங்ககந்யாம் ।
ஸ்வீயாம் வ்யதா⁴த்³ யோ விநிகூ³ட⁴தந்த்ரை -

ஸ்ஸ சாக்³நிமித்ர:ஸ்மரணே ப்ரவிஷ்ட: ॥ 26॥ கலாபகம்
ஏஷா கதா² யத்³யபி விக்ரமார்க -

கீர்தீந்து³மத்⁴யேऽஸ்தி களங்கரேகா² ।
ததா²பி ஹஸ்தாஹிதசாமராபி⁴ -
ஸ்தந்வீபி⁴ருத்பக்ஷ்மளதூலிகாபி: ⁴ ॥ 27॥
அத்³ரு’ஶ்யபத்ரேஷு ஶகோக்³ரயுத்³தே⁴

விஜேதுரேதந்ந்ரு’பவிக்ரமஸ்ய ।
ப்ரதாபஶௌர்யாதி³கதா²விஶேஷோ
விலிக்²யதேऽத்³யாபி நிரந்தராளம் ॥ 28॥
நக்ஷத்ரமாலாத⁴வளாந்தரீக்ஷ -

மத்⁴யே யதா² பூர்ணஶஶாங்கபி³ம்ப³ம் ।
விபா⁴தி தத்³வத் க²லு விக்ரமார்க -

ராஜாதி⁴ராஜ:ஸஹி பீ⁴மகாந்த: ॥ 29॥
ஜாநாதி நாசாரமஸௌ ததா²பி
ராஜ்ஞே ஜயாஶீர்வசநாநி த³த்வா ।
ஆநம்ரஶீர்ஷ: கவிரத்ர தஸ்தௌ²

ஶுபா⁴ய வா ப்ரார்தி²தவாந் மஹேஶம் ॥ 30॥
ஜயாலுராத்³யோஜ்ஜயிநீபுரீயம்
யஸ்யா: ஶிரோ வா மந ஏவ ராஜா ।
ஸ்மஶ்ருப்ரவ்ரு’த்³தே⁴ க்ஷிதிபாலவக்த்ரே
ஸ்மிதம் து கிஞ்சித் ஸமுதே³தி மந்த³ம் ॥ 31॥
யதா²ம்ப³ரே ஶ்ராவணமேக⁴புர்ணே
மநோஹரா சந்த்³ரகலாவதீர்ணா ।
த்³ரு’ஷ்ட்வைதத³ஸ்மிந் கவிமாநஸேऽபி
விஶ்வாஸலேஶ:ஸ்பு²டித: க்ரமேண ॥ 32॥
ரஜ:ப்ரபா⁴வோடு³விலோசநே தே
நவாக³தம் தம் ஸ்ப்ரு’ஶத:ஸுகே²ந ।
ஆரோடு⁴மத்ரோந்நதபீட²மேநம்
நிமந்த்ரயத்யாங்க்³யவஶாத் ஸபா⁴யாம் ॥ 33॥
க்ஷீண: கவிர்நம்ரஶிரா:ஸ நந்த்³யா
ஸமக்³ரஹீதா³ஸநமாத³ரேண ।
ஶரீரமேதத்³த³யநீயமஸ்ய
வேஷஶ்ச பூ⁴ஷாப்யபரிஷ்க்ரு’தா ச ॥ 34॥
ஸுஸம்ஸ்க்ரு’த: கிம் பரமாத்மதீ³ப:
ப்ரகாஶதே வா லகு⁴ம்ரு’த்³க⁴டேऽஸ்மிந் ।
த³த்தோ வரோऽயம் கவிகீர்திரூப:

கேநோந்மிஷத்³யௌவநதா⁴ரிணேऽஸ்மை ॥ 35॥
ஜாநீமஹேऽத்ராத்³ய சரந் ஸுதூ³ரம்
ஸமாக³தோ மாளவதே³ஶதஸ்த்வம் ।
தத்³ க³ச்ச² விஶ்ராமய சாவிளம்ப³ம்
ஸ்வச்ச²ந்த³மித்யாஹ ந்ரு’ப: புநஶ்ச ॥ 36॥
நைவாதிதி²ஸ்த்வம் மம ராஜதா⁴ந்யாம்
மதா³த்மமித்ரம் ப⁴வஸீதி வித்³தி⁴ ।
மைத்ரீ கத²ம் நிஸ்ஸமசித்தயோரி -

த்யந்த: கவேஶ்சிந்திதமஸ்தி கஸ்மாத் ॥ 37॥ யுக்³மகம்
க்வ சாதபத்ரஸ்ய ச சாமரஸ்ய
சா²யாம் க³தோऽதீ⁴ஶபதா³தி⁴காராத் ।
உந்மத்தசித்தோ ந்ரு’பதி: க்வ சாயம்
கவி: கலாலோலமநாஶ்ச நிஸ்ஸ்வ: ॥ 38॥
ஶாந்திம் ந காஞ்சில்லப⁴தே ச சித்த -

மஸ்மிந் நிகேதேऽதி⁴கஶாந்திலக்ஷ்யே ।
க்ஷௌமாஸ்த்ரு’தேயம் ம்ரு’து³ரம்யஶய்யா
விசித்ரபர்ணாந்யுபப³ர்ஹணாநி ॥ 39॥
விதாநகாலங்க்ரு’தமஞ்ஜுமஞ்ச:
பீடா²நி ரூப்யாவபநேஷு தத்ர ।
மாது⁴ர்யது⁴ர்யாணி ப²லாநி நைக -

மத்³யாநி ச ஸ்பா²டிகபா⁴ஜநேஷு ॥ 40॥
கவிம் ஶுபா⁴ஶம்ஸநயா ச ஸாகம்
ப்ரலோப⁴காநி ப்ரதிபாலயந்தி ।
கிந்த்வத்ர சேதோ விஜநேऽத்யகா³த⁴ -
து:³க²ஹ்ரதே³ஹா பததீவ பா⁴தி ॥ 41॥ விஶேஷகம்
ஸத்ரே நிஶாயாம் ச வடத்³ருமூலே -

ப்யபா³த⁴நித்³ராஸுக²மார்ஜிதம் கிம் ।
ப⁴த்³ரேऽத்ர கோஷ்டே² ம்ரு’து³மஞ்சகேऽஸ்மிந்
நிஶ்ஶப்³த³ராத்ரேऽப்யமலப்ரஶாந்தே ॥ 42॥
நித்³ராம் விதூ³ரீகுருதே ச கோ வா

50 sanskritdocuments.org



உஜ்ஜயிநீ காவ்யம்

நிஸ்தந்த்³ரமஸ்வாஸ்த்²யமிஹாந்தரா கிம் ।
அஶாந்தசித்தஸ்ய குத:ஸுக²ம் கிம்
மத்²நாதி சாஸ்வஸ்த²மநோऽவஶம் வா ॥ 43॥ யுக்³மகம்
கவேர்மநோ யோऽத்ர ஸமாசகர்ஷ
நிஶ்ஶப்³த³மோஹோ விப²ல:ஸ கிம் ஸ்யாத் ।
கரோஷி கிம் க்³ராமஸுதே மநோஜ்ஞே
ஹ்யந்த:புரேऽஸ்மிந் குஹசித்³ வஸந்தீ ॥ 44॥
க்வ வாது⁴நா த்வம் ஸுமவாடிகாயாம்
லீலாக்³ரு’ஹே வா ப்ரமதா³வநே வா ।
கிம் தே ஸ்ம்ரு’தௌ தா: கநகாப⁴ஸந்த்⁴யா:
க்³ராமாபகா³ஸைகதஶீதவாதா: ॥ 45॥
அபி ஸ்மரஸ்யேகவடத்³ருமம் த -

ச்சா²யாக³தம் தம் கதிசில்லிக²ந்தம் ।
தி³த்³ரு’க்ஷஸி த்வம் ஸக்ரு’த³ப்யஹோ த -

ந்முக²ம் தவேக்ஷாவிஹிதாநுயாத்ரம் ॥ 46॥
சித்தம் கவேராத்மக³தேஷ்வஶாந்தே -

ஷ்வாமக்³நமத்³தா⁴ புநருத்தி²தம் தத் ।
ஸ்ப்ரு’ஷ்டாரர: கஶ்சிதி³ஹார்த⁴போ³தே⁴ -
நாந்த:ப்ரவேஶாய க்ரு’தாநுவாத:³ ॥ 47॥
த்³வாரம் விவ்ரு’த்ய ப்ரவிவேஶ ஸௌம்யோ -

தா³ரஸ்மித:ஸாஞ்ஜலிரந்தராஸௌ ।
ஶுஶ்ரூஷணார்த²ம் ச கவேர்நியுக்தோ
ந்ரு’பேண யோऽக்³ர்யோ வயஸா த³யாவாந் ॥ 48॥
ஸ்நேஹார்த்³ரவாக்³த³ர்ஶநஸேவநாத்³யௌ -

த்ஸுக்யம் கவிம் தோஷயதி ஸ்ம யஸ்ய ।
ஸப்ரஶ்ரயம் பல்லவநாமகோऽஹ -

மித்யப்³ரவீத்³ யோऽத² தமந்வியேஷ ॥ 49॥
அபீ⁴ஷ்டபோ⁴ஜ்யாநி ச நித்யநைமி -

த்திகாநி கர்மாசரணாநி தஸ்ய ।
ஸ்மிதேந மௌநம் ஸ ஸமாசரம்ஸ்த -

த³நந்தரம் கௌ³ரவயுக்தமாஹ ॥ 50॥
ந தாநி வக்தும் ப்ரப⁴வாம்யஹம் து
க்³ராமீண ஏவாத்ர ச பார்தி²வாநி ।
தா⁴ந்யாநி மூலாநி ப²லாநி ஸர்வா -

ணீஷ்டாநி மேऽந்யத் கிமிதி ப்³ரவீமி ॥ 51॥ விஶேஷகம்
க்ஷணம் விசிந்த்யாஹ கவி:ஸதா³பி
த்³ரஷ்டும் ச மாமர்ஹஸி பல்லவ த்வம் ।
தஸ்யேஷ்டகார்யாணி ஸதா³நுதிஷ்ட²ந்
ஸ பல்லவோऽபூ⁴த் கவிமித்ரமாப்தம் ॥ 52॥
அந்யத்வபு³த்⁴யா ப்ரதிபா⁴ந்தமேதம்
ராஜாலயம் மாமிஹ பல்லவோऽயம் ।
ப³த்⁴நாதி யஸ்தம் நிஜஸந்நிதா⁴நம்
நேதும் ந்ரு’பாஜ்ஞாம் விநிவேத்³ய தஸ்தௌ² ॥ 53॥
ப்ரணம்ய பூ⁴பம் கவிராஸ்த நாநா -

ரத்நாஞ்சிதேऽந்யத் ஸத³ஸீவ ரத்நம் ।
நாந்தீ³ம் மஹாகாளபராம் ஜிகா³ய
கோऽந்ய: கவேரஸ்தி ச வந்த³நீய: ॥ 54॥
அத்யுந்நதைஶ்வர்யத⁴ரோऽபி ஸர்வம்
த³த்த்வாஶ்ரிதேப்⁴யோ த்⁴ரு’தக்ரு’த்திவாஸா: ।
காந்தார்த⁴தே³ஹோऽபி விரக்தசித்தோ
யதீஶ்வரோऽஷ்டாங்க³களேப³ரேண ॥ 55॥
பி³ப்⁴ரத்ப்ரபஞ்சோऽப்யபி⁴மாநஹீநோ
மஹேஶ்வரோ மங்க³ளஸத்பதே²ஷு ।
நிருத்⁴ய வ்ரு’த்திம் ச தமோமயீம் வோ
நயத்விதி ப்ரோச்ய ஸமாபயத் ஸ: ॥ 56॥ யுக்³மகம்
ஈஶஸ்தவேऽப்யத்ர கிமாந்தரார்த:²
கடாக்ஷ்யதேऽசிந்தி ந கைஶ்சிதே³வம் ।
ந்ரு’போऽபி த⁴ந்யோऽத்³ய து காளிதா³ஸ -

ஸூக்த்யா ஸபா⁴ மே ஸமலங்க்ரு’தேதி ॥ 57॥
த்³வேதா⁴ ஸபா⁴ம் மே நவரத்நபூ⁴தா -

மலங்குரு த்வம் விது³ஷாம் மநோஜ்ஞாம் ।
ஏவம் ந்ரு’பே வக்தரி ஸாது⁴வாதை:³
ஸபா⁴தலம் ஹர்ஷஸம்ரு’த்³த⁴மாஸீத் ॥ 58॥
அஸௌ து பா⁴க்³யப்ரணயைகபாத்ரம்
வாணீப்ரஸாத³ம் கத²மேஷ லேபே⁴ ।
வாக³ஸ்ய மாயாஶிகி²ப³ர்ஹ ஏவே -

த்யாஸீத் ஸபா⁴ மிஶ்ரவிகாரரம்யா ॥ 59॥
பப்ரச்ச² ராஜா கவிநோக்தபத்³யம்
கஸ்மிம்ஶ்ச காவ்யே ப⁴வதீத்யதே²த³ம் ।
ஸ்வநிர்மிதே நூதநநாடகே ச
நாந்தீ³த்யவோசத் கவிராத³ரேண ॥ 60॥
தத்³த³ர்ஶநாயாத்தகுதூஹலோऽஸா -

வாஹ ப்ரயோக:³ க்ரியதாம் ச தஸ்ய ।
ஆகா³மிசைத்ரோத்ஸவ ஏவ தத்ரா -

ஸ்த்யாஜ்ஞா ந வாஶீர்வசநம் ச ராஜ்ஞ: ॥ 61॥
பா⁴ஸாதி³பௌராணிககாவ்யகர்த்ரூ’ந்
விஹாய கிம் ஸ்நிஹ்யதி காளிதா³ஸே ।
ஸபே⁴யமித்யஸ்தி கவேர்விஶங்கா
ஸபா⁴ஸதா³ம் சாபி ந்ரு’பஸ்ய நைவ ॥ 62॥
ஸ்மராந்தராசார்யவரம் விநீதோ
வந்த³ஸ்வ சேத்யாத்மநி மந்த்ரிதே து ।
கவிர்நிஜஸ்தா²நக³தோऽஸ்தி காவ்யம்
த்⁴வநிப்ரதீ³ப்தம் லளிதம் யதா²ஸ்யாத் ॥ 63॥
உத்³யத்ஸமாஹ்ளாத³ஸுபூர்ணிமாயா -

மப்யஸ்தஶக்தா ஹஸிதும் யதா²ப்³தி: ⁴ ।
ஸர்வாத்மஹ்ரு’ஷ்ட: கத²மாதபத்ர -

ச்சா²யாக³தஶ்சாமரவாதஶீத: ॥ 64॥
கக்ஷ்யாப்ரதீ³பம் நிப்⁴ரு’தம் ப்ரகாஶ்ய
ஶுஶ்ரூஷிகாயாம் து ப³ஹிர்க³தாயாம் ।
ஆயாதி தே³வாஹுதிதூ⁴மக³ந்தே⁴

ஸந்த்³ரு’ஶ்யதே ஹா ஸ்ம்ரு’திஸாநுஸீம்நி ॥ 65॥
அபுஷ்பிதாஶோகதரோரத⁴ஸ்தா -

ந்மஞ்ஜீரஶிஞ்ஜாமநு புஷ்பமேளா ।
அஸ்த்யத்ர ஸர்கா³த்மகப⁴த்³ரமூர்தி -
ஶ்சித்தம் து ப⁴க்³நம் வ்யதி²தம் ச யஸ்ய ॥ 66॥ யுக்³மகம்

அஷ்டம:ஸர்க:³
ரங்கோ³த்ஸவஸ்ய த்⁴வஜாரோஹ:

லதாநிகுஞ்ஜே ரஸிகோऽங்க³நாநாம்
பும்ஸ்கோகிலோ கா³யதி லீநதே³ஹ: ।
அந்த:புராந்தாத் ப்ரவஹந்தி தந்த்ரீ -

லயாந்விதப்ரேமஸுகீ³தகாநி ॥ 1॥
நவீநவாஸந்தமஹோத்ஸவஸ்ய
த்⁴வஜாதி⁴ரோஹம் த³த⁴தேऽதிமோதா:³ ।
ஸபல்லவாஶோகபலாஶசூதா -

ஸ்ததோ³ஜ்ஜயிந்யஸ்தி வஸந்தரத்²யா ॥ 2॥
ஸுக³ந்த⁴தைலஜ்வலத³க்³நிதீ³பா
வஸந்தபுஷ்பாண்யப⁴வந் நிஶாயாம் ।
ஆதோத்³யகீ³தாநி ச நாட்யகே³ஹே
நாந்தீ³ம் ப்³ருவந்த்யத்ர மஹோத்ஸவஸ்ய ॥ 3॥
ஸர்வேந்த்³ரியாமோத³விஶேஷஹேது:
ஸாமாஜிகாநாம் ச ஸதாம் மநோஜ்ஞம் ।
ப்ரயுஜ்யதேऽத்³ய ப்ரத²மம் ஹி காளி -
தா³ஸப்ரணீதம் நவநாடகம் தத் ॥ 4॥
ராஜாதி⁴ராஜ: புரதோ நிஷண்ண:

பஶ்சாத் கலாதத்த்வவிதோ³ ரஸஜ்ஞா: ।
ஆர்த்³ராஶயாஶ்சாந்யஸுகா²ஸுக²ஜ்ஞா:
ஶங்காவிலோலா:ஸுஸமாநசித்தா: ॥ 5॥
நவ்யேஷு ஸர்வேஷு பராங்முகா²ஶ்ச
ப⁴வந்தி தோ³ஷைகத்³ரு’ஶஶ்ச கேசித் ।

ப்ரதிக்ஷணம் வர்த⁴த ஏவ கௌதூ -

ஹலம் ததே³காக்³ரலயம் விசித்ரம் ॥ 6॥ யுக்³மகம்
யதா³க்³நிமித்ரஸ்ய புரோ நிஜாத்மா -

ர்பணம் பத³ம் மாளவிகா விகீ³ய ।
ந்ரு’த்தம் வித⁴த்தே ச ததா³ ப்ரஹர்ஷ -

வர்ஷ: கியாந் விக்ரமபூ⁴பசித்தே ॥ 7॥
இயம் புரோ மாளவிகாபராஸ்தி
நிவேத³யந்தீ பத³மேவ தந்மே ।
சிந்தாகுலோऽபூ⁴ந்ந்ரு’பதிஸ்ததா³யம்
கவீஶ்வர: கிந்நு பரேங்கி³தஜ்ஞ: ॥ 8॥
யதோ ஹ்யஹம் மாளவிகாநுரக்த
இத்யேதத³த்யந்தநிகூ³ட⁴மேவ ।
ராஜாலயஸ்த²ம் ச ரஹஸ்யமேவம்
கவிர்விஜாநாதி கத²ம் ந ஜாநே ॥ 9॥
கவேஸ்த்ரு’தீயம் நயநம் சகாஸ்தி
யேநைகஹஸ்தாமலகப்ரகாஶம் ।
ஜக³த்த்ரயம் பஶ்யதி யஸ்ய ஸர்வ -

மந்தர்நிவிஷ்டம் ஸுதராம் ஸுதார்யம் ॥ 10॥
மதீ³யஸத்யாந்யத ஏவ மந்யே
மம ப்ரியஸ்வப்நஶதாநி சாஸௌ ।
கவி:ஸமாவிஷ்குருதே யதா² மே
ஹ்ரு’தி³ ப்ரவிஷ்டோऽதிநிகூ³ட⁴தே³ஹ: ॥ 11॥
புரோऽத்ர சேடீ ப³குளாவலீயம்
ராஜ்ஞீப்ரத³த்தேந ச நூபுரேண ।
கரோத்யலம் மாளவிகாபதா³ப்³ஜ -

மாலக்தகார்த்³ராருணகோமளாப⁴ம் ॥ 12॥
அநுக்ஷணம் ஸர்வமித³ம் விலோக்ய
திஷ்ட²த்யஸௌ வ்ரு’க்ஷலதாநிலீந: ।
ந்ரு’போऽக்³நிமித்ரஸ்தரளாகுலாங்க:³
ஸபா⁴ஸ்தி²தோऽயம் ச ந்ரு’பஸ்ததை²வ ॥ 13॥

ஸூக்ஷ்மாணி ரங்கே³ சலநாநி நாநா -

ஸபா⁴ஸதா³ம் ச ப்ரதிபா⁴வபே⁴தா³ந் ।
ஸமம் நிரீக்ஷ்ய க்வசித³த்ர கோணே
கவிர்நிஷண்ணோ விநிகூ³ட⁴ஹர்ஷ: ॥ 14॥
ததா²பி கூ³ட⁴ம் நிஹிதம் யத³ந்த -

ர்து:³க²ம் ப³ஹிஸ்தத்ப்ரவஹத்யபா³த⁴ம் ।
இயம் ச மே மாளவிகாऽவரோதே⁴
விபா⁴தி யா மாளவரம்யஶோபா⁴ ॥ 15॥
விராஜதேऽஸௌ ஹிமஶுப்⁴ரபுஷ்பம்
ராஜ்ஞீ ச தா⁴ரிண்யதிமாத்ரஶுத்³தா⁴ ।
இராவதீயம் மது⁴மத்தலோலா
சாம்பேயஸூநம் ப்ரவிலோப⁴நீயம் ॥ 16॥
ஏதத்ப்ரஸூநத்³வயமக்³நசித்தோ
ந்ரு’பாலப்⁴ரு’ங்க:³ கலிகாம் நவீநாம் ।
கந்யாமிமாம் மாளவிகாம் விலோக்ய
கு³ஞ்ஜந்நிஹாஸ்தே மது⁴லோலுபோऽயம் ॥ 17॥
யதா³ மயைதத்³விடப்⁴ரு’ங்க³மோஹ:

ப்ரஶம்ஸிதோऽபூ⁴த்³ விமலாநுராக:³ ।
ததா³ஹமாத்மாநமநிந்த்³யமேவே -

த்யவைமி நிஷ்பக்ஷவிமர்ஶநேந ॥ 18॥
அதீவ நிந்த்³யா விடவ்ரு’த்திரேஷா
ஸாதா⁴ரணாநாம் யதி³ மாநவாநாம் ।
க்³ராஹ்யோ ஹி த⁴ர்மோ விஹிதோ ஹிதஶ்சா -

ஸாதா⁴ரணாநாம் த⁴ரணீபதீநாம் ॥ 19॥
அஹோ வஸந்தோத்ஸவ ஏவ தேஷாம்
ராஜ்ஞாமித³ம் ஜீவிதமஸ்தி யஸ்மிந் ।
ந கேவலம் சைகஸுமேந தே³யா
மாத்⁴வீ ஸஹஸ்ரை:குஸுமை: பரந்து ॥ 20॥
ப்ரத்யக்ஷத்³ரு’ஶ்யம் த்வித³மேவ சாத: -
பரம் விஶேஷாந்தரிகார்த²ஜாதம் ।

ஜாநந்து தேऽஜ்ஞாதவசாம்ஸி சைவம்
ஸத்யஸ்ய தாஸ்தா: பரபா⁴க³ஶோபா: ⁴ ॥ 21॥
உத்³யாநரங்கே³ பரிதோऽக்³நிமித்ரோ
ப்⁴ரமத்யலம் காமவிகாரமூட:⁴ ।
கர்தும் மநஶ்ஶாந்திவிப⁴ங்க³மஸ்மிந்
ஸ்மரோऽத்³ய கிம் பாதயதி ப்ரகாமம் ॥ 22॥
மந்தா³ரஜாதீஸஹகாரபுஷ்ப -

பா³ணாநதா²ஸ்யா நிஶிதாந் கடாக்ஷாந் ।
காமாதுரோ மாளவிகாபதா³ப்³ஜ -

ஸ்பர்ஶாம்ரு’தம் ப்ரார்த²யதே நரேந்த்³ர: ॥ 23॥ யுக்³மகம்
விந்த்⁴யம் ச வித்³யுல்லதயா நிஹந்து -

மப்⁴யுத்³யதேவாம்பு³த³மாலிகா ஸா ।
இராவதீ ரோஷகஷாயிதா ஸ்வ -

காஞ்ச்யா ந்ரு’பம் தாட³யிதும் ப்ரவ்ரு’த்தா ॥ 24॥
தஸ்யாஸ்து பாத³க்³ரஹணேந ராஜா
மாம் த³ண்ட³யேத்யாஹ ஶமாபி⁴லாஷீ ।
க்³ரு’ஹ்ணீஷ்வ தௌ மாளவிகாபதா³வி -
த்யுக்த்வா க³தா ஸா ஜ்வலத³க்³நிகல்பா ॥ 25॥
பஶ்யாமி நாட்யே முகுரே மதீ³யம்
ஸத்யம் கிலேத்யேவமமம்ஸ்த பூ⁴ப: ।
நிர்வர்ண்ய ரங்க³ம் த்வித³மாத்தஹர்ஷா
ஸபா⁴பி ஹ்ரு’ஷ்டம் ச கவிம் கரோதி ॥ 26॥
யதா²ந்ரு’பேச்ச²ம் தருணீம் விவோடு⁴ம்
கரோத்யுபாயாந் ப³ஹுதா⁴ ரஸேந ।
யோ கௌ³தமோ நர்மஸுஹ்ரு’த் ஸ ஏவே -

த்யலம் விஜாநாதி ந்ரு’பாலவர்ய: ॥ 27॥
விநா து க³த்யந்தரமத்ர ராஜ்ஞோ
நவேஷ்டவத்⁴வை ப்ரியதா⁴ரிணீ ஸா ।
ஸுஸ்வாக³தம் வக்தி ஸஶங்க²நாத³ம்
ஸமாப்யதே சாந்திமபஞ்சமோऽங்க: ॥ 28॥

தத்ஸூசகோ மங்க³ளமஞ்ஜுகா³நா -

லாபஶ்ச ஹ்ரு’த்³யோ விது³ஷாம் ஸமாஜே ।
ஸமுத்தி²தம் தத் கரகோ⁴ஷணம் ச
ஸந்தோஷயாமாஸதுரத்³ய பூ⁴பம் ॥ 29॥
அந்விஷ்யதே ஸர்வஜநை: கவீந்த்³ரோ
ராஜ்ஞாபி ஸார்த்³ரஸ்வரபா⁴வபா⁴ஜா ।
ஆநீயதேऽயம் புரதஶ்ச தஸ்ய
ஸந்த்ரு’ப்திஸம்பூரிதநேத்ரயுக்³ம: ॥ 30॥
கரேऽஸ்ய ராஜா நவரத்நரம்யாம்
ஸுஶ‍்ரு’ங்க²லாமர்பயதி த்³ருதம் ஸா ।
பதத்யதா²த்மந்யதிகூ³ட⁴மஸ்மிந்
பு⁴ஜேऽத²வேதி க்ஷணமாலுலோச ॥ 31॥
ஆஸ்தாம் ந ஜாநாது கதா³சித³ஸ்ய
பா⁴ரம் நிஷண்ணோऽஸ்தி கவிர்விநம்ர: ।
ஆபூ⁴ஷ்யதே கிம் மகுடேந தஸ்ய
ஶீர்ஷ: ப்ரகாமம் விநயாபி⁴தே⁴ந ॥ 32॥
ஆராத⁴நாப்ரோஜ்ஜ்வலநீலநேத்ரை -

ர்நிராஜ்யதேऽயம் தருண: கவி: கிம் ।
த³க்³தா: ⁴ கிமீர்ஷ்யாக⁴நஸாரக²ண்டா:³
ஸவிஸ்மயாலோகநபா⁴ஜநேஷு ॥ 33॥
ஹர்ஷாதிரேகேஷு ஸபா⁴கி²லா ஸா
நிமஜ்ஜநோந்மஜ்ஜநமாதநோதி ।
தத:ஸமுத்³பூ⁴ய சிராத்³ த்⁴வநந்த்ய -

விச்சி²ந்நதா⁴ரோஜ்ஜ்வலஹஸ்தகோ⁴ஷா ॥ 34॥
நவாக³தோ நாடகக்ரு’த் ததா²பி
தந்நாடகம் ப்ரீதித³மாப³பூ⁴வ ।
வித்³வஜ்ஜநாநாமிதி நாட்யகாரா:
பரஸ்பரம் ஸம்ப்ரதி மந்த்ரயந்தி ॥ 35॥
ப்ரீதா வயம் ஸாம்ப்ரதமித்யவாதீ³ -
ந்ந்ரு’பாலகோ யந்மஹதீ ப்ரஶம்ஸா ।

ப்ரஸாத³ரூபேண விராஜதே ஸ்ம
ப்ரத்யக்ஷமேவாஸ்ய விலோசநாந்தே ॥ 36॥
ரங்கே³ஸ்தி²தாம் நாடகநாயிகாம் ஸ
த்³ரு’ஷ்ட்வா து ராஜா லளிதாஶயாம் தாம் ।
ப்ரோவாச ந்ரு’த்தம் ச²லிதம் தவேத³ம்
த்³ரஷ்டும் ச பூ⁴யோऽபி மமாபி⁴லாஷ: ॥ 37॥
க்ரு’தாஞ்ஜலிர்மந்த³மதோ² ஜகா³மை -

வாதோ⁴முகீ²ஸா ந விலோக்ய கஞ்சித் ।
அந்த:புரம் ப்ராப ந்ரு’பாலகோ நி -
ஶ்ஶூந்யஸ்த்வபூ⁴ந்நாட்யக்³ரு’ஹாங்கணோऽபி ॥ 38॥
ஏகாந்தஸங்கேதமவாப நைஜம்
சிந்தாந்தரம் வா ஸ கவி: கிமர்த²ம் ।
ஸந்தி³க்³த⁴சித்தோऽப⁴வதே³ஷ தஸ்யாம்
ஸம்வ்ரு’த்ய த்³ரு’ஷ்ட்வேமமிஹ ஸ்தி²தாயாம் ॥ 39॥
அசிந்தி யந்மாளவிகா மமேயம்
கிமு க்ஷணாத் ப்ராக் தத³பூ⁴த்³ யதா²ர்த²ம் ।
யத்³யேகமத்ராநுவிசாரயேத் த-
மேவாத² பஶ்யேதி³தி கிந்நு மாயா ॥ 40॥
இயம் ச தே மாளவிகேதி கூ³ட⁴ம்
தௌ³த்யம் வஹந்தீ ச கபோதிகைகா ।
ஸமேத்ய ஸந்மாநஸநீட³கம் தத்
ப்ரவிஶ்ய ஸஞ்ஜல்பதி கிம் மநோஜ்ஞம் ॥ 41॥
ஹர்ஷஸ்ததா³கஸ்மிகத³ர்ஶநேந
கே²தோ³ऽத²வா தத்க்ஷணிகத்வத்³ரு’ஷ்டே: ।
ந கிஞ்சிதூ³சே மித²இத்யதுஷ்டி -

ர்த்³ரு’ஷ்டோऽப்யபி⁴ஜ்ஞாத இவேதி ஶங்கா ॥ 42॥
அபஶ்யதி³த்யேவ யதா²ர்த²மித்த²ம்
விபி⁴ந்நசிந்தாமத²நேந ஜாதே ।
த³ந்த³ஹ்யமாநோ ஜ்வலநேऽதிகோ⁴ரே
லாக்ஷாக்³ரு’ஹோऽபூ⁴த் கவிசித்தமத்³ய ॥ 43॥ யுக்³மகம்

அஸ்மாத³ஶக்யம் து பலாயநம் ஹா
தபைவமேகாந்தது³ரந்ததாயாம் ।
பா⁴க்³யாதிரேகம் மம சிந்தயித்வா
நித்³ராம் த்யஜேயுர்ப³ஹவோऽத்ர ராத்ரௌ ॥ 44॥
ஏகாந்தநிர்பா⁴க்³யஹதோऽஸ்மி நித்³ரா -

விஹீந ஏவேதி ந கோऽபி வேத்தி ।
த்³வாரேऽஸ்தி க: பல்லவ ஏஹி கிம் வா
ஸ்வரே து காதர்யமபோ³த⁴பூர்வம் ॥ 45॥
அஸ்த்யத்³ய யுஷ்மத்³தி³நமுஜ்ஜயிந்யாம்
ஸார்வத்ரிகம் தே ஶுப⁴நாம சைவ ।
க³தேஷு ஸப்⁴யேஷு ஸமேஷு கர்ணே
த்⁴வநத்யஸௌ ஹர்ஷரவோ க³பீ⁴ர: ॥ 46॥
கிமேததா³ஸ்யே ந ஸ ஹர்ஷராஶி:
கிமத்ர சிந்தாகுலிதஸ்த்வமாஸ்ஸே ।
ததா³பி த்³ரு’ஷ்டோ ந ச மந்த³ஹாஸோ
ப⁴வந்முகே² கஶ்சந யந்முஹூர்தே ॥ 47॥
அஸ்மிந் கரே விக்ரமபூ⁴மிபேந
ஸமார்த்³ரசித்தேந த³யாதி⁴கேந ।
விபூ⁴ஷிதே வீரஸுஶ‍்ரு’ங்க²லேந
ப⁴வாநபூ⁴ந்முக்²யவிஶிஷ்டரத்நம் ॥ 48॥
வித்³வத்ஸபா⁴யாம் மஹிதோஜ்ஜயிந்யாம்
ததா²ப்யயம் கௌ³ரவபா⁴வ ஏவ ।
இத்யாஹ வேலாதடமேத்ய பே²நாந்
பி⁴ந்த³ந்நிவோர்மி:ஸ ச பல்லவோऽபி ॥ 49॥ விஶேஷகம்
க³தே முஹூர்தே து நிதாந்தமூகே
ஸஸ்மார தீ³நம் கவிராகுலாத்மா ।
அஸ்மிந் ரஹஸ்யே கில பா⁴க³பா⁴க்த்வம்
கோऽந்யோ ப⁴ஜேத் பல்லவதோऽப்யமுஷ்மாத் ॥ 50॥
ராஜ்ஞா நியுக்தோ மம ஸௌக்²யசர்யாம்
நிர்வோடு⁴மேவாயமத:பரம் ய: ।

மதி³ங்கி³தஜ்ஞோऽப⁴வதே³ஷ மே ய-
ஜ்ஜாநாது தத்³து:³க²ஜமாந்தரார்த²ம் ॥ 51॥
அதா²ஹ மந்த³ம் ஸ து பல்லவஸ்யா-
காங்க்ஷாம் ப்ரகா³டா⁴ம் ஶமயந் கவீந்த்³ர: ।
நிஜப்ரியக்³ராமடிகாஸுதாயா:
கதா²ம் ஸ்வகீயாம் ச விகாரரம்யாம் ॥ 52॥
கதா²நுப³ந்த: ⁴ கவிநோச்யதேऽய-
மிஹைவ ஜந்மந்யநுராக³முக்³த⁴ம் ।
த்³ரஷ்டும் ஸக்ரு’த் தந்முக²பத்³மமேத-
ந்நிமந்த்ரணம் ஸ்வீக்ரு’தமுஜ்ஜயிந்யா: ॥ 53॥
ஸர்வாப்⁴யஸூயாபத³மத்³ய ஸர்வை:
ஸமாத்³ரு’தோऽஸௌ கவிரேவ கிம் வா ।
அகா³த⁴தாயாம் ப³ட³வாக்³நித³க்³த⁴-
ஸமுத்³ரவச்சா²ந்தமநா இவாஸ்தே ॥ 54॥
விஶ்வாஸ்யபூ⁴மேரதிவர்ததே ஹா
ஸத்யஸ்ய நாநாவித⁴ஸூக்ஷ்மதத்த்வம் ।
ஸ்ம்ரு’த்வா பரம் பல்லவ ஆஹ பூ⁴ய:
கதா²விஶேஷம் தமநுக்ரமேண ॥ 55॥
ஸ்மராமி பத்³மேவ மநோஜ்ஞகந்யா
காசித் ததோ மாளவத: கதா³சித் ।
அந்த:புரஸ்யாங்கணஸீம்நி சாஸ்மி-

ந்நாந்தோ³ளிகாதோऽவததார மந்த³ம் ॥ 56॥
ஸ்மராமி சாத்³யாபி முக²ம் து தஸ்யா
லுப்³தே⁴ந பஶ்சாத³நுதா⁴விதாயா: ।
ம்ரு’க்³யா இவோபேதப⁴யம் ந சாந்யா
ந்ரு’த்தம் சகார ச்ச²லிதாபி⁴தா⁴நம் ॥ 57॥
அப்⁴யஸ்ய ந்ரு’த்தம் லளிதம் ச கீ³தம்
வநே லதோத்³யாநலதா ச ஜாதா ।
ஏவம் ச ஸா நேத்ரகநீநிகாபூ⁴-
ந்நாட்யோத்தமாசார்யபரம்பராணாம் ॥ 58॥

அந்த:புரே ந்ரு’த்தக²ளூரிகாயா-
மேகாகிநீ ஸா நிஷஸாத³ நித்யம் ।
தஸ்தௌ² பராஸாம் ப³ஹுநர்தகீநாம்
மத்⁴யே ச நிஶ்ஶப்³த³தரங்க³துல்யா ॥ 59॥
கமப்யஸௌ பஶ்யதி நோ ததா²பி
ஸம்பஶ்யமாநா ப⁴வதீஹ ஸர்வை: ।
அநந்தரம் பல்லவ ஆஹ மந்த³-
மேதத்ஸுகந்யாமுக²த³ர்ஶநேந ॥ 60॥
ஸ்வப்நத்³ரும: பல்லவிதோ ப³பூ⁴வ
ஶ்ரீவிக்ரமஸ்யேதி து கிம்வத³ந்தீ ।
பாஷாணபி⁴த்தேரபி சாஸ்தி கர்ணோ
ரஹஸ்யவேதீ³ஹ ஸமீரணோऽபி ॥ 61॥ யுக்³மகம்
கவி:ஸ மௌநம் ந ப³ப⁴ஞ்ஜ ஸால-

ப⁴ஞ்ஜேவ நிஶ்சேஷ்டஶரீரமாஸ்தே ।
ஸ பல்லவ:ஸ்நேஹவிலோலமம்ஸே
ஸ்ப்ரு’ஶந் கரேணைவமுவாச ஹார்த³ம் ॥ 62॥
கரோமி கிம் வா வத³ மாம் யதே²ஷ்டம்
மமாபி⁴லாஷஸ்த்வயமேக ஏவ ।
தயா ஸஹைகாந்தபு⁴வி ஸ்தி²தஸ்தாம்
ஸம்பா⁴ஷிதும் கேவலமீக்ஷிதும் வா ॥ 63॥
ஜாநாதி யோऽந்த:புரக³ம் ச ஸர்வம்
ஸ பல்லவஸ்தம் கவிமேவமூசே ।
ஸம்பா⁴வயே ஸ்நேஹமிமம் பவித்ரம்
த்வதீ³யதௌ³த்யம் ச வஹாமி ப⁴த்³ரம் ॥ 64॥
நவம் ச ரத்நம் நவஸூஜ்ஜ்வலம் ச
ரத்நேஷு தேऽஸ்ம்யுஜ்ஜயிநி ப்ரகாமம் ।
கீர்த்யைதயா வக்ஷ்யஸி லப்³த⁴வாநே-
வாஸ்மிந்நஸூயாநிஶிதாந் ப்ரு’ஷத்காந் ॥ 65॥
ப⁴வத்³யஶோரத்நமநோஜ்ஞபேடா-

மேவம் ஸதா³ பூர்ணதராம் விதா⁴தும் ।
தமஸ்யநேகே ப்ரவிநஷ்டஸர்வா-
ஶ்சரந்தி நிஶ்ஶப்³த³விலாபபூர்ணா: ॥ 66॥
ஸர்வேऽப்யத்³ரு’ஶ்யாயதஶ‍்ரு’ங்க²லாபி⁴-
ர்ப³த்³தா⁴ ப³லாந்நிஷ்டு²ரப³ந்த⁴நேऽஸ்மிந் ।
ஏதேஷு மத்⁴யேऽந்யதமோऽப்யஹம் சே-
த்யயம் கவீந்த்³ர: ஶயநே பபாத ॥ 67॥
ஸ்வச்ச²ந்த³ஸஞ்சாரஸுகே²ச்சு²ராத்மா
யோऽஸ்யைவ ஸாக்ஷாத³ஸஹாயதாஸௌ ।
கஞ்சிந்நிதி⁴ம் ஹா பரிபாலயந்த:
ஸ்நேஹேந வீத்²யாம் து லஸந்தி தீ³பா: ॥ 68॥ யுக்³மகம்

நவம:ஸர்க:³
ஶ்யாமயாமா:

ஶ்யாமபக்ஷே கிமேதஸ்மிந் ஜ்யோத்ஸ்நாக³மவிளம்ப³நம் ।
யாமிநீஹ்ரு’த³யம் வ்யக்³ரம் திதிக்ஷாரஹிதம் யதா² ॥ 1॥
பர்ணராஜிர்நிஶ்சலாஸ்தி குத்ராக³ச்ச²த் ஸமீரண: ।
ப்ரதீ³பாஶ்சாந்தராளேஷு நிமிஷந்தி முஹுர்முஹு: ॥ 2॥
அந்த:புரம் ச நித்³ராலு ப்ரஶாந்தம் ஸுக²ஸாந்த்³ரிதம் ।
ததா²பி கவிரேகாகீ நித்³ராஹீநோ நிஷீத³தி ॥ 3॥
அஜ்ஞாத்வா பூ⁴தலேநாபி பாத³ம் விந்யஸ்ய கஶ்சந ।
ஆக³த்ய கவிமேவம் தத்கர்ணே மந்த்ரயதே கிமு ॥ 4॥
உத்தி²ஷ்டா²க³ச்ச² க³ச்சா²வோ மாமேவாநுவ்ரஜ க்ஷணம் ।
ஸுஜ்ஞாத: பல்லவஸ்யேஹ மார்க:³ஸர்வோऽபி து³ர்க³ம: ॥ 5॥
அந்த:புரேऽல்பவிவ்ரு’தம் க³வாக்ஷம் ச தத³ந்திகே ।
கவிம் த்³ரஷ்டும் தரளிதம் நேத்ரம் விந்யஸ்ய ஸாऽऽது⁴நா ॥ 6॥
ப்ரதிபாலயதீத்யுக்தே: பூர்வமேவ ஸமுத்தி²த: ।
அவிஶ்வாஸப்ரதீத்யேவ கவிஸ்தத்ரைவ திஷ்ட²தி ॥ 7॥
வர்தி⁴தைர்ஹ்ரு’த³யஸ்பந்தை³ர்தீ³ர்கை⁴ர்நி:ஶ்வஸிதைரபி ।

மந்த³ம் மந்த³ம் ஸ சலதி பல்லவேந ஸமம் கவி: ॥ 8॥
திஷ்ட²த்ஸ்வபத்³க³ஜவரவ்ரு’ந்த³வந்நிஶ்சலாப⁴யா ।
வ்ரு’க்ஷபங்க்த்யா விசித்ராபி⁴ர்விஶாலாங்கணவீதி²பி:⁴ ॥ 9॥
ஆலேகி²தாநேகவர்ணச்சா²யாசித்ரமநோஹரை: ।
லதாகுடீரைர்யுக்தாபி⁴ரந்தரங்கணவீதி²பி: ⁴ ॥ 10॥
ஸஞ்சரந்தௌ நோதி³தாயாம் சந்த்³ரிகாயாம் புரோபு⁴வி ।
அந்தரிக்ஷப்ரபா⁴த்³ரு’ஷ்டமார்கே³ணேஹ கத²ஞ்சந ॥ 11॥
ஶிலாஶ‍்ரு’ங்க²லிகாதீ³ர்க⁴ராஜகே³ஹஸமுச்சயே ।
கே³ஹஸ்யைகஸ்ய ப்ரு’ஷ்டா²ந்தே தஸ்த²துஸ்தாவுபா⁴வபி ॥ 12॥ கலாபகம்
தத்ர பி⁴த்திஷு ஸர்வத்ர வ்யாப்தபுஷ்பிதவல்லிகா ।
தயோர்நிகூ³ட⁴ஸ்தி²த்யர்த²ம் சா²யாக்³ரு’ஹமபூ⁴த் கிமு ॥ 13॥
குடஜாநாம் புஷ்பிதாநாம் ஸுக³ந்தே⁴நாகி²லம் நப: ⁴ ।
ஸுவாஸிதம் ச சித்தே து ஸப்தஸிந்தூ⁴ச்சலத்³த்⁴வநி: ॥ 14॥
ஸோத்கண்டி²தம் கவிஸ்தஸ்தௌ²ஸாந்த்³ரச்சா²யே ஸ பல்லவ: ।
நிரீக்ஷதே க்வ வா த்³ரு’ஶ்யமீஷத்³விவ்ரு’தஜாலகம் ॥ 15॥
தநுக்ஷௌமேநாவ்ரு’தம் தத் புரதோ த்³ரு’ஶ்யதே கிமு ।
ப்ரதிபாலயிதா பஶ்சாத் கவித்³ரு’ஷ்டிப்ரலோபி⁴நீ ॥ 16॥
க³வாக்ஷஸுஷிரேணாத² கஞ்சித்³கு³ப்தம் தி³த்³ரு’க்ஷுணீ ।
த்³ரு’ஶ்யேதே தாரகாதீ³ப்தமநோஹரவிலோசநே ॥ 17॥
சா²யாரூபம் பல்லவஸ்ய ப்ரத்யபி⁴ஜ்ஞாய ஸா த்³ருதம் ।
பப்ரச்சோ²த்³வேக³ஸஹிதா -ஸோऽயம் -மௌநமதா²சரத் ॥ 18॥
ஆஹ்வயேऽத்ரைவாஸ்தி பஶ்சாதி³த்யஸ்மிந்நுக்தவத்யஹோ ।
தூ⁴மாயிதநிஶாலோகே சாந்வியேஷாக்ஷியுக்³மகம் ॥ 19॥
புந:ஸமாக³மாரம்யஸந்முஹூர்தபரம்பரா ।
வர்ணிதா யேந ஸோऽதீ⁴ரோ ஜாயதேऽஸ்மிந் முஹூர்தகே ॥ 20॥
புரா வடத்³ருச்சா²யாயாம் கிஞ்சித் ஸ்வஸ்மிந் லிக²த்யஹோ ।
ஆராது³பேத்ய தஸ்தௌ² யா ப்ரியகௌதுகஸந்நிபா⁴ ॥ 21॥
நீவாரஸ்தம்ப³காகீர்ணகேதா³ரக்ஷேத்ரஸீமஸு ।

நதீ³தீரேऽபி ஶாரீவ ப்⁴ரமதி ஸ்ம ததா³ ச யா ॥ 22॥
நஷ்டீபூ⁴தபித்ரு’ஸ்நேஹவாத்ஸல்யமது⁴கங்கு³கா ।
ஸந்த்யஜ்ய யா ப்ரியம் ஸர்வம் க்³ராமாதி³ஹ ஸமாக³தா ॥ 23॥
ஸாஸ்மிந்நந்த:புரோதா³ரரம்யகாஞ்சநபஞ்ஜரே ।
அந்யைவ திஷ்ட²தீதா³நீம் -மிதோ²த³ர்ஶநமீத்³ரு’ஶம் ॥ 24॥ கலாபகம்
கவௌ தஸ்ய க³வாக்ஷஸ்ய சா²யாமாஶ்ரித்ய திஷ்ட²தி ।
ஸ்பு²டிதம் கிம் சந்த்³ரிகாயா: ப்ரத²மம் மாலதீஸுமம் ॥ 25॥
ஸ்தப்³த⁴நி:ஶ்வாஸவேகா³ஸா ப³த்³தா⁴ஞ்ஜலிரவஸ்தி²தா ।
அஶ்ருபூர்ணம் தந்நயநமுந்மிஷத்யேவ ஸஸ்ப்ரு’ஹம் ॥ 26॥
ததோ மந்த³ம் பதந்நீஹாரார்த்³ரபத்ரநிப⁴ம் வச: ।
க³ளிதம்- விஸ்ம்ரு’தைவாஹம் ப⁴வதேதி வ்யசிந்தயம் ॥ 27॥
விஸ்மர்தும் நைவ ஶக்நோமி த்வாமித்யஸ்மத்ஸுது³ர்க³தி: ।
இத்யுவாச கவிஶ்சித்தநிர்க³தம் ஶ்வஸிதம் யதா² ॥ 28॥
தீ³ப்தயோர்நேத்ரயோஸ்தஸ்யா: பஶ்யந் திஷ்ட²த்யஸௌ கவி: ।
தத்ர தஸ்தா²வியம் கிஞ்சித³விஶ்வாஸ்யாத்³பு⁴தம் யதா² ॥ 29॥
நிஜமாநஸஸந்தாநபூ⁴தா மாளவகந்யகா ।
ரங்க³ஸ்தா² தீ³பிகா ஸாக்ஷாந்நைவ ச்சா²யா ந ஸம்ஶய: ॥ 30॥
புரா வராகீ யா க்³ராமகந்யகா நைவ ஸாऽऽது⁴நா ।
யதா²ஶாஸ்த்ரம் ஸமப்⁴யஸ்தந்ரு’த்தகீ³தேயமங்க³நா ॥ 31॥
இதிவக்தவ்யதாமூடோ⁴ நைவ கிஞ்சிது³வாச ஸ: ।
தத:ஸா கந்யகாதீவ விஷண்ணா பரிப்ரு’ச்ச²தி ॥ 32॥
அத² கிம் ஜநகோ த்³ரு’ஷ்ட: - ந சோத்தரமயம் த³தௌ³ ।
பிதுரந்த்யம் சிந்தயித்வா நம்ரைவாஶ்ரு முமோச ஸா ॥ 33॥
ஏகதாராம் ஸமாஶ்லிஷ்ய வக்ஷஸி ஶ்ருதிநிர்மலம் ।
து³ரந்தப்ரேமசரிதம் கா³யந்தம் தம் வயோऽதி⁴கம் ॥ 34॥
ஏகபுத்ரீவியோகோ³த்த²ஸந்தாபேநாஸ்தி²மாத்ரகம் ।
அபஶ்யத³ந்தே யத் ஸ்ம்ரு’த்வா தேந நி:ஶ்வஸிதம் ததா³ ॥ 35॥ யுக்³மகம்
அஶக்த:ஸாந்த்வநாயாஸௌ கவிஸ்தத்ரைவ திஷ்ட²தி ।

பா⁴ஷாயா நிஸ்ஸஹாயத்வமாத்³யம் ஜாநந்நிவ க்ஷணம் ॥ 36॥
அத்ரைவ ஸ்யாத் கிமு ப⁴வாந் யத்³யேவம் து கதா³சந ।
த்³ரஷ்டும் லப்⁴யேத ஸந்த³ர்ப⁴ஶ்சேதி மௌநம் ப³ப⁴ஞ்ஜ ஸா ॥ 37॥
த்வத்³த³ர்ஶநாபி⁴லாஷேணைவோஜ்ஜயிந்யா நிமந்த்ரணம் ।
மயா ஸ்வீக்ரு’தமத்³யைதத் ஸுக்ரு’தம் மே - வச: கவே: ॥ 38॥
ஸுக்ரு’தம் தந்மமேத்யுக்த்வா ஸஹஸா புநராஹ ஸா ।
யத்த்வயா லிகி²தம் தஸ்ய ஶ்ரவணேऽர்தா²வபோ³த⁴நம் ॥ 39॥
நாஸீந்மே கிந்து குதுகாத் தத்ர தஸ்தௌ² புநர்மயா ।
தத³ர்த²போ³தே⁴ ஹ்ரு’த³யமர்பிதம் த்வயி ஸாத³ரம் ॥ 40॥
த³ர்ஶம் த³ர்ஶம் த்வந்முக²ம் தத் காவ்யம் ஶ்ரோதுமத:பரம் ।
ந ஸ்யாத் ஸௌபா⁴க்³யமித்யேவ மத்வா சாஹமரீருத³ம் ॥ 41॥
ஏகதா³ யத் த்வமாக³ச்ச²ஸ்தந்மே ஸுக்ரு’தமேவ கிம் ।
ஶப்³த³ம் தவ ஶ‍்ரு’ணோமி ஸ்ம கு³ப்தாஹம் புநரப்யமும் ॥ 42॥
பா⁴வத்கபா⁴வநாஸ்ரு’ஷ்டகந்யகாத்வேந ஸாம்ப்ரதம் ।
ரங்கே³ऽதிஷ்ட²ம் ததா³ யத்தத³பி மே ஸுக்ரு’தம் ந கிம் ॥ 43॥
ஏகஶ்வாஸேநைவமுக்த்வா ஸ்வஸ்திகேந நிஜோரஸி ।
ஸ்தி²தா ஸா பஞ்ஜரக³தா ஶாரிகேவ மநோஹரீ ॥ 44॥
ததீ³யம் வசநம் ஸ்நேஹஸாந்த்³ரம் கர்துமஜாயத ।
யோऽஸௌ தபதி நைஜஸ்நிக்³தா⁴த்மந: புரத:ஸ்வயம் ॥ 45॥
த³ர்ஶநே புநரப்யாஶா த³ர்ஶநாயேதி கந்யகா ।
கியந்தம் காலமேதந்மே த³ர்ஶநம் - ப்ரத்யுவாச ஸ: ॥ 46॥
நஷ்டஸ்நேஹப்ரதீ³பைகவர்திகாதீ³ப்திவத் ததா³ ।
ஆக³தா சந்த்³ரிகா த்யக்தநித்³ரா ரத்ரிரிவோஜ்ஜ்வலா ॥ 47॥
ஆச்சா²த்³யதாம் க³வாக்ஷோऽத்ர ஜ்யோத்ஸ்நா ஸர்வத்ர ஸம்ஸ்ரு’தா ।
கேவலம் பல்லவோऽயம் நௌ ஸஹாய: -ஸாத⁴யாம்யஹம் ॥ 48॥
அஸஹ்யோ விரஹ: கிந்து விரஹஸ்ய முஹூர்தகே ।
புநர்த³ர்ஶநஸௌபா⁴க்³யம் மநஸா ப்ரார்த²யத் கவி: ॥ 49॥

சா²யாநுகா³மிநம் யத்தம் கவிமேவாநுவர்ததே ।
ததா³ர்த்³ரநேத்ரம் க³ண்டே³ऽஸ்யா முக்தாபி³ந்தூ³நதா⁴ரயத் ॥ 50॥
சாரசக்ஷுரக³ம்யேந மார்கே³ண விசரந் கவி: ।
உவாச பல்லவம் தேऽஹம் க்ரு’தஜ்ஞோऽஸ்ம்யேவ ஸர்வதா³ ॥ 51॥
கதி ஸாஹஸகர்மாணி க்ரு’தாநி ஸுஹ்ரு’தா³ த்வயா ।
நிஸ்ஸாரம் ததி³தி-ஸ்நேஹபாரஸ்பர்யம் மநோஹரம் ॥ 52॥
பல்லவே க³ச்ச²தி கவிரேக: ஶய்யாக்³ரு’ஹம் க³த: ।
கத²மாயாதி வா நித்³ரா சிந்தாமக்³நே து மாநஸே ॥ 53॥

II

புநஶ்ச க்ரு’ஷ்ணபக்ஷாஸ்தே ப³ஹுவாரம் ஸமாக³தா: ।
ஶ்யாமயாமேஷு பூ⁴யோऽபி ப³பூ⁴வுஸ்தத்ஸமாக³மா: ॥ 54॥
ஸாந்த்வநாதீதது:³க²ஸ்ய மூர்திமத்³பா⁴வஸம்மிதா ।
திஷ்ட²தீயம் ஸமாக³த்ய மந்த³ம் வாதாயநாந்திகம் ॥ 55॥
ரக்ஷ மாமிதி தந்நேத்ரே ப்ரார்த²நா கிமு வித்³யதே ।
கா ரக்ஷேதி ந ஜாநாந: கவிஸ்திஷ்ட²தி து:³கி²த: ॥ 56॥
யதா³ஸ்யா ந்ரு’த்தகீ³தேஷு யதா²வித்⁴யநுஶீலநம் ।
பூர்தீகரோதி பூ⁴பஸ்தத்³தி³நமேவ ப்ரதீக்ஷதே ॥ 57॥
தத³நந்தரமஸ்யாந்த:புரரம்யவதூ⁴க³ணே ।
லப்ஸ்யதே ஸாபி பத³வீமித்யேஷா து ஜநஶ்ருதி: ॥ 58॥
ந்ரு’பஸ்ய ப்ரீதிபாத்ரம் த்வமித்யாசார்யோऽந்தராந்தரா ।
தம் ப்³ரவீத்யபி⁴நந்தோ³க்திஸ்வரேண ப்ரீதிபூர்வகம் ॥ 59॥
ஸாக்ஷாத்³ த³த³ர்ஶைவ தஸ்யா ந்ரு’த்தம் விக்ரமபூ⁴மிப: ।
ஹ்ரு’த்³யம் ச²லிதந்ரு’த்தம் தத³பி⁴நந்தி³தவாம்ஶ்ச ஸ: ॥ 60॥
கதா:²ஸர்வாஶ்ச ஶுஶ்ராவ கவிஸ்தஸ்யா முகா²த் பரம் ।
ஹ்ரு’த³யம் த³ர்ஶயந்தீவ ஸர்வமேவாப்³ரவீத³ஸௌ ॥ 61॥
வித்³வத்ஸபா⁴ஸு ஸர்வத்ர ஜயஶீலா கி³ரஸ்ததா³ ।
அந்தர்லீநா இவாபா⁴ந்தி கவேர்மூகம் து திஷ்ட²த: ॥ 62॥
த³ர்ஶநேऽஸ்யா விஷாதோ³ऽஸ்தி தி³த்³ரு’க்ஷைவ தத: பரம் ।

தத³ந்தரே ஸம்ப⁴வேயு:ஸ்வல்பமாத்ரஸுகா²நி ச ॥ 63॥
கதா³சித் கவிராஹ ஹ்ய:ஸ்வப்நே த்வாம் த்³ரு’ஷ்டவாநஹம் ।
கண்வபுத்ரீவேஷபூ⁴ஷாதா⁴ரிணீம் ஸுமநோஹரீம் ॥ 64॥
ஸ்வப்நோ யதா²ர்த²தாமாப ஹ்யநந்தரமஹாமஹே ।
ஶாகுந்தளப்ரயோகோ³ऽபூ⁴த்³ ராஜாஜ்ஞாநுஸ்ரு’தம் ததா³ ॥ 65॥
ம்ரு’கை³ஶ்ச ஸாகம் ஸம்வர்த⁴மாநாம் தாபஸநந்தி³நீம் ।
தஸ்யாமாத்தபுநர்ஜந்மாம் த்³ரு’ஷ்ட்வாஶ்ரூணி மமார்ஜ ஸ: ॥ 66॥
விடே மது⁴கரே தஸ்யா:ஸமாக³ம்ய முகா²ம்பு³ஜம் ।
ஸ்ப்ரு’ஷ்ட்வாऽஸ்ப்ரு’ஷ்ட்வா ச ஸம்ப்⁴ரம்ய தி⁴க்க்ரு’திம் பரிகுர்வதி ॥ 67॥
து³ஷ்யந்தமேவாக்ரந்த³ த்வத்³ரக்ஷணே கேவலே த்விமே ।
ஏவம் ஸக்²யோர்ஹஸத்யோ:ஸ கவிர்நம்ரமுகோ² ப³பௌ⁴ ॥ 68॥
விடாத்³ ரக்ஷிதுமாக்ரந்தே³ந்ந்ரு’பமேவ ஸுரக்ஷகம் ।
ந்ரு’போऽபி விட ஏவாத்ர - ஜஹாஸ கவிரந்தரா ॥ 69॥
துஷாரபி³ந்து³வச்சு²ப்⁴ரலாவண்யத்³யுதிவத் ததா² ।
ஸமாயாந்தீம் முநிஸுதாம் ஸ்வாந்திகம் ஸுகுமாரிகாம் ॥ 70॥
த்³ரு’ஷ்ட்வாஶ்ருபூர்ணநயந: பீதசிந்தாமது⁴த்³ரவ: ।
நிஷீத³தி ஸ்ம பூ⁴பால:ஸத³ஸ்யக்³ராஸநே ரஸாத் ॥ 71॥ யுக்³மகம்
ஸ்வகீயமப³லாஜந்மைவாஸ்ய து:³க²ஸ்ய காரணம் ।
நிந்தா³வமாநயோஶ்சேதி க்ரந்த³த்யேஷா குமாரிகா ॥ 72॥
க்³ரு’ஹ்ணீஷ்வ மாதர்மாமேவம் பூ⁴மிதே³வீம் ப்ரதி த்³ருதம் ।
ஹஸ்தம் ப்ரஸார்யாஶ்ருபூர்ணநேத்ரா சோச்சை: ப்ரரோதி³தி ॥ 73॥
ததா³மம்ஸ்த கவி: கண்வபுத்ரீ சாத்ரைவ திஷ்ட²தி ।
இமாம் ந காபி ஸ்வீகர்துமப்ஸரா ஹ்யாக³மிஷ்யதி ॥ 74॥
நாடகேऽவஸிதே ராஜா ஸாக்ஷீக்ரு’த்ய ஸபா⁴ஸத:³ ।
காளிதா³ஸமலஞ்சக்ரே ஸ்வர்ணஶ‍்ரு’ங்க²லயா கரே ॥ 75॥
ஹஸ்தநிர்கோ⁴ஷமுக²ரம் நாட்யகே³ஹமபூ⁴த் ததா³ ।
அத² க்ரமாத் ஸத³ஸ்யேஷு க³தேஷ்வஸ்தமிதோ ரவ: ॥ 76॥
ராஜஸந்நிதி⁴மாநீதா நாட்யாசார்யைர்யதா²க்ரமம் ।

அபி⁴நேத்ரு’வரா யேऽவதஸ்து:²ஸாஞ்ஜலயஸ்த்விஹ ॥ 77॥
த்⁴ரு’தகண்வஸுதாவேஷாமபி⁴நேத்ரீம் ந்ரு’பாலகே ।
அபி⁴நந்த³தி ஸஸ்நேஹம் தஸ்தௌ² நிஸ்ஸங்க³மேவ ஸா ॥ 78॥
ப⁴யம் கிம் வா பரிப்⁴ராந்திரிதி ஜ்ஞாதுமஶக்நுஷீ ।
ஸாத³ரம் ஸாஞ்ஜலிகரா ஸாலப⁴ஞ்ஜீவ ஸா ஸ்தி²தா ॥ 79॥
கடாக்ஷவீக்ஷணேநாபி தந்முக²ம் ந த³த³ர்ஶ ஸா ।
பதக:³ பதித: கிம் வா ந்ரு’பாந்தர்நயநே ததா³ ॥ 80॥
நிரீக்ஷ்ய ஸர்வமுத்தஸ்தௌ² ந நிரீக்ஷ்யேவ ஶீக்⁴ரத: ।
நித்³ராகா³ரமவாப்தும் ஸ நிஶ்சக்ராம ச பூ⁴மிப: ॥ 81॥

III

ஜ்யோத்ஸ்நாகணவிஹீநாயாம் நிஶாயாமபி க³ச்ச²தி ।
அஶாந்தோऽபி கவிஸ்தேந பதா² ஶீலவஶாத் ஸ்வயம் ॥ 82॥
அத்³ரு’ஶ்யராத்ரிகுஸுமதப்தநி:ஶ்வாஸஸௌரப⁴ம் ।
அந்த⁴காரேऽபி ஸாந்நித்⁴யம் ப்ரஸாரயதி ஸர்வத: ॥ 83॥
ப்ரகாஶநேச்சு²ரப்யந்த⁴தாமிஸ்ரே ஸ்தி²தயே விதி: ⁴ ।
அத்ராஸ்ம்யஹமிதி ப்ராஹேவார்த்³ரக³ந்த⁴ப்ரஸாரணாத் ॥ 84॥
கஞ்சித் ப்ரதீக்ஷ்யாந்த⁴காரே திஷ்ட²த³க்ஷீவ வர்ததே ।
க³வாக்ஷோ விவ்ரு’தோ யஸ்ய மூகஶாந்தே புரோபு⁴வி ॥ 85॥
கவிஸ்திஷ்ட²தி தத்³தீ³ர்க⁴நி:ஶ்வாஸோஷ்மளமாருதே ।
கிஞ்சிச்சஞ்சலிதம் கிம் வா விலோலம் ஜாலகாம்ஶுகம் ॥ 86॥ யுக்³மகம்
அப்ரக்²யாபிதமப்யஸ்யாக³மநம் ப்ரதிபால்ய ஸா ।
நிர்வாபிதப்ரதீ³பா ததா³ஹ்வாநோத்கா ஸ்தி²தா நு கிம் ॥ 87॥
ந விஶேஷ: கஶ்சித³த்ராக³ந்துமைச்ச²ம்- உவாச ஸ: ।
நூநமாயாஸ்யஸீத்யேவ பா⁴தி மே ஸ்மேதி ஸா த்³ருதம் ॥ 88॥
பூர்ணமௌநேஷு நி:ஶ்வாஸைர்வ்ரணிதேஷு கத²ஞ்சந ।
ஸஹஸாஸ்யா: கண்ட²நாளாத்³ வசோதா⁴ரா ப்ரஸாரிதா ॥ 89॥
அஸூயாலுப⁴டௌகே⁴ந பரீதோ வர்ததே ப⁴வாந் ।
கூ³ட⁴தந்த்ரைர்விஜேதும் த்வாம் யோ முஹூர்தம் ப்ரதீக்ஷதே ॥ 90॥

ஸந்தி காபட்யக³ர்தாநி ப⁴வந்மார்கே³ஷு ஸர்வத: ।
யதி³ காசித்³ விபத் ஸ்யாத் தாமஶக்தா ஸ்மர்துமப்யஹம் ॥ 91॥
ந ஹி ஶக்நோஷி மாம் த்ராதும் மம ஜந்மேத்³ரு’ஶம் கில ।
ஹவிரஸ்மி மத³ர்த²ம் மா ஜுஹோத்விஹ ப⁴வாந் ஸ்வயம் ॥ 92॥
க³ச்ச² த்வம் யத்ரகுத்ராபி ந சிராந்மா விஶங்கயா ।
த்வத்பாத³ரேணுஸ்பர்ஶார்தீ² தே³ஶ: கோ வா ந வித்³யதே ॥ 93॥
ப⁴வதோ ஹ்ரு’த³யஸ்யாஸ்ய மஹாஸாம்ராஜ்யஸீம்நி மே ।
ஸ்நேஹஸிம்ஹாஸநம் த³த்தமேகமித்யஸ்தி த⁴ந்யதா ॥ 94॥
இத:பரம் காம்யமஸ்ய வநபுஷ்பஸ்ய கிம் ப்ரபோ⁴ ।
அக்³நித³க்³த⁴மிமம் கே³ஹம் த்யக்த்வா யாது ப⁴வாந் த்³ருதம் ॥ 95॥
க⁴நவர்ஷவது³ச்சை:ஸா ப்ரருரோத³ தத: கரம் ।
ப்ரஸார்ய ஜாலரந்த்⁴ரேண தஸ்தௌ²ஸா பா⁴வநிர்ப⁴ரா ॥ 96॥
ஸ்ப்ரு’ஷ்ட்வாஸௌ ம்ரு’து³லம் ஹஸ்தமஸ்யா மந்த³ம் பராம்ரு’ஶத் ।
கவேஸ்தத³ங்கு³லீஸ்பர்ஶ:ஸுதா⁴வர்ஷோऽப⁴வத் ததா³ ॥ 97॥
ந ப⁴விஷ்யதி கிஞ்சிந்மே கஸ்மாத் தேऽஶுப⁴சிந்திதம் ।
கிஞ்சிந்நி:ஶ்வஸ்யாப்³ரவீத் ஸ:- த்வாம் ஹித்வா குத்ர யாம்யஹம் ॥ 98॥
விந்யஸ்யோபரி தத்பாணிபல்லவம் நிடிலே ததா² ।
முகே²ऽபி நிகி²லே தஸ்தௌ² சித்ஸுகா²ம்ரு’தபோ யதா² ॥ 99॥
ஸமீபே ந விதூ³ரே ந - பாத³ந்யாஸரவ: கிமு ।
அந்த⁴காரோ வைரிணோऽபி ப³ந்து: ⁴ ஸ்யாதி³த்யமந்யத ॥ 100॥
ஸ்தப்³த⁴ம் மநஸ்ததா²ப்யந்தர்ந்யயச்ச²ந்நிஜஸம்ப்⁴ரமம் ।
வாதாயநம் பிதே⁴ஹீத்த²முக்த்வாமந்த்ர்ய ஜகா³ம ஸ: ॥ 101॥
புநர்த³ர்ஶநஸௌபா⁴க்³யம் நாஶஶம்ஸோபசாரத: ।
பாத³சாரேண ஸங்கேதம் ப்ராப ஶீக்⁴ரமஸௌ கவி: ॥ 102॥
உத்கண்ட²யா ததா³ யத்ர த்³வாரி திஷ்ட²தி பல்லவ: ।
ப⁴யம் ப⁴வதி தத்³த்³ரு’ஷ்டௌ கோऽபூர்வோऽயம் பரிப்⁴ரம: ॥ 103॥

த³ஶம:ஸர்க:³

70 sanskritdocuments.org



உஜ்ஜயிநீ காவ்யம்

ரத்நபரீக்ஷா
ஶ்யாமயாமைரத்ர ஸூக்ஷ்மசாரநேத்ராணி தாந்யபி ।
தயோ:ஸமாக³மாநாம் ஸமப⁴வந் கூ³ட⁴ஸாக்ஷிண: ॥ 1॥
மருத்தரங்கி³தே பத்ரவ்ராதே மர்மரஸந்நிப⁴ம் ।
கர்ணாகர்ணிகயா ஸா ச வார்தா ப்ரசலிதா த்³ருதம் ॥ 2॥
ஸசிவேஷ்வந்ததோ க³த்வா ஸத்யம் தந்மந்த்ரயத்யஹோ ।
அஶக்நுவந் விஶ்வஸிதும் தஸ்தௌ² தத்ரைவ பூ⁴மிப: ॥ 3॥
யஸ்ய ஸத்கீர்திசந்த்³ரஸ்ய ஶீதரஶ்மிஶதைரபூ⁴த் ।
த⁴வளோஜ்ஜ்வலவர்ணாபா⁴ ஸ்வகீயோஜ்ஜயிநீபுரீ ॥ 4॥
தஸ்ய காவ்யக்ரு’தஸ்தந்வீ ஸா கிம் ப்ரணயபா⁴ஜநம் ।
ததா²பி விக்ரமார்கஸ்ய ஸா கத²ம் விஸ்ம்ரு’தா ப⁴வேத் ॥ 5॥ யுக்³மகம்
ஸ்வமநோஹாரிணீ கந்யா பக்ஷே திஷ்ட²தி ஸாம்ப்ரதம் ।
ப்ரதிபக்ஷே து த⁴ந்யோऽஸௌ கவிமித்ரம் ச திஷ்ட²தி ॥ 6॥
அநயோஸ்து பரித்யக்துமேகம் ஶக்நோமி ஹா கத²ம் ।
இதி த⁴ர்மவ்யதா²மக்³நோ மத்⁴யே திஷ்ட²தி பூ⁴பதி: ॥ 7॥
கேவலம் க்³ராமகந்யா ஸா ததா²பி ஸுரமார்க³த: ।
அப்ஸரா இவ சாந்தோ³ளாத³ஸ்மிந் ராஜாங்கணே யதா³ ॥ 8॥
அவதீர்ணா ததா³ரப்⁴ய தஸ்யாம் ஸக்தம் மநோ மம ।
நிரக்ஷரா ஸாத்³ய புநர்நாட்யஸங்கீ³தகோவிதா³ ॥ 9॥ யுக்³மகம்
தாத்³ரு’ஶீம் தாம் வதூ⁴கர்தும் ப்ரத்யுத்³க³ந்தும் யதா²விதி⁴ ।
ஶுபா⁴வஹாம் திதி²ம் ராஜா முஹூர்தம் ச ப்ரதீக்ஷதே ॥ 10॥
கதா²மிமாம் ராஜதா⁴ந்யாம் கோ ந ஜாநாதி பூர்ணத: ।
அஜ்ஞாத்வா ஹி கவேஶ்சித்தம் தத்ஸக்தம் ந்ரு’பமாநஸம் ॥ 11॥
அத்யுதா³ரமநா பூ⁴த்வா யமஸௌ ஸமபா⁴வயத் ।
ஸ ஏவ கவிரத்ரைவமவஜாநாதி பூ⁴மிபம் ॥ 12॥
இத³ம் து ஸர்வம் ஜாநந்நேவைகாந்தே ச தயா ஸஹ ।
ஸமாக³மாய தி⁴க்காரம் குர்வந் யோऽஸௌ ஸுஹ்ரு’த் கத²ம் ॥ 13॥
ரத்நம் ஸா ஸ கவீந்த்³ரோऽபி ரத்நம் வர்தி⁴தமூல்யகம் ।

அதஸ்தம் மா த்யஜேத்யேதது³பதே³ஶோக்திஸாந்த்வநம் ॥ 14॥
விக்ரமார்கஸ்ய கர்ணே து குர்வந்தி ஸசிவா:ஸதா³ ।
ஸாமதா³நாத்³யதிக்ரம்ய த³ண்ட:³ கிம் நு விசார்யதே ॥ 15॥ யுக்³மகம்
ஸசிவைஸ்தந்த்ரநிபுணைர்மந:ஸந்துலநாந்விதை: ।
மந்த்ரயந்மோசநோபாயம் பஶ்யத்யவநிபாலக: ॥ 16॥
ந கிஞ்சித³பி ஜாநாமீத்யேவம்பா⁴வநயா ந்ரு’ப: ।
ஆஸநஸ்தோ²ऽப⁴வத்³ யஸ்ய புரதோ நீயதே கவி: ॥ 17॥
விஶ்வாஸஶீதளஜ்யோத்ஸ்நாம் ஹ்ரு’த³யே ஸம்ப்ரஸாரயந் ।
குஶலம் ப்ரு’ச்ச²தி கவிம் ராஜா ஸ்மேரமுகா²ம்பு³ஜ: ॥ 18॥
ஶ்ரோதும் வார்தாமதிக்ரூராம் ஸ்வீகர்தும் த³ண்ட³நம் ததா² ।
பீட³நம் சாநுபோ⁴க்தும் நிஸ்ஸங்க³பா⁴வேந சேதஸா ॥ 19॥
ஸந்நத்³த: ⁴ காவ்யகாரோऽத்ர நிஷண்ணோ ராஜஸந்நிதௌ⁴ ।
ஸந்நே யஸ்ய முகே² நாஸீத் கிந்து மந்த³ஸ்மிதோத³ய: ॥ 20॥
அகாலஸம்ப⁴வத்காலமேக⁴வர்ஷோ யதா² ததா² ।
அபி⁴நந்த³நவாக்³தா⁴ராம் வர்ஷத்யஸ்மிந் கவௌ ந்ரு’ப: ॥ 21॥
ச²த்ரஸ்யாத⁴ஶ்சாமரஸ்ய வாதோ மே வாதி பார்ஶ்வத: ।
ததா²பி மித்ர தே ஸ்நேஹஶைத்யமேவாபி⁴காமயே ॥ 22॥
கவே:ஸ்வச்ச²ந்த³வாஸோऽத்ரைவேதி மே புளகப்ரத³ம் ।
துஷ்ட்யா த்ரு’ப்த்யா கிந்து ஸர்கா³ஸ்வாஸ்த்²யேநேஹ ஸமாவஸ ॥ 23॥
புநராஹ ந்ரு’ப:ஶ்ரீமந்நகா³யத புரா ப⁴வாந் ।
அஹைதுகீம் ப்ராணவதாமவ்யக்தமது⁴ராம் வ்யதா²ம் ॥ 24॥
ஆத்மாநுபூ⁴தம் ஸத்யம் தத் கிம் தே தஸ்மாத்³ விமுக்தயே ।
ப்ரயதேऽஹம் கிம் கரோமி தத³ர்த²ம் ஸத³யம் வத³ ॥ 25॥
விமூகம் புநரப்யத்ரோபவிஷ்டம் கவிகுஞ்ஜரம் ।
நிமிமீதே நிர்நிமேஷம் ராஜாதோ²வாச ஸுஸ்மிதம் ॥ 26॥
ப⁴வதோऽயம் புரீவாஸோ ப⁴வதூல்லாஸவாந் ஸதா³ ।
ரம்யவஸ்தூநி நாந்விஷ்யஸ்யேதைஸ்த்வந்விஷ்யஸே பரம் ॥ 27॥
உபஹாராந்தரம் வீரஶ‍்ரு’ங்க²லாதி⁴கமோஹநம் ।

ஸமர்பயே கரே சாஸ்மிந்நசிரேண மஹாகவே ॥ 28॥
ஏதேஷாம் ஶ்ரூயமாணாநாமஜ்ஞாத்வார்த²மஸௌ கவி: ।
கிமு வக்தவ்யமித்யேதத³பி நோ வேத்தி கிஞ்சந ॥ 29॥
ஸாமகா³நஸமம் ராஜபா⁴ஷணம் தந்நிஶம்ய ஸ: ।
ஆத³ரேண ஸமாமந்த்ர்ய ஜகா³ம வஸதிம் கவி: ॥ 30॥
உபஹாராந்தரம் வீரஶ‍்ரு’ங்க²லாதி⁴கமூல்யகம் ।
கிம் ஸ்யாத் பரீணாமகு³ப்தகதே²வ ப்ரதிபா⁴தி தத் ॥ 31॥
தது³த்தரம் ப்ரதீக்ஷ்யாஸ்மிந் கவௌ தத்ர நிஷீத³தி ।
விலீயதேऽந்த⁴காரே தத்கக்ஷ்யாக³ததி³நப்ரபா⁴ ॥ 32॥
கவாடஸ்யார்த⁴பிஹிதஸ்யோத்³கா⁴டநரவஸ்ததா³ ।
ஶ்ரூயதே பாத³நி:ஸ்வாநம் கங்கணக்வணிதம் ததா² ॥ 33॥
நாப்ரு’ச்ச²த் கேயமித்யேஷ மணிநூபுரஶிஞ்ஜிதம் ।
ஸ்பு²டம் வத³தி நைவேயம் ஸ்வகீயபரிசாரிகா ॥ 34॥
அதே²யமஸ்தி வா கந்யா ரம்யா ஸா ப்ரியமாநஸா ।
நைவேயம் ஸேத்யாஹ ஸர்வவ்யாபீத³ம் மத³ஸௌரப⁴ம் ॥ 35॥
கஸ்யா வஸ்த்ராஞ்சலஸ்யாயம் ஶப்³தோ³ விலுளிதஸ்ய வா ।
கஸ்யா வா தரளோல்லோலவலயோதி³தஶிஞ்ஜிதம் ॥ 36॥
கஸ்யா வா விகிரந்த்யத்ர நி:ஶ்வாஸார்த்³ரத³லாந்யஹோ ।
பஸ்பர்ஶ கா கவேரஸ்ய மந:ஸூநரஜ:ஸ்வபி ॥ 37॥
கவி: க்ரமேண தாம் நீசாமுத்³தீ³பயதி வர்திகாம் ।
புரதோ த்³ரு’ஶ்யமாநேயம் கா புநர்மேநகா கிமு ॥ 38॥
அக்³நிபஞ்சகமத்⁴யஸ்தா²மத்³ரிகந்யாம் தபஸ்விநீம் ।
அசஞ்சலாக்³ந்யந்தரவத³ஸ்மாந் யோऽத³ர்ஶயத் புரா ॥ 39॥
கல்பத்³ருபதிதோத்பு²ல்லபுஷ்பாயாப்ஸரஸே புரா ।
வாங்மயேந புநர்ஜந்ம த³தௌ³ யோऽதீவ ஸுந்த³ரம் ॥ 40॥
அந்யஸ்யாமப்ஸர:புத்ர்யாம் ப்ரு’தி²வ்யா: பரிஶுத்³த⁴தாம்
லாவண்யம் ச ஸமந்வீய ப்ராத³ர்ஶயதி³ஹைவ ய: ॥ 41॥

ஸ கவிஶ்சிந்தயாமாஸ ஸாக்ஷாதே³வாப்ஸராஸ்த்வியம் ।
கஸ்யாஜ்ஞயேயமாக³ச்ச²த³த்ர கிம் வாஸ்ய காரணம் ॥ 42॥ கலாபகம்
நைவாத்ர விக்ரமோ நைவ விஶ்வாமித்ரோऽபி தாபஸ: ।
வர்ததேऽத்ர வராகோऽயம் கவிரேவ ஹி கேவலம் ॥ 43॥
வஶ்யேந ஸுஸ்மிதேநேஹ திஷ்ட²தீயம் மநோஹரீ ।
நிஸ்த்ரபம் ஸ்வயமேவாஸ்மை ஸமர்பயிதுமுத்³யதா ॥ 44॥
ராஜோபஹாரோऽமூல்யோऽயமிதா³நீமேவ சாப⁴வத் ।
ஸ்பஷ்டா கதா²பரீணாமகு³ப்திராஸூத்ரிதா ததா³ ॥ 45॥
ராஜதா⁴ந்யாம் விஶிஷ்டாநாமதிதீ²நாம் மஹீப்⁴ரு’தாம் ।
ஸத்காராய ஸுநைவேத்³யம் விக்ரமார்கந்ரு’பாஹ்ரு’தம் ॥ 46॥
ப்ராம்ஶுலப்⁴யம் ப²லமியம் திஷ்ட²தீஹ கராஞ்சலே ।
கவிம் ப்ரணம்ய ஸா ப்ராஹ- தா³ஸீயம் தவ க்³ரு’ஹ்யதாம் ॥ 47॥ யுக்³மகம்
ஸுஹ்ரு’த்³ராஜவரைஸ்துல்யம் கவிமேநம் ச நிர்த⁴நம் ।
ஸாக்ஷாத் ஸ விக்ரமாதி³த்ய:ஸத்கரோதீஹ ஸாத³ரம் ॥ 48॥
அத:பரம் சாரிதார்த்²யப்ரத³மந்யத் கிமஸ்தி ஹா ।
அபி⁴நந்த³நஸம்மாநமப்யந்யத் கிமு வித்³யதே ॥ 49॥
இத்த²ம் ஸந்தோஷத⁴வளஜ்யோத்ஸ்நா நோதே³தி தந்முகே² ।
தத்ர ப்ரத்யுத ரோஷோऽபி⁴மாநஜ:ஸமுதே³தி கிம் ॥ 50॥
அந்த:க்ஷோப⁴ம் து ஸம்யம்ய கவிராஸ்தே விமூகவத் ।
சிந்தாப்³தி⁴வீசீ: ஶமயந்நாத்மஶக்திம் ச வர்த⁴யந் ॥ 51॥
ஸுதார்யக்ஷௌமவாஸோऽஸ்யா:ஸ்ரஸ்தம் ப⁴வதி ச ஸ்வயம் ।
ஸ்பந்த³தே தது³ர:கஞ்சுகாவ்ரு’தம் கோரகத்³வயம் ॥ 52॥
த்³ரவிதும் ஸ்வயமேவாத்ர ஸவிது: கிரணோஷ்மணி ।
ஹிமஶீகரநிர்முக்தவிகஸத்ஸுமஸந்நிப⁴ம் ॥ 53॥
ஸ்வவிக்³ரஹம் ஸுநிர்மால்யம் விதா⁴தும் ஸ்வயமேவ ஸா ।
நிஜஸௌவர்ணபூ⁴ஷாஸ்தா விநிர்மோக்தும் ஸமுத்³யதா ॥ 54॥ யுக்³மகம்
அத² மேதி ப்ரஶாந்தம் தந்நிஷேத⁴தி கவிஸ்ததா³ ।
ஸமேத்யாலஸமஸ்யோபஸ்தி²திமாப விலாஸிநீ ॥ 55॥

தடபி⁴த்தடிநீவீசீஸமாஜ்ஞாதவிலோபி⁴நீ ।
ஸாஹ ராஜநியுக்தாஹம் ப⁴வத்ப்ரியஹிதைஷிணீ ॥ 56॥
பாநபாத்ரம் பூரயேऽஹம் கேந த்³ராக்ஷாரஸேந வா ।
தே³வப்ரியேண கிம் ப்³ரூஹி ஸாக்ஷாத் ஸோமரஸேந வா ॥ 57॥
கேந ராகே³ணாலபாமி மத³ஶக்திப்ரதே³ந வா ।
கேந ந்ரு’த்தேந மாயூரபிஞ்சி²காம் விதநோம்யஹம் ॥ 58॥
அலௌகிகம் மாத³கம் கிமைந்த்³ரியஸ்வர்க³கோ³புரம் ।
ப்ரோத்³கா⁴டயாம்யஹம் ஹர்ஷாத்³ ப⁴வத³ர்த²ம் ப்ரபோ⁴ வத³ ॥ 59॥
ஸாரங்கீ³மது⁴ரே தஸ்மிந் ஸ்வரராக³ஸுதா⁴ஜ²ரே ।
க்ஷீரே ஸிதேவ ம்ரு’து³லம் மநோ லீயேத கஸ்ய வா ॥ 60॥
த்⁴யாநலீநம் மஹாகாளமுபாஸ்தே யத் ஸதை³வ தத் ।
ஆநந்த³லயமக்³நம் ந த்வலீயத மந: கவே: ॥ 61॥
த்³ரு’ட⁴தீ³ப்தேந நேத்ரேண நிர்வர்ண்யாஹ கவி:ஸ தாம் ।
ஸர்வஸம்மோஹநம் ரூபமேதத் ப்ரத்யங்க³ஸுந்த³ரம் ॥ 62॥
உந்மாத³கம் விஶாலேऽஸ்மிந் ப்ரபஞ்சஹ்ரு’த³யாந்தரே ।
வஶ்யவாங்மயரூபேணாலிகி²தம் சாஸக்ரு’ந்மயா ॥ 63॥
ப்ரமாதோ³ऽபூ⁴த் தவாயம் - ந தேஷாம் யேऽஸ்மிந் நிஶாமுகே² ।
ப்ரைஷயந் புரதோ மே த்வாம் ஸத்யம் மே ஜாநதே ந தே ॥ 64॥
ருத³ந்தி யதி³ மே தீ³நம் ப்ரத்யேகம் பரமாணவ: ।
பரித்யஜேயுர்மாம் தேऽபி ஸ்நேஹார்த்³ராயாத்மந: க்ரு’தே ॥ 65॥
ஸுவர்ணநிர்மிதோ ரத்நக²சிதஶ்ச க்ரு’பாணக: ।
மாரக: கிம் பாதிதஶ்சேத் ஸுத்³ரு’டே⁴ऽபி ஹ்ரு’த³ந்தரே ॥ 66॥
அதி⁴காரோக்³ரஹஸ்தேந க்ஷிப்ரம் மாம் ப்ரதி ஸம்ப்ரதி ।
வித்³யுல்லதோஜ்ஜ்வலம் ஶஸ்த்ரம் த்வமிதி ப்ரதிபா⁴தி மே ॥ 67॥
ஏதஸ்மாது³த்³ப⁴விஷ்யந்தீ க்ஷதிர்மே க²லு து³ர்க³தி: ।
ஜீவதோ ம்ரு’திரேவாத்மஹதிரேவேதி மந்மதம் ॥ 68॥
க்ஷத்ரவீர்யாண்யநேகாநி நிர்ஜிதாநி யயா புரா ।
நக்³நஸௌந்த³ர்யஶக்தி:ஸா நி:ஸஹாயா நிராக்ரு’தா ॥ 69॥

ததோ து:³ஸஹது:³கே²ந ப்ரதிக³ந்தும் ஸமுத்³யதா ।
திஷ்டே²தி கவிநோக்தா ஸா தஸ்தௌ² ஶ்ருத்வேவ தத்³வச: ॥ 70॥
கவிராஹார்த்³ரமேநாம்- ந த்வய்யநாத்³ரு’திரஸ்தி மே ।
த்வாமிஹ ப்ரைஷயந் யே தே வாச்யா விநயபூர்வகம் ॥ 71॥
த்வயி ஸம்ப்ரீதிமாம்ஶ்சாஹம் ஸுத்ரு’ப்தோ லீந ஏவ ச ।
தௌ³த்யம் தே ஸப²லம் ஸம்யக் த்வயா நிர்வ்யூட⁴மித்யபி ॥ 72॥
நிவ்ரு’த்ய ஸா நிமேஷார்த⁴ம் நிர்வர்ண்ய ச கவேர்முக²ம் ।
ஶாந்தேந ஸுத்³ரு’டே⁴நாபி ஸ்வரேணைவமபா⁴ஷத ॥ 73॥
அஸத்யகத²நாயேமாம் மா நிர்தி³ஶ மஹாப்ரபோ⁴ ।
குலகர்மண்யஸத்யத்வம் நாத்³யாவதி⁴ க்ரு’தம் மயா ॥ 74॥
ராஜ்ஞோ தா³ஸீயமாஜ்ஞாநுஸாரிணீ நாபி⁴ஸாரிணீ ।
இதி ஸத்யோதி³தா வாசோ ஹ்ரு’த³யாந்நிர்க³தா இவ ॥ 75॥
அதா²ருத³த் ஸம்வ்ரு’தாஸ்யா கவிஶ்சாபூ⁴த் ஸவிஸ்மய: ।
நவபோ³தோ⁴த³யேநேவ தீக்ஷ்ணஸத்யோபத³ர்ஶநாத் ॥ 76॥
க்ஷமஸ்வ ப⁴த்³ரே ஸத³யம் யத்³யஹம் த்வாமகே²த³யம் ।
அதா²ஶக்த்யா ந கிஞ்சித்தாமவத³த் கவிகோவித:³ ॥ 77॥
தஸ்யாம் க³தாயாம் தத்³தா³ஸ்யதை³ந்யநிந்த³நகர்மணி ।
பஶ்சாத்தாபேந த³க்³தோ⁴ऽபூ⁴த் கவி: காருண்யவாநஸௌ ॥ 78॥
நாஸத்யவாதி³நீ ஸைஷா தேந யத் ஸுதிரஸ்க்ரு’தா ।
தத³ப்யவநிபேந்த்³ர: ஶ்வோ ஜ்ஞாஸ்யத்யேவ ந ஸம்ஶய: ॥ 79॥
தஸ்மாதா³விஷ்கரிஷ்யந்தி தே ராஜபுருஷாத³ய: ।
கதா²விஶேஷாந் விவிதா⁴ந் ஸாமதா³நவ்ரு’தா²த்வத: ॥ 80॥
ரோஷோத³யோ ப⁴வேச்சக்ரவர்திநஶ்ச ப⁴வத்வயம் ।
ஸர்வம் கிலாத்ர ஹா ச²த்ரசாமராஜ்ஞாநியந்த்ரிதம் ॥ 81॥
நித்³ராம் க³ச்சே²த் பல்லவோऽத்ர நிஶாபி ப³ஹுஶோ க³தா ।
ப்ராப்யஸ்தா²நம் நாஸ்தி நைவ ஶ்ரோதவ்ய: கஶ்சநாபி வா ॥ 82॥
கக்ஷ்யாத்³வாரம் விதா⁴யாந்தராளவீத்²யா ஸுதூ³ரத: ।

விநா லக்ஷ்யஸ்த²லம் மந்த³மந்த³ம் க³ச்ச²த்யஸௌ கவி: ॥ 83॥
ந்ரு’த்யத்³வாதோऽபி நித்³ராபி வ்ரு’க்ஷஶாகா²ஸு கிம் ஶநை: ।
கா³யக: க்ரு’கராட: கிம் க்ஷீணோ மௌநம் ப⁴ஜத்யஸௌ ॥ 84॥
ஜகா³மாந்விஷ்ய பிஹிதம் க³வாக்ஷம் காமுக: கவி: ।
குத்ர வா காமிநீ ஸா ஸ்யாத் ப்ரதீக்ஷாநிர்ப⁴ராஶயா ॥ 85॥
அர்த⁴போ³த⁴ இவாத்ரத்யராஜவீத்²யா ஸ க³ச்ச²தி ।
அஜ்ஞாதலக்ஷ்யம் பூ⁴யோऽபி க³ச்ச²த்யேவ கவி:ஸ்வயம் ॥ 86॥
ப⁴வந்தி நித்³ராஹீநாநி ஜ்வலத்³தீ³பயுதாநி ச ।
க³ணிகாநாம் க்³ரு’ஹாண்யத்ர பார்ஶ்வயோருப⁴யோரபி ॥ 87॥
வீணா ச தந்வீகண்ட²ஶ்ச ஸம்பூ⁴யைகம் ஸுகீ³தகம் ।
கா³தும் ஸ்பர்தா⁴ம் கரோதீவ குத்ரசித்³ ப⁴வநாதரே ॥ 88॥
அந்யத்ர காமுகோந்மாதோ³ஹஸத்யுச்சைஶ்ச க³ர்ஜதி ।
கஸ்யாஶ்சிந்ந்ரு’த்தஸுந்த³ர்யா நூபுராஶிஞ்ஜிதை:ஸஹ ॥ 89॥
புரோ மகரரத்²யா ஸா போ³த⁴ஹீநேவ வர்ததே ।
காமாக்³நித³க்³த⁴ப³லிபுஷ்பாணாம் க³ந்தே⁴ந ஸந்ததம் ॥ 90॥
நேதி நேதீதி மநஸா மந்த்ர்யதே வீதி²கா து யா ।
ம்ரு’க்³யதே கவிநா ஸாந்யா-தூ³ரே கிமநலப்ரபா⁴ ॥ 91॥
சிதா ப்ரஶாந்தஜ்வாலாஸௌ க்²யாதா பித்ரு’வநாக்²யயா ।
யத்ராந்தே ப்ராப்யதே ஸர்வைரர்த⁴ராத்ரே மயாப்யஹோ ॥ 92॥
ஸக்தோऽஸக்தோ ந்ரு’போ தா³ஸஶ்சைகதல்பம் ப⁴ஜந்நிஹ ।
ஶாந்திம் க³ச்சே²த் ஸாம்யத்³ரு’ஷ்டிஸாரஸௌந்த³ர்யஸத்³மநி ॥ 93॥
அத்ரைவ ஸர்வது:³கா²நி விஸ்ம்ரு’த்யாநந்யசிந்தயா ।
திஷ்ட²த்யுந்மீலிதேநாந்தர்லோசநேந மஹாகவி: ॥ 94॥
காளமேக⁴ஜடாஜூடாத³ர்த⁴சந்த்³ரஸ்த்வத⁴ஸ்தலம் ।
நிரீக்ஷதே ததா³ பூ⁴திம் ஜ்யோத்ஸ்நாப⁴ஸ்ம விலிம்பதி ॥ 95॥
பாவகநேத்ரம் மீலய ஸத³யம்
ஹே ஹர வர்ஷய சந்த்³ரமரீசீ: ।
சிதாஸமீபே தஸ்தௌ² கவிரு-

ந்நம்ய கரௌ ச ப்ரர்த²யதீவ
மஹேஶபாவகநேத்ரநிமீலந-
துல்யம் சித்யாமநலா விக³தா: ।
தரவ: பித்ரு’வநஸீமநி ஜாதா-
ஶ்சா²யா ஜ்யோத்ஸ்நா தத³ந்தராளே ।
ஶகலீபூ⁴யாகாஶஸ்யாந்தே
போ³தா⁴போ³த⁴தலாநி மிளித்வா ।
ப⁴ங்க்³யாந்யோந்யம் லிகி²தமபூர்வல-

யஸ்யாலேக்²யமிவாஸ்தி மநோஜ்ஞம் ॥ 96॥
கஸ்மிந் படஹே சோச்சை: ஶ்ருத்யா
காலம் கோ வா பரிமாத்யத்ர
ஆதி³விளம்பி³ததாளமநுக்ஷண-

மாஹா சடுலத்³ருதக³திராஸ்தே ।
பவநாலுளிதஜடா இவ வடதரு-
ஶாகா²ஸ்தத்ர விலுளிதா:ஸந்தி ।
க்ரு’ஷ்ணபு⁴ஜங்க³ப²ணோந்நயநேந ஸ-

மம் தத³நாதபநடநம் லஸதி ।
ஶிவதேஜோமயரூபம் விகஸித-
மத²ஹா க³க³நாபூர்ணம் த்³ரு’ஷ்ட்வா ।
கவிரிஹ கா³யதி- மம ஹ்ரு’த³யேந து
ரஸிதோக்³ரம் குரு நடநம் ப⁴க³வந் ॥ 97॥
ந்ரு’த்தம் குரு நடநாயக ப⁴வதா³-
நந்த³ஶ்ரீநடநத்³ருததாள:

காநநவ்ரு’க்ஷலதாஸ்வத² நீச-
ஸ்தி²தத்ரு’ணகோடிஷு ஸர்வாஸ்வபி ச ।
ஆர்த்³ரமநஸ்ஸ்வநுஶாஸநநிர்தே³-
ஶாஜ்ஞாநாமவிதே⁴யா யே வா
தேஷாம் ஹ்ரு’த³யேஷ்வபி ச ஸிராஸு ச
நித்யஸ்பந்த³ம் குரு தவ சரண-

த்⁴வநிரிஹ ம்ரு’த்யுஞ்ஜயமந்த்ரத்⁴வநி: ॥ 98॥
அர்தோ⁴க்தௌ விரராமேத³ம் கா³நமேஷ கவிஸ்த்விஹ ।

பூ⁴மாவுத்தாநத:க்ஷீணஶரீரோ நிபபாத ஹா ॥ 99

ஏகாத³ஶ:ஸர்க:³
ஆமந்த்ரணமுஜ்ஜயிந்யை

விபா⁴தமாயாதி கவேஶ்ச ஸம்யக்³
பா³லாதபஶ்சும்ப³தி பா⁴லதே³ஶம் ।
நித்³ரோத்தி²தோऽயம் த்வசிராத்³ விஜாநா-
த்யாத்மாநமேதத்பித்ரு’காநநஸ்த²ம் ॥ 1॥
ஸுபுஷ்பிதோऽஸௌ தருணார்கவ்ரு’க்ஷ:

ஸதா³க³திஸ்தப்தமருத்³விஶேஷ: ।
ப⁴ஸ்மாகுலேயம் ப⁴யதா³ சிதா ச
காவ்யாத்⁴வக³ம் ப்ரஶ்நமிமம் த்வப்ரு’ச்ச²த் ॥ 2॥
அகால ஏவாத்ர கிமாக³தஸ்த்வம் -

ஸ்வயம் ததா³வர்தநலோலுபோऽபூ⁴த் ।
விப்⁴ராமகஸ்வப்ந இவேஹ கஸ்மாத்
பூர்வேத்³யுராக³ச்ச²மஹோ நிஶாயாம் ॥ 3॥
உபைதி கஶ்சித் ஸுக³பீ⁴ரக⁴ண்டா -

நாதோ³ऽத்ர ஶிப்ராஸரித³ம்பு³பாயீ ।
ஶ்மஶாநஸம்ஶ்ளேஷ்யநிலோபநீதோ
கு⁴ஷ்யந்மஹாகாளஸமர்சவேளாம் ॥ 4॥
சிதாந்தராளாதி³வ மந்த³மந்த³ம்
ஸமுத்தி²தோ யாதி கவிஸ்த்வதாந்த: ।
அதே²ஹ ஶிப்ராபரிமஜ்ஜநேந
ஶைத்யம் ப⁴ஜேதாம் தநுமாநஸே தே ॥ 5॥
அபோ³த⁴தோ மே ஹ்ரு’த³யே சிதைகா
க்ரு’தாத்³ய நிர்வாபய தாம் து ஶிப்ரே ।
ப⁴வத்கரஸ்பர்ஶவஶாத்³ த³யார்த்³ரா -

ச்சா²ந்திம் ப⁴ஜேத் தாபஶதாநி ப⁴த்³ரே ॥ 6॥
நிமஜ்ஜயாமாஸ கவிஶ்ச ஶிப்ரா -

ஸ்நேஹார்த்³ரஶீதாம்பு³ஷு நைகவாரம் ।

ஸர்வம்ஸஹே யம் நியதேர்நியோக³ம்
ப⁴யம் விநேத்யாப ஸுதீ⁴ரதாம் ச ॥ 7॥
ஸ்ம்ரு’தாவிவாநாதபகாந்திபூரே
ஶநை: ஶநைர்க³ச்ச²தி காவ்யகாரே ।
அந்விஷ்ய க³ந்தாஸ்மி ப⁴வந்தமேவம்
வத³ந் புரஸ்திஷ்ட²தி பல்லவஶ்ச ॥ 8॥
ஶப்³தோ³பலப்³தி⁴ர்ந ப⁴வேத்³ விகாரை -

ர்ஹ்ரு’த³ந்தராளே பரிபூரிதாபே⁴ ।
பரஸ்பரம் யௌ மநஸைவ வித்த -

ஸ்தயோஸ்து மௌநம் ப³ஹுலார்த²பூர்ணம் ॥ 9॥
ஸ பல்லவஸ்தேந கவீஶ்வரேண
ஸாகம் ஸ்வஸங்கேதக்³ரு’ஹம் ஜகா³ம ।
உபேத்ய ஸைஷா பரிசாரிகாபி
கா²த்³யாந்நபேயம் ருசிரம் நிநாய ॥ 10॥
ஸமஶ்யதாம் ப்ராதரிஹாஶநம் த்³ரா -

கி³ஹைவ விஶ்ராம்யது சித்ஸுகே²ந ।
பா³லம் யதை²வம் ப்ரியவாசமுக்த்வா
ததோ ஜகா³மாஶு ஸ பல்லவோऽபி ॥ 11॥
ப்ரகம்பந: கஶ்சிதி³வ ப்ரஶாந்த:
கஶ்சித்³ க⁴நாஸார இவாந்த்யமாப்த: ।
ஸர்வம் ப³ஹி: ஶாந்தமிவ ப்ரதீதம்
ப⁴வேதி³த³ம் வா ப்ரதிபா⁴ஸமாத்ரம் ॥ 12॥
ஸ்பு²டத்ஸ்ம்ரு’தேர்க³ந்த⁴ஶதாநி பூ⁴யோ -

ப்யாஶ்ளேஷ்டுகாமம் மந ஏவ ஶத்ரு: ।
ஸர்வர்துஸௌந்த³ர்யவிலேக²நார்த²ம்
வடத்³ருமூலே மயி ஸந்நிவிஷ்டே ॥ 13॥
மார்கே³ண தேநைவ கிமர்த²மாயாத்
ஸா மே மந: ஸோத்கமபூ⁴த் கிமர்த²ம் ।
ஶ்ரோதும் ச காவ்யம் மம ஸந்நிகர்ஷே
தஸ்தௌ² கிமர்த²ம் நு நிரக்ஷரா ஸா ॥ 14॥ யுக்³மகம்

கமப்யுதா³ரப்ரணயார்த்³ரப³ந்த⁴ம்
விநார்த²போ³த⁴ம் த்⁴ரு’தவாந் குதோऽஹம் ।
த்³ரக்ஷ்யாமி நைவேதி ஸுநிஶ்சிதம் தத்³ -
வக்த்ரம் கிமர்த²ம் புநரப்யபஶ்யம் ॥ 15॥
ஸுவர்ணநீடே³ஸ்வயமேவ கஸ்மாத்
ப்ரவேஶயாமாஸ விசாரஶூந்ய: ।
நீடா³ந்தரஸ்த²ஸ்ய க²க³ஸ்ய தை³ந்ய -

ஜ்ஞாநம் விநா லப்³த⁴மநேந கிம் ஸ்யாத் ॥ 16॥
பி⁴த்வார்க³ளம் ப்ரோட்³ட³யநேऽபி ஶிஷ்டா -

ந்யதா²ர்க³ளாந்யத்ர ப³ஹூநி ஸந்தி ।
ஸர்வோऽபி தா³ஸ: க்ரியதே விலோபை⁴ -
ஸ்திக்தாம்ளகாந்தைர்மது⁴பி:⁴ ப²லைஶ்ச ॥ 17॥
தா³ஸேதரோऽஸ்மிந் பு⁴வநே ஸமேऽபி
ராஜாதி⁴ராஜோऽஸ்தி ஸ ஏக ஏவ ।
ப்ரத்யக்ஷதோ ஜ்ஞாநமித³ம் ச ஸர்வ -

மந்தேऽகி²லம் யத் க²லு தி³வ்யது:³க²ம் ॥ 18॥
காவ்யாநி ஸர்வாணி ச ஜீவரக்த -

ஜந்யாநி பூ⁴ர்ஜத்வசி பா⁴விதாநி ।
ஸஞ்சித்ய நைஜே து புராணபா⁴ண்டே³
கவீஶ்வரோ நிக்ஷிபதி க்ரமேண ॥ 19॥
ஸம்ரு’த்³த⁴புஷ்பைஶ்ச பலாஶவ்ரு’க்ஷை -

ருபேதபார்ஶ்வத்³வயயா ஸரண்யா ।
ஸுகேதகீஸூநமநோஹரேண
நீவாரகேதா³ரஹ்ரு’த³ந்தரேண ॥ 20॥
மது⁴த்³ரவார்த்³ரம் ஸஹகாரபுஷ்ப -

க³ந்த⁴ம் ஸ பீத்வா லளிதம் யதே²ஷ்டம் ।
முதா³ சரந்மாருதஸந்நிபோ⁴ऽயம்
கவிஶ்ச பூ⁴யோऽபி சரிஷ்ணுராஸீத் ॥ 21॥
நாமந்த்ர்ய ராஜாநமிதோऽக³மிஷ்யத்³
பீ⁴ருப்ரவ்ரு’த்திஶ்ச ததா³ப⁴விஷ்யத் ।

அதோऽஸ்ய ஸந்த³ர்ஶநஸம்மதார்த²ம்
ஸ பல்லவ: ப்ரேஷயிதவ்ய ஏவ ॥ 22॥
க³ச்சா²மி பூ⁴யோऽப்யநிவார்யதா⁴ர்யம்
து:³க²ம் வஹந்நேவ விதே⁴ர்நியோகா³த் ।
ததா³ மதீ³யே ஹ்ரு’த³யேऽப⁴விஷ்யத்
ஸதா³ப்யநிர்வாபிதமக்³நிகுண்ட³ம் ॥ 23॥
தி³த்³ரு’க்ஷிதா ஸா ஸக்ரு’த³ப்யஹோ ந
ஜந்மாந்தரேஷ்வப்யஸக்ரு’த் ஸஹர்ஷம் ।
நிஶாம்ய சாமந்த்ரயிதும் ப்ரியாம் தாம்
ஶஶாக நேதி வ்யதி²தம் மநோ மே ॥ 24॥
ஶநை: கவாடோ விவ்ரு’தஶ்ச சேதோ-
க³தம் யதா² பல்லவ ஆக³தோऽபூ⁴த் ।
ஆக³ச்ச²- கிஞ்சித்³கு³ரு வக்துமஸ்தீ -
த்யேதந்முக²ம் மௌநகி³ரைவ வக்தி ॥ 25॥
விசார்ய கார்யம் விவித⁴ம் ஸுதீ³ர்க⁴ம்
மந்த்ரிப்ரவேகை:ஸஹ பூ⁴மிபால: ।
அந்தர்க்³ரு’ஹம் ஸம்ப்ரதி ஸந்நிவிஷ்ட:
ப்ரதீக்ஷதே தத்ர கவிம் ப⁴வந்தம் ॥ 26॥
ஸமாக³மோ யஶ்சிரகாங்க்ஷித:ஸ
ப²லீக்ரு’தஶ்சாபி ஜவேந கிந்து ।
க³ச்சா²க்³ரத:ஸூக்ஷ்மதயேதி சேத:
புந:புநர்மந்த்ரயதீவ கூ³ட⁴ம் ॥ 27॥
வக்ஷ்யாமி நாஸத்யமிதி ஸ்மராமி
பூ⁴யோ த்³ரு’ட⁴ம் தத்³ க³ணிகோக்தவாக்யம் ।
ஸ்நேஹோபஹாரம் விநயேந த³த்தம்
திரஸ்க்ரு’தம் ஜ்ஞாபிதவாந் ந்ரு’ப:ஸ்யாத் ॥ 28॥
பரீக்ஷிதோ மே ஸுத்³ரு’டா⁴நுராக³ -
ஸ்தேநாத ஏவாஸமமர்ஷபாத்ரம் ।
காருண்யஶூந்யோ ப⁴விதா ச த³ண்ட³ -
ஸ்தஸ்ய ஶ்வ இத்யேவ ப³லாத்³ விஶங்கே ॥ 29॥

ப்ரஜாதி⁴போऽந்விஷ்யதி சேத் கவீந்த்³ர:
ஸத்யம் வதா³மீதி த்³ரு’டீ⁴சகார ।
ஆமுஷ்மிகாதை³ஹிகதோऽபி தஸ்யாம்
ப்ரேமாஸ்தி மே மாளவகந்யகாயாம் ॥ 30॥
அத்யந்தஸங்க⁴ர்ஷநிமேஷகேஷு
நிஶ்ஶப்³த³மந்தர்மதி²தேஷு தேஷு ।
ஸப்ரஶ்ரயம் ஸோऽப்யவதா⁴நபுர்வ -

மந்தர்க்³ரு’ஹம் ப்ராப கவிர்ந்ரு’பஸ்ய ॥ 31॥
ப்ரஸார்ய பா³ஹுத்³வயமாஹ பூ⁴ப:
ஸுஸ்வாக³தம் ஸௌஹ்ரு’த³பா⁴வரம்யம் ।
அதா²த³ரேணோபநிவேஶயம்ஸ்தம்
ப⁴ங்க்³யா ப³பா⁴ஷே குஶலார்த்³ரவாச: ॥ 32॥
கவேர்மநோऽநஸ்ததரங்க³வாரா -

ந்நிதி⁴ஶ்ச ஶஶ்வத் ஸமமஸ்தஶந்தம் ।
இதி ப்ரஜாநந்நபி லோகரீத்யா
ப்ரு’ச்சா²மி - ஸௌக்²யம் நு மஹாகவே கிம் ॥ 33॥
உபக்ரமே வாகி³யமத்யுதா³ரா
ப்ரஸ்தாவநா கஸ்ய து நாடகஸ்ய ।
ந்யூநாதிரிக்தேதரமுத்தரம் த -

ஸ்யோக்த்வா கவி:ஸ்வாஸநஸந்நிவிஷ்ட: ॥ 34॥
யத்³யப்யஶாந்தம் ஹ்ரு’த³யம் ததா²பி
தஸ்யாநநம் பா⁴த்யமலப்ரஶாந்தம் ।
ஸமாப்ய நைஜாலஸபா⁴ஷணம் ஸ
ராஜா புந:ஸம்யக³பா⁴ஷதைவம் ॥ 35॥
இஹாதிதீ²பூ⁴ய ப⁴வாந் ஸமாயாத்
ததோऽதி⁴கோ நாப⁴வதே³வ கால: ।
ததா²ப்யபூ⁴தா³த்மபுரீ தவேய -

மாத்மீயமேஷாப்யகரோத் கவிம் த்வாம் ॥ 36॥
அநேந ஸந்துஷ்டமபூ⁴ந்மநோ மே

ப்ராயோகி³கம் ஸத்யமித³ம் ச ஜாநே ।
ஸ்வதந்த்ரஶீலம் ஹ்ரு’த³யம் கவேஸ்தத் -

ஸாம்ராஜ்யமாநந்த்யமபாரதா ச ॥ 37॥
ஏகாந்ததா ஸா க்வ கவீஷிதா க்வ
கோலாஹலோऽயம் ஹ்யநுபூ⁴யமாந: ।
நைவேஹ காந்தி: ப்ரக்ரு’திப்ரியாத்ம -

புத்ராபி⁴காம்யா க்ரு’தகேதரா ஸா ॥ 38॥
நைவாந்ரு’ஷி: காவ்யக்ரு’தி³த்யதஸ்த -

ஸ்யாவஶ்யகம் தாபஸவாடமேகம் ।
அதஸ்த்யஜேமாம் நக³ரீம் வ்ரஜாப்³த³ -
வாஸாய தம் ராமகி³ரிம் பவித்ரம் ॥ 39॥
இத: ப்ரயாணாய மநோபி⁴லாஷ:

ப்ரயாதுமேவாத்ர ந்ரு’பேண சோக்தம் ।
குத்ரேதி தே³ஶோக்திரியம் து தஸ்ய
விஸ்மாபகம் ஸத்யமஹோ ப³பூ⁴வ ॥ 40॥
ஶாந்திப்ரதோ³ ராமகி³ரிஸ்ததா²பி
கஸ்தத்ர யாநம் பரிநிஶ்சிநோதி ।
ந்ரு’போ நிஜேச்சா² கிமு தஸ்ய கால:

கேநாப்³த³இத்யேவ விதி⁴ர்விதே⁴யா ॥ 41॥
பி⁴ஷக்³விதி⁴ஸ்திக்தரஸேயமத்ர
ரோகீ³ப்ஸிதம் து³க்³த⁴மதோऽந்யதே³வ ।
நிஷ்காஸநாஜ்ஞா மது⁴ரோக்திகூ³டா⁴
ராஜ்ஞா ப்ரத³த்தேதி து நக்³நஸத்யம் ॥ 42॥
புரீ கிலைஷோஜ்ஜயிநீ மமைவ
க³தாக³தம் மேऽத்ர து நிஶ்சிநோதி ।
ராஜ்ஞைவ நாஹம் பரிஸம்வ்ரு’ணோதி
ஸத்யம் த்வித³ம் ஹா மது⁴வாங்மயேந ॥ 43॥
ராத்ரௌ ச காஞ்சித்³ க³ணிகாம் த³தௌ³ யோ
ஹ்ய:ஸ்நேஹஸம்மாநதயா ஸ ஏவ ।
தபோவநம் ஹா கவயே ச மஹ்ய-

மந்தே த³தா³தி ஸ்ம த³யாஸமேதம் ॥ 44॥
ஏவம் விசாரஸ்பு²டத³க்³நிநாள -

ஜ்வலத்ஸ்பு²லிங்கா³நி நிக்³ரு’ஹ்ய சித்தே ।
அக்ஷோப்⁴ய ஏவாஸ்தி கவிர்நிஷண்ண -

ஸ்தல்லோசநே கிம் ஜ்வலிதோऽக்³நிநாள: ॥ 45॥
ப்ரஜாதி⁴போ வக்தி - மநோபி⁴ராமா
பரிஸ்தி²தீ ராமகி³ரேரதீவ ।
தூ³ரே ச மேகை⁴ரபி⁴வந்தி³தாநி
ஶ‍்ரு’ங்கா³ணி நீலாசலஸாநவஶ்ச ॥ 46॥
ஆம்ரத்³ருகுஞ்ஜாநி விஹங்க³மாநாம்
கா³நம் ச ஸூநோஜ்ஜ்வலபல்வலாநி ।
ஸுக³ந்த⁴வாதார்த்³ரதடாஶ்ச தாள -

லயாஶ்ச தாஸாம் தருவல்லரீணாம் ॥ 47॥ யுக்³மகம்
அதுல்யவாக்³வைப⁴வராஜஶில்பி -
வர்யஸ்ய தத் ஸர்க³தபோவநம் ஸ்யாத் ।
ஸ்ரு’ஷ்டிர்ப⁴வேத் தத்ப்ரதிபா⁴நிடால -

நேத்ரோத்³ப⁴வா நிஷ்ப்ரதிமா கதா³சித் ॥ 48॥
ந்ரு’ப: புநஶ்சாஹ - வரிஷ்ட²ஸ்ரு’ஷ்ட்யா
தயா ப⁴வாந் ப்ராப்ஸ்யதி வத்ஸராந்தே ।
பூ⁴யஸ்த்விமாமுஜ்ஜயிநீம் தி³நம் தத்
ஸுஶோப⁴நம் ஹா ப்ரதிபாலயாம: ॥ 49॥
த³யாவிஶூந்யம் நயதந்த்ரஹ்ரு’த்³யம்
ஶ்ருத்வா வசோ ஹ்யேவமதீவ ஶாந்த: ।
ப்ரதிப்³ரவீதி ஸ்ம கவி: - க்ரு’தஜ்ஞோ -

ஸ்ம்யுதா³ரபு³த்³த்⁴யை ப⁴வதே நிதாந்தம் ॥ 50॥
அத்³யாவதீ⁴ஹாதித³யாமயஸ்த்வ -

மாஸீஶ்ச நி:ஸ்வே மயி காவ்யகாரே ।
தத் தேऽத⁴மர்ணோऽஹமஶக்த ஏவ
ப்ரதிப்³ரவீதும் ச க்ரு’தஜ்ஞபா⁴வம் ॥ 51॥
ஏவம் கவிஶ்சாத்மவிகாரவீசி-

ப்ரவாஹமாவ்ரு’த்ய வசோ ப³பா⁴ஷே ।
அந்யேத்³யுரேவோஷஸி க³ந்துமத்³யை -

வாமந்த்ரயாமாஸ மஹீபதிம் ஸ: ॥ 52॥
உதா³ரமேவாஹ ந்ரு’பஶ்ச - கர்ணீ -
ரதே²ந சாயாந்தி தது³த்³வஹந்த: ।
அந்யே ச ப்⁴ரு’த்யா விஜநோ யதோ ஹி
பந்தா²ஶ்ச நைகம் தி³நராத்ரமஸ்தி ॥ 53॥
கவிஶ்ச ப³த்³தா⁴ஞ்ஜலிராஹ -மாஸ்து
பத்³ப்⁴யாம் சரந்நேவ ஸுஶீலிதோऽஸ்மி ।
ஆமந்த்ர்ய பூ⁴யோऽபி ந கிஞ்சிது³க்த்வா
ததஸ்திரோऽபூ⁴த³த² காவ்யகார: ॥ 54॥
க³தோऽவதீர்ணோ தி³வஸஸ்த்ரிஸந்த்⁴யா
தூ³ராத் ஸமாயாத்யநுரக்தவக்த்ரா ।
அம்ஸே வஹம்ஸ்தாரகமேகமேகோ
தா⁴ராத⁴ரோ க³ச்ச²தி பங்கு³துல்ய: ॥ 55॥
உதே³தி மந்த³ம் வளபௌ⁴ கபோத -

யுக்³மஸ்ய கண்டா²ந்மது⁴ரோ நிநாத:³ ।
உத்³யாநஶாகீ²விடபேஷு நீட³ம்
ப்ரத்யாக³தாநாம் பததாம் ஸுகீ³தம் ॥ 56॥
ஸ்வேந ப்ரணீதம் முநிகந்யகாயா
கீ³தம் வஹத்யத்ர யத:குதஶித் ।
அநேந ஸார்த⁴ம் ஹ்ரு’த³யம் கிலைகம்
விபஞ்சிகீபூ⁴ய ருத³த்யதா²ர்த்³ரம் ॥ 57॥
வ்ரு’தா²ப்ரதீதிஸ்து ப⁴வேத் ஸதை³கம்
ப்ரரோத³நம் ஶ்ரூயத ஏவ சித்தே ।
அநுப்ரயாத்யேதத³ஹர்நிஶம் தம்
மார்கே³ஷு ஸர்வத்ர ச காவ்யபாந்த²ம் ॥ 58॥
நிஶேயமேகாபி தத:பரம் து
பரைவ மே ஹ்யுஜ்ஜயிநீ புரீயம் ।
யைஷா த³தௌ³ மே மஹிதோபஹாராந்

ப்ரஶஸ்திமுத்³ராஶ்ச ம்ரு’ஷாபவாதா³ந் ॥ 59॥
ப்ரதிப்ரயச்சா²ம்யகி²லாநி துப்⁴யம்
மா யச்ச² மே தம் ஹ்யயி ராஜதா⁴நி ।
ஸமர்பிதம் வக்ஷஸி தே மயா யம்
ஸ்வீயம் யஶோமௌக்திகரம்யஹாரம் ॥ 60॥
ஸ பல்லவஸ்திஷ்ட²தி ஸந்நிகர்ஷே
வக்தவ்யதாமூட⁴ இவாதிமூக: ।
ஜ்ஞாதம் கத²ஞ்சித் கில ராஜதா⁴ந்யாம்
ஸர்வத்ர யத்³கூ³ட⁴தயா ந்ரு’போக்தம் ॥ 61॥
அந்யாஶ்ச ஸந்த்யத்ர கதா:² கவிர்மா
ஜாநாது யாஶ்சேதி து பல்லவேச்சா² ।
கவி:ஸ வேஶ்யாகுலஸங்க³மோத்கோ
ப⁴வத்யதந்த்³ரம் மது⁴பாநஸக்த: ॥ 62॥
இத்யாதி³நாநாவித⁴து³ஷ்ப்ரவாதா:³
ஹ்யந்த:புரேஷு ப்ரஸரந்தி கூ³ட⁴ம் ।
கவிர்ந ஜாநாத்வித³மித்யபீ⁴ப்ஸந்
ஸ பல்ல்வோऽப்யத்ர விஷண்ணமாஸ்தே ॥ 63॥ யுக்³மகம்
அந்தே ப⁴வாவஶ்சிரவிப்ரயுக்தௌ -

கவி: கத²ஞ்சித்³ விரராம சோக்த்வா ।
புநஶ்ச மௌநம்-ஸுஹ்ரு’த:³ கரௌ தௌ
ஸங்க்³ரு’ஹ்ய வாசம் கவிரேவமூசே ॥ 64॥
இதோ க³மிஷ்யாம்யுஷஸஶ்ச பூர்வ-
மிதி ப்ரதிஜ்ஞா மம து³ர்விலங்க்⁴யா ।
ஸகே² ந ஜாநாஸ்யபி குத்ர வா ஸா
ஸுவிஸ்த்ரு’தாயாமிஹ ராஜதா⁴ந்யாம் ॥ 65॥
ததா²பி தாம் த்³ரக்ஷ்யஸி ஹா கதா³சித்
ததா³ஸகே² தத்கரயோரதை²தத் ।
த³த்வா புநர்மத்³வசநாத் ப்ரியா ஸா
வாச்யா- மம ஸ்மாரகமேததே³வ ॥ 66॥
ஆதா³ய நைஜம் ஹ்ரு’த³யம் ஸுரக்தம்

பட்டாம்ஶுகேநேவ ஸமாவ்ரு’தம் தத் ।
ஸ்நேஹோபஹாரம் கவிநா ப்ரத³த்தம்
ஸமக்³ரஹீத் பல்லவஹஸ்தயுக்³மம் ॥ 67॥
விவ்ரு’த்ய தத் பஶ்யதி பல்லவோऽய -

மஹோ ஸுவர்ணாஞ்சிதஶ‍்ரு’ங்க²லேயம் ।
ஸைஷா து ராஜ்ஞா கவயே ப்ரத³த்தா
மிஶ்ரீப⁴வத்காஞ்சநநாக³துல்யா ॥ 68॥
யஸ்யாஸ்தி ஸர்வஸ்வமபாஹ்ரு’தம் தத்
கவேரத: கிம் ஸமுபேக்ஷணீயம் ।
அத்ரைவ குத்ராபி நிஜார்த⁴தே³ஹம்
த்யக்த்வா கவிர்யாதி ததோऽர்த⁴ஜீவ: ॥ 69॥
ஸ்வப்நோ ந கஶ்சித்³த³லிதோ ந சாஸ்தி
யாம்யேவ யாந்த்யா நிஶயா ஸமேத: ।
நாவஶ்யகஸ்தந்ந்ரு’பத³த்ததோ³ளா-
ப்⁴ரு’த்யாவலீப³த்³த⁴பரிச்ச²தோ³ மே ॥ 70॥
அம்ஸே வஹந்நக்ஷரபா⁴ண்ட³மேதத்
பத்³ப்⁴யாம் சரந்நேவ ஸுக²ம் ப்ரயாமி ।
அஸ்மிந் புரீகோ⁴ரவநே வஸந்தி
த்⁴ரு’தஸ்மிதா ஹிம்ஸ்ரம்ரு’கா³ மநுஷ்யா: ॥ 71॥
தத்ராபி நித்யவ்யதிரிக்தஶோப:⁴
கஶ்சிந்மநஸ்வீ ப்ரியபல்லவோऽஸ்தி ।
ஸக³த்³க³த³ஸ்தம் கவிராஹ-நைவ
ஶக்நோமி சாமந்த்ரயிதும் ஸகே² த்வாம் ॥ 72॥
க³ச்சா²திஸூக்ஷ்மம் தவ லக்ஷ்யதே³ஶ-
ப்ராப்திம் த்³ரு’டீ⁴கர்துமிஹைவ பஶ்சாத் ।
ஜ்ஞாதும் ச ஸர்வம் ஸுநிகூ³ட⁴ரீத்யா
வித³க்³த⁴சாராக்ஷிசயஶ்சகாஸ்தி ॥ 73॥
லப்³த⁴ம் மயா த்வத்பரிசர்யயாத்ம -

ஸௌக்²யம் ப்ரபோ⁴ ஸஜ்ஜநஸங்க³தேந ।
பா⁴க்³யம் தத³த்ராஸ்தமிதம் ப⁴வத்யே -

88 sanskritdocuments.org



உஜ்ஜயிநீ காவ்யம்

வாத:பரம் ... க்ரந்த³தி பல்லவோऽஸௌ॥ 74॥
அம்ஸே வஹந் பா⁴ண்ட³ப⁴ரம் ச மந்த³ம்
யதா³ கவிர்கோ³புரதோऽவதீர்ண: ।
ஸாக்ஷீப⁴வத்யஸ்ய விநி:ஶ்வஸந்நே -

வாயம் ஜ்வலத்³பி⁴த்திஶிலாப்ரதீ³ப: ॥ 75॥
இத:பரம் த்வம் ப்ரதிக³ச்ச² - பூ⁴ய:
கவிர்ப³பா⁴ஷேऽநுக³தம் ஸகா²யம் ।
அநுக்³ரஹாஶ்வாஸப⁴ராத் ஸ சக்ரே
ஸாஷ்டாங்க³பாதம் கவயே ப்ரணாமம் ॥ 76॥
தத்ரைவ திஷ்ட²ந்நயமஶ்ருபூர்ண -

நேத்ரேண யாத்ராஶுப⁴மாஶஶம்ஸ ।
சா²யா- கலா - பி³ந்து³ரிதி க்ரமேண
சாந்தர்ஹிதம் தம் கவிமேவ மார்கே³ ॥ 77॥
நிர்வர்ண்ய நிர்வர்ண்ய ததை²வ தஸ்தௌ²

ஸ்நேஹாகுலத்வம் தத³சிந்த்யஹேது ।
நப⁴ஶ்சர: கஶ்சித³ஹோ ஜ்வலித்வா
த்வஸ்தங்க³த:குத்ரசித³ந்த⁴காரே ॥ 78॥

த்³வாத³ஶ:ஸர்க:³
கஶ்சித் காந்தாவிரஹகு³ருணா

கஶ்சித் ப்ராணே ஜ்வலதி கநகாக்³நிஸ்தத:ஸம்யகு³த்³ய -

ஜ்ஜ்வாலாரூபம் நயநயுக³ளம் பா⁴ஸுரம் பா⁴ஸதே தத் ।
காய: கஸ்மாத் ஸ இஹ ப⁴ஜதே கார்ஶ்யகாந்திம் வியோகா³த்³
வர்ஷாபோ⁴க்³யாஜ்ஜநிதது³ரிதாத் ஸர்க³தாபாந்நு தீவ்ராத் ॥ 1॥
ஆலோக்ய த்வாமிஹ ஸவித⁴கே³ மய்யதா²பூர்ணநேத்ரே
வாத்ஸல்யார்த்³ரம் கத²யதி ப⁴வாந் ஸ்நேஹரம்யம் த்வமேஹி ।
ஸௌக்²யம் கிம் வா -குஶலவசநம் மே ததை²வாத⁴ரோஷ்டே²
ஜீர்ணப்ராயம் ப⁴வதி -ஸுக²து:³கா²திவர்தீ ப⁴வாந் கிம் ॥ 2॥
து:³க²ம் வா ஸ்யாத் ஸுக²மத² ப⁴வேச்சை²த்யமத்யுக்³ரதாப:
ஸ்ரு’ஷ்டிம் கர்தும் யதி³ ப⁴வதி ஹா பத்³மபீடோ²பரிஸ்த:² ।

ஸத்யஸ்யாஸ்யாவரககநகப்ரௌட⁴பாத்ரோஜ்ஜ்வலாபா⁴
ப்ராத:ஸந்த்⁴யா தத³நு மது⁴ரா யாதி ஸா ச த்ரிஸந்த்⁴யா ॥ 3॥
ஏகஸ்யாஶ்சேச்சலநவிக³தௌ ஸத்யமஹ்ந: ப்ரபா⁴ ஸ்யா -

த³ந்யஸ்யாஶ்சேத்ததி³ஹ தமஸாபூர்ணயாமா த்ரியாமா ।
ப்³ரூதே ஸத்யம் ஹ்ரு’த³யமிஹ சேத் ஸாவதா⁴நஶ்ச கர்ணோ
மாயாரங்குஸ்ததி³த³மகி²லம் நைவ ஸத்யம் யதா²ர்த²ம் ॥ 4॥
அப்³தோ³ஹ்யேக:ஸமதிக³த ஏவேஹ தூர்ணம் கிமித்த²ம்
துஷ்ட்யாத்யந்தம் கத²யதி ப⁴வாந் மாம் ஸ்ம ஶாந்தாந்தரங்க:³ ।
வர்ஷாபோ⁴க்³ய: கிமயமதி⁴வாஸோऽஸ்தி - பப்ரச்ச² சாஹம்
தத்த்வம் - காலாவதி⁴ரவஸிதா கிம் -ப⁴வாநாஹ ஶீக்⁴ரம் ॥ 5॥
யத்³யப்யேவம் த்வவஸிதமஹாத³ண்ட³காலாவதே⁴ர்மே
ப³த்³த⁴ஸ்யார்த்³ரம் ப்ரணயி ஹ்ரு’த³யம் ப³ந்த⁴நாகா³ரகேऽஸ்மிந் ।
பௌராகீர்ணம் நக³ரமத² தத் கிம் மஹாரண்யமேவ
ஸ்வாந்த:ஶாந்திப்ரத³மிஹ ப்ரக்ரு’த்யம்பி³கோத்ஸங்க³ரங்க³ம் ॥ 6॥
நாப்ரு’ச்ச²ம் த்வாமத இஹ குதஸ்தேऽயமேகாந்தவாஸ:

ப்ரு’த்²வ்யாமஸ்யாம் தவ கதிவிதா:⁴ ஸந்தி க³ந்தவ்யதே³ஶா: ।
ஆரண்யேऽஸ்மிந் ப்ரக்ரு’திருசிரே ஜாநகீஸ்நாநபுண்யோ -

தா³ரா: ஶீதா:ஸலிலஜ²ரிகா நைகபக்ஷிப்ரபே⁴தா:³ ॥ 7॥
ஶஶ்வத்புஷ்பாண்யவகிரத³ரண்யோத்த²ஸத்கேஸராணாம்
பர்ணஸ்பந்தா³ மது⁴கரததி: கீசகாநாம் ச த³ண்டா:³ ।
ஸம்பூ⁴யைதே த⁴ரணிதலதே³வாலயேऽஸ்மிந் ப்ரகுர்வத் -

ஸங்கீ³தே த்வம் கிமு ஸுக²நிமக்³நோऽப⁴வோ ஜீவநாக்²யே ॥ 8॥
நித்³ராலோலே மயி ச த⁴ரணௌ நித்யமஸ்யாம் ஶயாநே
வாத்ஸல்யார்த்³ரம் லளிதமது⁴ரம் த்வத்யகா³தா⁴த் குதஶ்சித் ।
ஜாநாம்யேதத் ஸரதி ஹ்ரு’த³யஸ்பந்த³நம் மே ஸிராஸு
நாந்ய: கேஷாமஹமிஹ ப⁴வாமீதி வாசம் ப்³ரவீஷி ॥ 9॥
அத்ராத்யந்தம் ப்ரியஹ்ரு’த³யயா மாத்ரு’தே³வ்யா ஸமேத:
ஸோத³ர்யைர்ஹா க²க³ம்ரு’க³லதாபாத³பைஶ்சாபி ஸாகம் ।
ஜ்ஞாத்வா ஸ்நேஹப்ரஸ்ரு’தவசநை:ஸம்யக³ந்யோந்யமேவம்
வாஸம் சக்ரே ஸகுதுகமிஹைவைககே³ஹே யதா²ஸ்யாத் ॥ 10॥

தீ³ர்க⁴ம் ஸம்வத்ஸரமிஹ ப⁴வாந் நீதவாந் ஸ்வச்ச²ஸௌக்²யா -

தி³த்த²ம் ஜ்ஞாத்வா மம து நிதராமஸ்தி ஸாந்த்வஸ்ததா²பி ।
த்யக்தும் ஸத்³ய: ப்ரப⁴வதி ப⁴வாநுஜ்ஜயிந்யா:ஸ்ம்ரு’திம் கிம்
நைதத் ஸாத்⁴யம் த்விஹ ஜநுஷி மே சேதி கிம் த்வம் ப்³ரவீஷி ॥ 11॥
கிந்த்வந்வேஷ்டும் ப்ரதிவச இவாத்யந்தமூக:குதஶ்சி -
த்³தூ³ரே த்³ரு’ஷ்ட்வா ஸவித⁴முபவிஶ்யோசிஷே வாசமேவம் ।
அந்தர்பா³ஷ்பாணி ச மம ஸமுஹ்யாம்பு³வாஹ: புரீம் தாம்
க³ந்தும் ஹந்த ப்ரசலதி ஸதா³ கஶ்சிதா³ர்த்³ராந்தராத்மா ॥ 12॥
ஹ்ரு’த்³ரக்தேநாலிகி²தமிஹ யந்மேக⁴ஸந்தே³ஶகாவ்யம்
தஸ்ய ஸ்நிக்³த⁴ப்ரணயருசிராமப்³ரவீஸ்த்வம் கதா²ம் மாம் ।
கஶ்சித்³ யக்ஷோऽப⁴வதி³ஹ ப⁴வாநுஜ்ஜயிந்யாऽऽளகாத்வம்
ப்ராப்தா சாஸௌ ந்ரு’பதிரதி⁴காரோக்³ரமத்த:குபே³ர: ॥ 13॥
நிர்லீநாத்மா ப³ஹுதரமபூ⁴தா³த்மதுல்யப்ரியாயா -

மித்த²ம் சக்ரே கடி²நமபராத⁴ம் கிலாயம் ச யக்ஷ: ।
ஏகாந்தாயாம் கி³ரிதடபு⁴வி ப்ராப சாத்ரோக்³ரத³ண்ட³ம்
வர்ஷாபோ⁴க்³யப்ரவிததவியோகே³ந வாஸாய ஸோऽயம் ॥ 14॥
யக்ஷ: காந்தாவிரஹத³ஹநே தத்ர ஜாஜ்ஜ்வல்யமாநே
தே³ஹே சைவம் மநஸி ச க்ரு’ஶே தப்யமாநே யுவாயம் ।
ஆஷாட⁴ஸ்ய ப்ரத²மதி³வஸே மேசகம் மேக⁴மேகம்
க்ரீடா³மக்³நம் க³ஜமிவ நபோ⁴மண்ட³லஸ்த²ம் த³த³ர்ஶ ॥ 15॥
அஞ்ஜல்யாஸௌ குடஜகுஸுமாந் வர்ஷயித்வா ச தஸ்மை
ப்ரீத: ப்ரீதிப்ரமுக²வசநம் ஸ்வாக³தம் வ்யாஜஹார ।
கிஞ்சித்³ வக்தும் ப⁴வதி நிகடே யஸ்ய நைகோऽபி ஸோऽயம்
மேகா⁴யாஸ்மை ஸ்வயமத² கி³ரா சாப்³ரவீதா³த்மவ்ரு’த்தம் ॥ 16॥
அல்போ வாயுர்ஜலமதிமநோஹாரி வித்³யுச்ச தூ⁴மோ -

ப்யேஷாம் யோகா³த் ஸமுதி³தஶரீரோऽயமாஸ்தே க்வ மேக: ⁴ ।
ஸந்தே³ஶார்த:² க்வ ச படுநிபோ³த்³த⁴வ்யசைதந்யயுக்த:
காமார்தாநாம் ந க²லு ஸ விபே⁴தா³ர்த²சிந்தாவிவேக: ॥ 17॥
கோऽபூர்வோऽஸௌ ஹ்ரு’த³யருசிரோ யக்ஷஸங்கல்ப ஏவே -

த்யாவிஶ்சிந்தே மம து நயநே பஶ்யஸீவாபி⁴லாஷம் ।
காவ்யம் தத் த்வம் ப்ரத²மமிஹ மே நிர்த⁴நாயாலபஸ்யே -

வைதஸ்மை ஹா ந க²லு விப⁴வே ஸார்வபௌ⁴மோத்தமாய ॥ 18॥
நத்³ய: புர்யோ கி³ரிஶிக²ரகாஶ்சாருமாலாநி ஸம்யக்
ஸத்³ய:ஸீரோத்கஷணஸுரபீ⁴ண்யம்பு³கச்சா² ம்ரு’கா³ணாம் ।
ஸ்வாத்³யோத்³பி⁴ந்நப்ரத²மமுகுளாரம்ப⁴ரம்பா⁴ஶ்ச மார்கா³ -
ஶ்சக்ராங்கா³நாம் பி³ஸகிஸலயச்சே²த³பாதே²யபா⁴ஜாம் ॥ 19॥
வாடீவ்ராத: ககுப⁴ஸுரபி:⁴ பக்வஜம்பூ³ப²லைரா -

ஶ்யாமாரண்யாந்யடவிகவதூ⁴பு⁴க்திரம்யாந்தராணி ।
க்ரீடா³குஞ்ஜாந்யுத³யநகதா²கோவித³க்³ராமவ்ரு’த்³தா⁴ -
லாபைருச்சைர்முக²ரிதஜநாகீர்ணகேந்த்³ரஸ்த²லாநி ॥ 20॥
உச்சாராவைர்க்³ரு’ஹப³லிபு⁴ஜாம் க்³ராமசைத்யாநி த்³ரு’ஶ்யா -

ந்யல்பாஸாரை:குஸுமிதகத³ம்ப³த்³ருவாடாநி ஶாந்தே ।
ஸந்த்⁴யாகாலே ஶிவப³லிஸமாரப்³த⁴பே⁴ரீநிநாத:³
ப்ராகாரஶ்சாப்யம்ரு’தகிரணோத்தம்ஸதே³வாலயஸ்ய ॥ 21॥
கே³ஹோத்கண்டா²குலிதமநஸம் த்வாம் வித⁴த்தே யதே³தத்
ஸர்வம் த்³ரு’ஶ்யம் மம நயநயோரக்³ரதோ மாளவீயம் ।
ப்⁴ராம்யத்யஸ்யோபரி ச ஸகலஸ்யாத்தவ்ரு’ஷ்டி:ஸ கோ வா
காமாகாரோ ப⁴வதி முதி³ரஶ்சித்தமார்த்³ரம் கவேர்வா ॥ 22॥ விஶேஷகம்
ஜாநாம்யர்த²ம் தவ து வசஸோ யந்ந ஶக்நோமி ஹாதும்
ஜந்மந்யஸ்மிந் ஹ்ரு’த³யநிஹிதாமுஜ்ஜயிந்யா:ஸ்ம்ரு’திம் மே ।
வக்ர: பந்தா² ப⁴வது ப⁴வத:ஸ்வல்பமப்யுஜ்ஜயிந்யா:
ஸௌதோ⁴த்ஸங்க³ப்ரணயவிமுகோ² மா ச பூ⁴ரித்யவாதீ:³ ॥ 23॥
மேகா⁴ய த்வம் தத³நு நக³ரீ ஸா ச ஸௌந்த³ர்யயுக்தம்
ஸ்வர்க³ஸ்யைகம் ஶகலமிதி சாப்யாஹ ஶிப்ராநதீ³ஸ்த²ம் ।
பத்³மோத்³க³ந்த⁴ம் படு மத³களம் சாரவம் ஸாரஸாநாம்
ஹ்ரு’த்³யோதா³ரம் ஸ்மரஸி ம்ரு’து³லம் ஸம்யக³ம்ளாநரம்யம் ॥ 24॥
ஜீவத்யேஷா விரஹவிது⁴ரா ப்ரேயஸீ தேऽளகாயாம்
சா²யாத்வேநாகலிதவபுஷீஹ த்வயா ஹ்யுஜ்ஜயிந்யா: ।
தத்ராகா³ரம் த⁴நபதிக்³ரு’ஹஸ்யோத்தரேணாஸ்தி யஸ்மிந்

சேதோஹாரீ ஸுரத⁴நுரிவ ப்ரேக்ஷ்யதே தோரணௌக:⁴ ॥ 25॥
யஸ்யோத்³யாநே விலஸதி தயா வர்த்³தி⁴தா காந்தயைகா
மந்தா³ரஶ்ரீ: கிஸலயஸுமோபாத்தபா⁴ராவநம்ரா ।
ஆராத்³து⁴ம் யாமிவ குரவகா மாத⁴வீ ஸீது⁴க³ந்தா⁴
ரக்தாஶோகோऽபி ச ஸவிநயஸ்தத்ர ராஜந்தி சாராத் ॥ 26॥
த்³வாரோபாந்தே லிகி²தவபுஷௌ ஶங்க²பத்³மௌ ச த்³ரு’ஶ்யௌ
கே³ஹாந்தே ஸா ப⁴வதி விரஹார்தா ஹி சாலேக்²யமாநே ।
யஸ்யாஶ்சித்ரே ஸபதி³ ப⁴ஜதே வேபது:² கிம் கரௌ தே
வர்ஷத்யஸ்மாந்நயநயுக³ளாத் கிம் ஸுதப்தாஶ்ருதா⁴ரா ॥ 27॥
கார்ஶ்யம் கா³த்ரே ப⁴வதி க்ரு’ஶதா மத்⁴யதே³ஶேऽபி சாஸ்தே
ஶ்ரோணீபா⁴ராத³லஸக³மநா த்³ரு’ஶ்யதே நிம்நநாபி: ⁴ ।
நம்ராங்கீ³ யா சகிதஹரிணீசஞ்சலப்ரேக்ஷணா ஸா
தா⁴து:ஸ்ரு’ஷ்டிஷ்விஹ யுவதிவ்ரு’ந்தே³ஷு சாத்³யைவ நூநம் ॥ 28॥
சித்தே பி⁴த்தௌ விரஹவிது⁴ரஸ்யாத்மநாத²ஸ்ய ரூபம்
சித்ரீகர்தும் க்ரு’ஶதரமதீவேயமுத்³யோகி³நீ ஸ்யாத் ।
ப்ரு’ச்ச²ந்தீ ஸ்யாத் ஸ்ம்ரு’திமது⁴கி³ரா பஞ்ஜரஸ்தா²ம் ஶுகீம் த்வம்
ப⁴ர்தாரம் மே ஸ்மரஸி கருணார்த்³ரம் ச த்வல்லாளநோத்கம் ॥ 29॥
உத்ஸங்க³ஸ்தா²ம் மலிநவஸநாயாம் ச தஸ்யாம் விபஞ்சீ -
முத்³கா³யந்த்யாம் மது⁴ரமத² தத்³பா³ஷ்பபாதாத் ஸமார்த்³ராம் ।
ம்ரு’த்³விம் தந்த்ரீம் புநரிஹ முஹு:ஸாரயந்த்யாம் ச ராக³ம்
விஸ்ம்ரு’த்யார்தே மநஸி நிஹிதம் கி²ந்நகி²ந்நா ப⁴வேத் ஸா ॥ 30॥
தாளம் க்ரு’த்வா த³ஶஶதத³ளாந்தேஷ்வதா²யாதி யோ வா
ஶீதோ வாயு:ஸ இவ ப⁴வதோ பா⁴வநா ந்ரு’த்யதீஹ ।
உஜ்ஜைநீஸ்தா² விமலஹ்ரு’த³யா மாளவக்³ராமகந்யா
யாஸாவத்ர ப்ரணயவிது⁴ரா யக்ஷபத்நீ ப³பூ⁴வ ॥ 31॥
தஸ்யா ப⁴ர்தா ஸ்வயமபி ததா²ஸ்நேஹகாருண்யபூர்ணோ
மேகோ⁴ யஸ்யா நிகடபு⁴வி ச ப்ரோஷிதஸ்தத்ர க³த்வா ।
ப⁴க்திஶ்ரத்³தா⁴ப⁴ரிதஹ்ரு’த³ய: ஶ்ராவயத்யாத³ராத் தம்
ஸந்தே³ஶார்த²ம் பவநதநயோ மைதி²லீம் தாமிவ ப்ராக் ॥ 32॥

ப⁴ர்துர்மித்ரம் ப்ரியமவித⁴வேऽஹம் ஸமாவேத³யே தே
தத்ஸந்தே³ஶம் ஶ்ரவணமது⁴ரம் வித்³தி⁴ மாம் வாரித³ம் ய: ।
மந்த்³ரஸ்நிக்³த⁴த்⁴வநிபி⁴ருதி³தைர்தூ³ரதே³ஶம் க³தேஷு
ப்ரேயஸ்யாலிங்க³நகுதுகிதாம் வர்த⁴யத்யத்⁴வகே³ஷு ॥ 33॥
விஶ்வஸ்தோऽஹம் மநஸி ஸத³யம் தா⁴ர்யதாம் - த்வாம் விசிந்த்யை-
வாஸ்தே ப்ரேயாந் து³ரிதரஹிதோ ராமகி³ர்யாஶ்ரமேஷு ।
இத்யர்தோ⁴க்தே பட²நவிரதோ மேக⁴தூ³தஸ்ய ஸத்³யோ
பூ⁴யோ பூ⁴யோ ரணரணிகயா வர்த⁴தே க³த்³க³த:³ கிம் ॥ 34॥
ஶுப்⁴ரஜ்யோத்ஸ்நாபுளகிதநிஶீதே² க³வாக்ஷஸ்ய பஶ்சாத்
க்ஷாந்திம் த்யக்த்வா புநரிஹ ஸதா³ஶாவஹம் ரூபமேகம் ।
தத்ரோத்³தீ³ப்தம் நயநயுக³ளம் ஜாலகஸ்யாவகாஶாத்³
வீதாலம்ப³ம் கரதலயுக³ம் லம்ப³மாநம் மநோஜ்ஞம் ॥ 35॥
ஸ்வஸ்மிந் வக்த்ரே கரதலயுக³ம் தத்து விந்யஸ்ய லப்³த: ⁴
ஸ்வர்கா³நந்த:³ - புநரபி ததா³ஸ்மர்யதே ஸர்வமேதத் ।
காவ்யே சாஸ்மிந் கதி²தமிதரத் ப்ரத்யபி⁴ஜ்ஞாநவாக்யம்
யத்தந்நுநம் ருசிரகவிதௌசித்யஸங்கல்பஜந்யம் ॥ 36॥ யுக்³மகம்
பூர்ணம் க்ரு’த்வா விரமதி ப⁴வாந் தச்ச ஸந்தே³ஶகாவ்யம்
ஸ்வீயம் ரக்தம் முஹுரிஹ கணைரல்பகை: ப்ரோக்ஷதீவ ।
ஸந்தே³ஶம் த்வம் விரஹவிது⁴ராம் தாம் த்³ருதம் ஶ்ராவயித்வா
ப்ரத்யாக³ந்தும் முதி³ரமமுநைவாத்⁴வநா யாசதே ச ॥ 37॥
மா பூ⁴தி³த்த²ம் தவ ச விரஹ: காந்தயா வித்³யுதாபீ -
த்யேவம் தஸ்மை வத³ஸி மஹதா³ஶம்ஸிதம் ஸ்வோபகர்த்ரே ।
காவ்யாலாபோ விரமதி ததா³ மாருத:ஸந்நிக்ரு’ஷ்ட -

ஶ்சக்ரே வ்ரு’ஷ்டிம் ப³குளகுஸுமைஸ்தத்ர ஸம்யக் ஸமந்தாத் ॥ 38॥
ஸாந்நித்⁴யம் மே கிமு ந ப⁴வதா ஸ்மர்யதே தூ³ரதஸ்தே
ஸஞ்சாரோத்கம் ப⁴வதி நயநம் விஸ்த்ரு’தாகாஶஸீம்நி ।
தாமேகாந்தே விரஹவிது⁴ராம் மத்³ப³ஹி:ப்ராணபூ⁴தாம்
ஸந்தே³ஶம் மே கத²யிதுமயே மேக⁴ கிம் ப்ராப⁴வஸ்த்வம் ॥ 39॥
ஸா மே காந்தா கிமபி வசநம் த்வந்முகே²நாப்³ரவீத் கிம்
ஜீவந்தீ வா கத²மத² ப⁴வாந் வக்துமேதத் ஸமஸ்தம் ।

ஆக³ந்தா கிம் த்வரிதமத²வா நைவ சாயாஸ்யஸி த்வம்
த்³ரு’ஶ்யந்தே தே வத³நகமலே நைகபா⁴வாந்தராணி ॥ 40॥
காருண்யார்த்³ராம் ப்ர்க்ரு’திமதுலாம் காநநீயாமிமாம் த்வாம்
பஶ்யஸ்யேகம் ப்ரதிநவமிவாஶ்சர்யபூ⁴தம் மநோஜ்ஞம் ।
ஆராதா³ஸீத்தவ து பரிசர்யோத்ஸுகேயம் ச வ்ரு’க்ஷ -

ச்சா²யாபூ⁴தா கிஸலயமயீ சாமரா ஸூர்யதாபே ॥ 41॥
நித்³ராம் கர்தும் பரிஸ்ரு’தத்ரு’ணாபூர்ணஶய்யா ப்ரபோ³த⁴ -
ப்ரோத்³யுக்தோऽயம் விஹக³நிவஹோ நிர்மலோ நிர்ஜ²ரௌக: ⁴ ।
மாது⁴ர்யார்த்³ரம் ப²லமிதி மநோஹாரி வைவித்⁴யபூர்ணம்
தத்ஸாந்நித்⁴யம் ஸுவிதி³தமபூ⁴த் கிந்நு தே ஸர்வதா³பி ॥ 42॥
வ்ரு’க்ஷச்சா²யா விரஹது³ரிதஸ்யாப்³த³தீ³ர்க⁴ஸ்ய மூகா
ஸாக்ஷிண்யேஷா ப⁴வதி ப⁴வத:ஸர்க³து:³க²ஸ்ய சாபி ।
மூலே சைதத்³விபிநப³குளஸ்யோபவிஷ்ட: க²லு த்வம்
யாத்ராக்ளேஶாத்³ ப³ஹுஷு தி³நராத்ரேஷு பூ⁴ய: புரா கிம் ॥ 43॥
யத்³யப்யேஷா த⁴ரணிரகி²லா கே³ஹ ஏவ ஸ்வகீயோ
விஸ்தீர்ணஸ்தே தத³பி சிரகர்மோத்த²ப³ந்தே⁴ந சேயம் ।
வ்ரு’க்ஷச்சா²யா கத²மபி விஹாதும் ந ஶக்யா ப⁴வேத் கிம்
திஷ்ட²ஸ்யேவம் த்⁴ரு’தவபுரிஹாஹத்ய து:³க²ம் நிதாந்தம் ॥ 44॥
க³ச்சா²வோதே²த்யவத³த³வநம்ய ஸ்வயம் பா⁴ண்ட³பா⁴ரம்
த்⁴ரு’த்வா ஸ்வாம்ஸே ஸபதி³ ச ப⁴வாந் சித்ததா³ர்ட்⁴யேந ஸாகம் ।
ப்ரு’ச்சா²ம்யேவம் க³மநமிஹ நாவுஜ்ஜயிந்யுந்முக²ம் கிம்
க்ஷிப்ரம் சைவாக³தமத² ததே²த்யுத்தரம் த்வந்முகா²ப்³ஜாத் ॥ 45॥
நைவைதந்மே க³மநமிஹ தத்ரத்யஸம்ராட்ஸமக்ஷம்
நைவாதா³தும் ப³ஹுமதிமிமாம் காவ்யஸ்ரு’ஷ்டிம் ஸமர்ப்ய ।
அந்யத் கிம் வா ப²லமிதி மயா நைவ ப்ரு’ஷ்டம் த்வயா நை -

வோக்தம் சாபீத்யநுபத³மித: ப்ரஸ்தி²தும் ப்ராரபே⁴தா²ம் ॥ 46॥

த்ரயோத³ஶ:ஸர்க:³
புநரப்யுஜ்ஜயிநீம் ப்ரதி

சா²யாப்ரத³ம் ப்ரணமதே ப³குளம் ஸ ஸம்ஸ்ப -

ர்ஶ்யாமந்த்ரணோத்ஸுக இவாத³ரபூர்ணமாராத் ।
வாதேரிதாநி கதிசித் குஸுமாநி ஹஸ்தே -

நாதா³ய ஜிக்⁴ரதி ச தந்ம்ரு’து³க³ந்த⁴பூரம் ॥ 1॥
நிக்ஷிப்ய தாந்யபி ததோ ப்³ரு’ஹதி ஸ்வபா⁴ண்டே³
ஸோபாநதோऽவதரஸி ப்ரத²மாத் த்வமஸ்மாத் ।
பஶ்சாத³ஹம் ச பதி² தே ப்ரதிமூர்திகல்போ
நி:ஶப்³த³ஸாக்ஷிஸத்³ரு’ஶஶ்ச சராமி மந்த³ம் ॥ 2॥
ப்ராத:ப்ரப்⁴ரு’த்யதி⁴கதூ³ரமதா² ப்ரதோ³ஷம்
க³த்வா ச பார்ஶ்வதருமூலதலேஷு சாந்த: ।
விஶ்ரம்ய பாவநபுராதநசைத்யகேஷு
வ்யாதோ⁴பஜீவிதகுடீஷு வநாந்தரேஷு ॥ 3॥
ஜீர்ணேஷு ஸத்ரநிவஹேஷு ச ராத்ரிகாலே
நித்³ராமுகே²ந ஶயநீயஸுக²ம் ச லப்³த்⁴வா ।
ஆரண்யபக்ஷிததிகீர்தநமாலயா ஸ-

முத்தா²ய சால்பபதி²ப⁴க்ஷ்யருசா சராவ ॥ 4॥ யுக்³மகம்
மார்கே³ ச தத்ர பதி²காந்தரபாத³முத்³ரா
த்³ரு’ஷ்டா ப⁴வந்தி பரிவர்தத ஏவ ஶப்³த:³ ।
ஆவாம் விஶாலக³ஹநஸ்த²லிகாமதிக்ர -

ம்யாராத³ஹோ ஜநபதா³ந்தமநுப்ரவிஷ்டௌ ॥ 5॥
ஏகாஹதூ³ரமித ஏவ ப⁴வேத³வாப்தௌ
ஸ்யாவாத்³ய ஏவ ஹி தது³ஜ்ஜயிநீம் ப்ரதோ³ஷே ।
ஜ்யோத்ஸ்நா ப⁴விஷ்யதி நிஶாமுக²பூர்வயாம
ஏவேதி கிஞ்சந விசிந்த்ய ப⁴வாநவோசத் ॥ 6॥
ஜ்ஞாதும் ந கேநசிதி³ஹாத்⁴ரு’தவிப்ரபி⁴க்ஷு -
வேஷோ ப⁴வாநக³மத³க்³ரத ஏவ வேகா³த் ।
ஸாத்⁴வந்தரோசிதவபுஷ்யஹமப்யதா²வாம்
ப்ராப்தௌ புரீபரிஸரே நவகோ³புராக்³ரே ॥ 7॥
விக்⁴நம் ந கஶ்சந சகார பதி² க்வசிந்நௌ
கோ வாத்ர வாரயதி பூ⁴ஸுரபி⁴க்ஷுவர்க³ம் ।
ஆவாம் ஸுகே²ந சரத:ஸ்ம ச ஶுக்ளபக்ஷ -

சந்த்³ராத்³யயாமகிரணேஷு ஸுது³ர்ப³லேஷு ॥ 8॥
அஸ்யாங்கணஸ்த²ஸகலஸ்த²லபி³ந்த³வோऽபி
ஹ்யுத்³தீ³பயந்தி விவித⁴ஸ்மரணாநி பூ⁴ய: ।
அத்³யாத்ர ஸூக்ஷ்மவிகஸத்குஸுமஸ்ய க³ந்தே⁴ -
நாநீயதே க³தமஹாநுப⁴வஸ்ம்ரு’திஶ்ச ॥ 9॥
ஏவம் நவீநஜநநாந்தரஸந்நிபே⁴ऽஸ்மிந்
மார்கே³ கவிஶ்சரதி ஸௌஹ்ரு’த³ஸுப்ரபு³த்³த: ⁴ ।
வாதாயநம் ஸகலமேவ ஸமாவ்ரு’தம் ய -

ஸ்யாஸ்தே ஸ ஸௌத⁴மவலோக்ய தமுச்ச்²வஸந் கிம் ॥ 10॥
அந்விஷ்யதே யதி³ஹ ஸத்³ம தவேக்ஷிதேந
தஜ்ஜ்ஞாநமஸ்தி ந ஹி மே ததி³ஹாநுயாமி ।
வைத³க்³த்⁴யதோ விரஹித: பரத³ர்ஶநேப்⁴யோ
மார்கே³ऽந்தரா க்வசித³தா²த்மஸுகு³ப்திமாப்த: ॥ 11॥
த்யக்த்வா புநஸ்த்வஜிரவீதி²மிஹாந்தராள -

பத்²யந்தரேண வஸதே: புரத:ஸ்தி²தோऽஸி ।
நாந்த: ப்ரவிஶ்ய ஸஹஸா க்ஷணமாத்ரமத்ர
திஷ்ட²ந்நதா²ந்தரிகமேவ நிரீக்ஷஸே த்வம் ॥ 12॥
அந்த: ப்ரகாஶயதி கஶ்சந தீ³பகோऽஸௌ
மந்த³ம் ஸமாஹ்வயஸி தே³ஹளிகாக³தஸ்த்வம் ।
ஸ்ப்ரு’ஷ்ட்வா கவாடமத² பல்லவ இத்யநேந
நாம்நா ஹ்யதீவம்ரு’து³பல்லவஸுஸ்வரேண ॥ 13॥
ஆஜ்ஞாநுஸாரமிஹ தே ஸ்தி²தவாநஹம் து
சா²யாந்தரம் கிமபி ஸம்ஶ்ரித ஏவ பஶ்சாத் ।
மந்த்ரஸ்ய பல்லவ இதி ப்ரதி²தஸ்ய தஸ்ய
ஜாபேந கிம் ஸ்வயமிதோ விவ்ரு’தம் கவாடம் ॥ 14॥
நைவ ஸ்வயம் விவ்ரு’தமத்ர விவ்ரு’த்ய கே³ஹ -

த்³வாரம் ஸ பல்லவ இஹைவ ஸமாக³தோऽஸ்தி ।
யத்³யப்யஹம் ப்ரத²மமேவ நிஶாமயாமி
ஸோऽயம் சிரந்தநஸுஹ்ரு’த்ஸத்³ரு’ஶோ மமாஸ்தே ॥ 15॥

ஸோऽயம் ப⁴வந்தமிஹ ந ப்ரத²மம் விவேத³
ஸத்யம் ப⁴வாம்ஶ்ச பரிவர்தித ஏவ நூநம் ।
காஷாயவஸ்த்ரமபஸார்ய ஜவேந பை⁴க்ஷம்
ஸாக்ஷாத்ஸ்வரூபமத² த³ர்ஶிதவாநஸி த்வம் ॥ 16॥
பஶ்யந் முஹுர்முஹுரபீஹ ப⁴வந்தமேவ
ஸ்தி²த்வாஞ்ஜஸாத்³பு⁴தவிகஸ்வரலோசநோऽஸௌ ।
உச்சைரதோ²ச்சரிதவாந் ப்ரியகாளிதா³ஸ -

ஶப்³த³ம் து பூ⁴தபரிபா³தி⁴தவத் ஸஹர்ஷம் ॥ 17॥
விந்யஸ்ய மந்த்ரயதி கிந்ந்வத⁴ரேऽங்கு³லிம் ஸ
மா மேதி நாக³மமிஹாத்³ய து களிதா³ஸ: ।
கிந்த்வஸ்மி தே ப்ரியபுராதநமித்ரமேவ
மா மா ப்³ரவீது மம நாம புர: பரேஷாம் ॥ 18॥
கேஶாதி³பாத³மிஹ ஸாதிஶயம் நிரீக்ஷ்ய
த்வாமாஹ க³த்³க³த³கி³ரா ஸ து பல்லவாக்²ய: ।
அர்தீ⁴ப⁴வத்தவ ஶரீரமித³ம் ச வர்ஷே -

ணைகேந ஸோட⁴மதிது:³க²ப⁴ரம் வ்யநக்தி ॥ 19॥
நைவ ; த்வஹம் பரமதுஷ்டிமவாபமேவ
சைகாந்தவாஸஸமயே கில ராமஶைலே ।
ப்ரத்யாக³தம் ச ப⁴வதா யதி³த³ம் த்வகஸ்மா -

த³த்யர்த²மஸ்ய நயநே கி³ரி சாஶு மோதா³த் ॥ 20॥
நாஹம் பரைரிஹ ச த்³ரு’ஶ்ய இதி ப்³ருவந்நே -

வாந்த:ப்ரவிஶ்ய ப⁴வநஸ்ய ப⁴வாம்ஶ்ச தஸ்தௌ² ।
பாநோபசாரமகரோத³த² தீ³ர்க⁴யாத்ரா -

ப்ரத்யாக³தத்³விகக்ரு’தே - கவயே ச மே ச ॥ 21॥
ஸத்காரமப்யநதிதீ³ர்க⁴ஸுபா⁴ஷணம் ச
ஸர்வம் சகார நிப்⁴ரு’தம் விக³தாரவம் ச ।
ப்ரத்யாக³திம் து மஹிதோஜ்ஜயிநீ கிமர்த²ம்
ஜாநாதி மே புநரியம் - தவ சோத்³யமேதத் ॥ 22॥
பா⁴வத்கநிர்க³மநத: பரமத்ர நாஸ்த்யே-
காஹோ யதா³ ந கதி²தம் தவ நாம ராஜ்ஞா ।

ஆஸ்தா²நகா³யகவராஶ்ச விபஞ்சிகாயாம்
கா³யந்தி கர்ணமது⁴ரம் தவ காவ்யஜாதம் ॥ 23॥
ஜாநாதி யத்³யவநிபஸ்தவ சாக³திம் ப்ர -

த்யுத்³யாத்யஸம்ஶயமிஹாந்யந்ரு’பம் யதா² த்வம் ।
ஶேஷம் ஸமஸ்தமபி தேऽஸ்து யதா²ஹிதம் சே -

த்யுக்த்வா விநி:ஶ்வஸதி ஹா ப்ரியபல்லவோऽஸௌ ॥ 24॥
அக்ஷோப்⁴ய ஏவ ஸகலம் து ப⁴வாந் நிஶம்ய
திஷ்ட²த்யஹம் தத³வலோக்ய ச விஸ்மிதோऽஸ்மி ।
ஸங்க்³ரு’ஹ்ய பல்லவகரம் விவ்ரு’தாகி²லாத்ம -

பா⁴வம் த³தௌ³ஸ்வஹ்ரு’த³யம் ச ப⁴வாநிவாஸ்மை ॥ 25॥
ஶாந்தஶ்ச தீ³நஹ்ரு’த³யஶ்ச ப⁴வாந் ஸ்வகீய -

ஶிஷ்டாபி⁴லாஷமத² தம் வத³தீஹ மந்த³ம் ।
ஸாக்ஷீ து கேவலமிஹாஸ்ய விதூ³ரகோணே
திஷ்ட²ந்நஹம் ச ம்ரு’து³ரஸ்தமயம்ஶ்ச தீ³ப: ॥ 26॥
ஸ்நேஹாலுரத்ர மயி ஹா ப்ரியபல்லவஸ்த்வ -

மேவேதி வச்மி கமித³ம் ச ஸகே² த்வத³ந்யம் ।
நைவாக்³ரஹோऽஸ்தி வஸிதும் ச மமோஜ்ஜயிந்யா -

மேவம் ந மே ப³ஹுமதிம் ஸமவாப்துமிச்சா² ॥ 27॥
அஸ்மிம்ஸ்து ஜந்மநி மமாஸ்த்யபி⁴லாஷ ஏக -

ஸ்தத்பூரணாய தவ தே³ஹிஸஹாயஹஸ்தம் ।
ஜீவோऽபரோऽஸ்தி மம ஸா கத²மப்யதஸ்தாம்
த்³ரு’ஷ்ட்வா க்ரு’தார்த²ஹ்ரு’த³யஸ்த்வசிரேண யாமி ॥ 28॥
அந்த:புரே ந்ரு’பவதூ⁴ரமணீயரத்ந -

ஹர்ம்யேऽத²வா விவித⁴ஶில்பவிசித்ரகுட்³யே ।
ஶாலாஸு வா நடநகே³ஹக³தாஸு க³ம்பீ⁴-
ரோதா³ரஸுந்த³ரக்ரு’தாஸு மஹாநடீநாம் ॥ 29॥
தே³வாலயேஷு ச ஸமர்பிததே³வதா³ஸீ-

கே³ஹேஷு வா த⁴ரணிதே³வஸம்ரு’த்³தி⁴மத்ஸு ।
அந்யத்ர வா ப⁴வதி ஸா கிமியம் மமாஶா
த்³ரஷ்டும் ச தாம் ஸக்ரு’த³த: ப்ரதியாமி ஶீக்⁴ரம் ॥ 30॥ யுக்³மகம்

வக்தவ்யமேவ கிமித³ம் கத²மத்ர வக்தும்
ஶக்யம் யதே³தத³நபி⁴ஜ்ஞதயாஸ்தபோ³த: ⁴ ।
நேத்ரே த்வகாரணப⁴யம் த்விவ வர்தமாநம்
வாக்³பி⁴ர்நிகூ³ஹிதமிவாஶு கு³ஹாந்தரே ச ॥ 31॥
ஏவம்விதா⁴ ப⁴வதி பல்லவபா⁴வரூப -

ஸாதா⁴ரணஸ்தி²திரயம் ச விஷாத³மூக: ।
ஹஸ்தேந ஹஸ்தமபி தே பரிக்³ரு’ஹ்ய த³க்ஷி -

ணாஶாக³தேந து பதா² நயதி க்ரமேண ॥ 32॥
அஸ்தாசலோந்முக²க³தோऽஸ்தி ச ஶீதபா⁴நு -

ராஸந்நம்ரு’த்யுரிவ ஹா க்ஷயகாஸரோகீ³ ।
பூ⁴மௌ ஶநை: பததி யோ க³க³நப்ரகாஶ -

ஸ்தஸ்யைவ சாஸ்பு²டமநாதபவத்³ ப⁴வாவ: ॥ 33॥
க³ச்ச²த்யஸௌ ச ப⁴வதா ஸஹ பல்லவோऽபி
கே³ஹாங்கணஸ்ய குஹசித் கில பார்ஶ்வபா⁴கே³ ।
திஷ்ட²த்யஸாவிஹ ஸுமாஞ்சிதகாயமாந -

கல்பம் புரோऽஸ்தி நவநீதஶிலாகுடீரம் ॥ 34॥
ஆந்தோ³ளிகா ப⁴வதி காசந மண்ட³பேऽஸ்மிந்
மந்தா³ரஜாதிஶதபீ⁴ருஸிதஸ்ரகா³ட்⁴யா ।
ஸம்யக்³விபூ⁴ஷிதவதீ புரதஶ்ச யஸ்யா
மந்த³ம் ஜ்வலத்கிரணகோऽஸ்தி ஶிலாப்ரதீ³ப: ॥ 35॥
ஸஞ்ஜல்பிதும் கிமபி ந ப்ரப⁴வம்ஸ்ததை²வ
தஸ்தௌ² ததா³ பரவஶ: க²லு பல்லவோऽஸௌ ।
ஏதந்நிகூ³ட⁴தரகாரணகார்யபா⁴வம்
ஜ்ஞாதும் ந ஶக்த இதி ஹா ஸ்தி²தவாந் ப⁴வாம்ஶ்ச ॥ 36॥
க்³ராமே புரா ப்ரக்ரு’திமோஹநமாளவாக்²யே
யா டோ³லிகா க³க³நஸீம்நி திரோஹிதா ஸா ।
தஸ்யா: படாவரணத: கமபி ப்ரகா³ட⁴ -
மந்வேஷயத்ஸஸலிலம் நயநத்³வயம் ச ॥ 37॥
பூ⁴யோऽபி ஹா ஸ்ம்ரு’திபதே²ஸஹஸா ஸமாயா -

த்யாஹாத்ர மித்ரமபி ஹ்ரு’ந்நிஹிதஸ்வஹஸ்த: ।

ஆந்தோ³ளிகேயமிஹ ஹா ப⁴வத: ப்ரியாயா:
ஸ்தா²நேऽவஶிஷ்யதி ச தத்ஸ்ம்ரு’திமாவஹந்தீ ॥ 38॥ யுக்³மகம்
யாதா க்வ ஸா வத³ஸகே² ப்ரியவல்லபா⁴யா:
ஸ்தா²நே கத²ம் ப⁴வதி ஹா க²லு டோ³லிகேயம் ।
ஏவம் ஜவாத்³ ப⁴வதி ப்ரு’ச்ச²தி பல்லவோऽபி
கிம் வச்மி ஹேத்யதுலஸம்ப்⁴ரமமாநஸோऽபூ⁴த் ॥ 39॥
கா³ட⁴ம் புந:ஸ து கவே:ஸுகரம் க்³ரு’ஹீத்வா
தஸ்தௌ² விமூகமத² மந்த³முவாச சைவம் ।
வக்ஷ்யாம்யஹம் ஸகலமேவ து³ரந்தவ்ரு’த்தம்
த்வத்³யாநத:பரமிஹோஜ்ஜயிநீபுரீஸ்த²ம் ॥ 40॥

சதுர்த³ஶ:ஸர்க:³
ஆந்தோ³ளிகாயா: கதா²

உச்சஸ்த:² பூர்ணசந்த்³ரோऽஸ்தமயதேऽஸமயே யதா² ।
ததா² தஸ்மிந் கவிஶ்ரேஷ்டே² நிஷ்க்ராமதி குதஶ்சந ॥ 1॥
கி²ந்நாஶ்சாராத⁴காஸ்தஸ்ய சாந்விஷ்யதி பரஸ்பரம் ।
குத்ராக³ச்ச²த் கிமர்த²ம் வா கத²ம் வேதி கதே³தி வா ॥ 2॥
கிமாஸீதா³த்மமித்ரம் ஸ கவிர்நஶ்சக்ரவர்திந: ।
கிமாஸீத் ஸத்கவி: ஸோऽயமுஜ்ஜயிந்யா:ஸுபூ⁴ஷணம் ॥ 3॥
அப்ரதீக்ஷிதமேதத்து திரோதா⁴நம் கிமர்த²கம் ।
இத்யசிந்தி பரம் தஸ்ய ஸுமநோபி: ⁴ ஸுஹ்ரு’த்தமை: ॥ 4॥ யுக்³மகம்
வார்தா யதே²ச்ச²ம் நிர்மாய வ்யாபயந்தி தி³வாநிஶம் ।
ப்ரதிகாரத்வராத³க்³தா: ⁴ கவிகீர்த்யபி⁴லாஷுகா: ॥ 5॥
ப்ரணயோऽபூ⁴ச்சக்ரவர்திஸஹோத³ர்யாம் கவே: கில ।
ப³ஹூநவிநயாந்யந்யாந்யபி சக்ரே கவி: கில ॥ 6॥
ஜ்ஞாத்வைதத் ஸகலம் ராஜா க்ருத்³தோ⁴ऽபூ⁴தி³த்யநந்தரம் ।
ஆஜ்ஞாம் சகாரோஜ்ஜயிநீம் த்யக்த்வா க³ந்துமிதி க்ஷணாத் ॥ 7॥
இத்த²ம் நிராக்ரு’தோ லஜ்ஜாநம்ரஶீர்ஷ:குதஶ்சந ।
நிஶ்சக்ராம கவிஸ்த்வேவம் வ்யாப்நுவந் ப³ஹுதா⁴ கதா:² ॥ 8॥

ஸத்க்ரு’த்யாராதி⁴தவதீம் ராஜகீயாமுதா³ரதாம் ।
தி⁴க் சக்ரே கிம் கவீந்த்³ரோऽயம் நிர்த³யத்வேந கேவலம் ॥ 9॥
ஸ்வச்ச²ந்தா³ய விஹாராய ஸ்வாதந்த்ர்யம் யோ முதா³ த³தௌ³ ।
விஶ்வாஸம் தம் வஞ்சிதவாந் கவி: கிம் ஸ நராத⁴ம: ॥ 10॥
ஶ்ருதம் ஸர்வம் ஸத்யமிதி விசிந்த்யாஹுஶ்ச கேசந ।
ஶுஶ்ரூஷவோऽப⁴வந் கேசித் ஸத்யம் நிர்மலமஶ்ருதம் ॥ 11॥
கவேரபா⁴வே ராஜா து மௌநமேவ ப⁴ஜந் ஸ்வயம் ।
கி²ந்நவத்³ ப⁴வதி ஸ்மைவம் ப³ஹவோ தி³வஸா க³தா: ॥ 12॥
ரு’துமங்க³ளஸம்ஶுத்³த⁴ம் ப்ரத²மம் குஸுமம் வஹந் ।
த்³வாரம் க³தோऽபூ⁴த்³ பூ⁴யோऽபி வஸந்தர்துர்யதா²புரம் ॥ 13॥
பா³லாதப:ஸுவர்ணாபோ⁴ ஹ்ரு’த்³யாலாப: பிகஸ்ய ச ।
ஶதவர்ணலயோல்லாஸ: ப்ரமதோ³த்³யாநதல்லஜே ॥ 14॥
மது⁴வாசாம் ஸுந்த³ரீணாம் ராக³நைவேத்³யமேவ ச ।
அதை²வம் ஹ்ரு’த³யம் பூ⁴போ விஷாதா³த் ப்ரவிமுக்தயே ॥ 15॥
ரு’தூத்ஸவமதோ³ந்மாத³லஹரீம் புநரிச்ச²தி ।
வ்ரணிதோऽபி முஹுர்வம்ஶோ கா³யத்யேவாநிலாக³மே ॥ 16॥ யுக்³மகம்
பூ⁴யோऽபி ஜாக³ரூகாபூ⁴ந்நாட்யகே³ஹோபஶாலிகா ।
நாட்யாசார்யா:ஸமாயாந்தி வித³க்³த⁴நடஸம்யுதா: ॥ 17॥
அஸ்மிந் வர்ஷே விக்ரமோர்வஶீயமேவ ப்ரயோஜயேத் ।
இத்யாஶா விக்ரமாதி³த்யமாநஸேऽங்குரிதா கில ॥ 18॥
புரா மாளவிகா யாऽऽபூ⁴த் ததா² சாபி ஶகுந்தளா ।
ஸைவ கந்யா ப்ரயோகே³ऽஸ்மிந்நுர்வஶ்யபி ப⁴விஷ்யதி ॥ 19॥
குமாரிகாயாஸ்தஸ்யாஸ்தது³ர்வஶீவேஷத³ர்ஶநம் ।
ஸர்வேஷாமபி⁴லாஷோऽஸ்தி ராஜ்ஞ: கில விஶேஷத: ॥ 20॥
ஸூத்ரதா⁴ராங்கு³லீக்லு’ப்தசலநாநுஸ்ரு’தம் ததா² ।
சஞ்சா சலதி தத்³வத் ஸா சலத்யேவைகயந்த்ரவத் ॥ 21॥
அப்⁴யாஸாநந்தரம் தஸ்யாஶ்சிந்தயந்த்யா: புரோபு⁴வி ।
ஆயாதி ஸ்ம ஸஸந்தோஷம் சக்ரவர்தீ கதா³சந ॥ 22॥

102 sanskritdocuments.org



உஜ்ஜயிநீ காவ்யம்

நாஜாநாத்தம் ந்ரு’பம் ஸா ஸ்வாமபி⁴நந்தி³துமாக³தம் ।
ப்ரத்யுஜ்ஜகா³ம தம் நைவ ப⁴க்த்யாத³ரபுரஸ்ஸரம் ॥ 23॥
ந து³ர்வாஸா ந்ரு’பஸ்தஸ்மாந்ந ஶஶாப ருஷா ச தாம் ।
க்ஷமாவாநிவ தத்ரைவ தஸ்தா²வஸ்வஸ்த²மாநஸ: ॥ 24॥
ஆசார்யே ஸ்மாரயத்யஶ்ரு தா⁴ரயந்தீ நிரந்தரம் ।
ந கிஞ்சநாபி கமபி வக்தும் ஶக்தா ஸ்தி²தைவ ஸா ॥ 25॥
ஸ்ம்ரு’த்வா கம் வா தயா தஸ்தௌ²ஸ்தா²யி கிம் நயநே ப⁴யம் ।
ரங்கே³ஹித்வா ஸ்மிதஸுமம் தந்முகே² கிம் ந ராஜதே ॥ 26॥
ததா²பி ஸாக்ஷாஜ்ஜீவத்யேவோர்வஶீத்வேந ரங்க³கே ।
அந்யத் ஸர்வம் ததா³நூநம் விஸ்மரத்யவநீபதி: ॥ 27॥
சரிதம் ந்ரு’பதே: ஶத்ருவிஜயஸ்யைவ கேவலம் ।
விஜிதாஸ்தேந ஶகவத்பராக்ரமபராயண: ॥ 28॥
தஸ்ய வாகாடகா ராஷ்ட்ரகூடாஶ்ச ஸுஹ்ரு’த:³ பரம் ।
த³க்ஷிணே தி³ஶி ஸக்²யம் தத்³ து³ர்க³மேவ ஸுநிர்மிதம் ॥ 29॥
த்⁴வஜம் ஸ்தா²பிதவாந் தஸ்ய து³ர்க³ஸ்யோபரி விக்ரம: ।
ஸுதாம் ப்ரபா⁴வதீம் த³த்வா வாகாடகமஹீபதே: ॥ 30॥
அஸௌ விதி⁴வஶாத்³ ராஜ்ஞீ த்வகாலே வித⁴வாப⁴வத் ।
ததா²பி புத்ரஸ்ய க்ரு’தே ராஜ்யபா⁴ரமுவாஹ ஸா ॥ 31॥
நைஸர்கி³கீ ஸுகா²ஸக்தி:ஸுதே யத்³யப்யவர்த⁴த ।
ததா²பி ராஜ்யம் து:³கா²ர்தா தஸ்மிந்நேவ நிசிக்ஷிபே ॥ 32॥
விக்ரமார்கோऽப்யுத்ஸவஸ்ய ப்ரத³தௌ³ ச நிமந்த்ரணம் ।
ஸர்வேப்⁴யோ மித்ரராஜேப்⁴ய:ஸ்வதௌ³ஹித்ரந்ரு’பாய ச ॥ 33॥
தத:ஸமாக³தஸ்தத்ர முதா³சைத்ரமஹாமஹ: ।
ரங்க³ப்ரதீ³பா:ஸர்வத்ர ப்ரஜ்வலந்த்யதி⁴காதி⁴கம் ॥ 34॥
விக்ரமார்க:ஸமாயாதி மித்ரராஜவரை:ஸஹ ।
ததா² ப்ரவரஸேநோऽப்யாயாதி தௌ³ஹித்ரபூ⁴பதி: ॥ 35॥
அதிவாத்ஸல்யபூர்வம் ஸ பிதாமஹந்ரு’பாலக: ।
கரம் க்³ரு’ஹீத்வா தௌ³ஹித்ரமுபவேஶயதி க்ஷணாத் ॥ 36॥

தத்³த்³ரு’ஶ்யத³ர்ஶநே ஹர்ஷபா³ஷ்பதா⁴ராகுலாப⁴வத் ।
ப்ரபா⁴வதீ ச-நைபத்²யமபூ⁴த் ஸங்கீ³ததுந்தி³லம் ॥ 37॥
உந்நீயதே யவநிகா ரங்க³பூ⁴மிரநாவ்ரு’தா ।
ப்ரேக்ஷகாக்ஷீவ ஹ்ரு’த³யம் ஸமுத்பு²ல்லம் ச வர்ததே ॥ 38॥
புரூரவா ஹேமகூடாத் ப்ரத்யாக³ச்ச²தி ஸத்வரம் ।
தத்ஸுவர்ணரதா²ந்மந்த³மவரோஹத்யதோ²ர்வஶீ ॥ 39॥
ததா³ரப்⁴யாந்திமம் ரங்க³ம் யாவத³த்ர ப்ரஶோப⁴தே ।
உர்வஶீவேஷதா⁴ரிண்யா: ப்ரயோக³க்ரு’தஹஸ்ததா ॥ 40॥
தஸ்யாம் முக்³த⁴மநா பூ⁴த்வா தௌ³ஹித்ரயுவபூ⁴மிப: ।
பிதாமஹஸ்ய ஸாந்நித்⁴யேऽப்யாநந்த³விவஶோऽப⁴வத் ॥ 41॥
பஞ்சாங்கேஷ்வத² பூர்ணேஷு மங்க³ளோத்³கீ³தபூர்வகம் ।
நாடகாந்தே யவநிகா ஸம்வ்ரு’ணோதி ச வேதி³காம் ॥ 42॥
தத்³தி³நேऽப்யபி⁴நேதார:ஸர்வே ஸாஞ்ஜலயோ த்³ருதம் ।
ந்ரு’போத்தமஸ்ய ஸவித⁴மாக³ச்ச²தி யதா²புரம் ॥ 43॥
ந பஶ்யந்தீ முக²ம் கஸ்யாப்யாநதாஸ்யா க்ரு’தாஞ்ஜலி: ।
ஆக³ம்ய யா க³தா தத்ர நைவ தஸ்தௌ² கலாமபி ॥ 44॥
கோ வா நி:ஸங்க³பா⁴வோऽஸ்யா முகே²ऽஸ்தீதி ஸஸம்ப்⁴ரமம் ।
ஶ்ரத்³த³தா⁴நோऽப⁴வத் கிம் ஸ கூ³ட⁴ம் விக்ரமபூ⁴மிப: ॥ 45॥
நிர்மமே நயதந்த்ரே ஸுஶிக்ஷணம் ச ததோऽதி⁴கம் ।
மாதுஶ்சாதந்த்³ரவாத்ஸல்யமபி யம் ஸமநீயத ॥ 46॥
ஸத்பதே²ந யுவா ஸோऽபி ந்ரு’ப: ப்ரவரஸேநக: ।
தி³வாநிஶம் பஶ்யதி ஹா ஹ்ரு’தி³ தாம் தே³வஸுந்த³ரீம் ॥ 47॥
மாதைவ ஶரணம் ஸைவ வாத்ஸல்யம் ஸாந்த்வநம் ததா² ।
தஸ்மாத் புத்ர:ஸாபி⁴லாஷம் மாதுரக்³ரே ந்யவேத³யத் ॥ 48॥
ப்ரபா⁴வத்யா யதா²நைஜபுத்ர: ப்ரவரஸேநக: ।
ததா²ஸாபி பிது: ப்ரீதிபா⁴ஜநம் ஸமபூ⁴த் ஸதா³ ॥ 49॥
தஸ்மாதா³த³ரபூர்வம் ஸா ஜகா³ம பித்ரு’ஸந்நிதௌ⁴ ।

ப்ரியபுத்ரஸ்யாபி⁴லாஷம் நிவேத³யிதுமஞ்ஜஸா ॥ 50॥
நி:ஶப்³த³ம் ஸர்வமேவாஸௌ ஶுஶ்ராவாவஹிதாஶய: ।
ஶாந்தஶ்ச கிந்து ந ப்ரத்யுவாச சிந்தாகுலோ ந்ரு’ப: ॥ 51॥
புத்ர்யா யது³க்தம் தத் தஸ்ய ப்ரத்யபா⁴த³ஹிதம் கிமு ।
ந கிமங்கீ³கரோத்யேஷ ஸுதாயாஸ்தம் மநோரத²ம் ॥ 52॥
யதா³ தத் கந்யகாரத்நம் ஸ்வீயம் கர்துமகாம்யத ।
ததா³ரப்⁴ய ந்ரு’பஸ்யாபூ⁴த்³ பூ⁴யோ பூ⁴யோऽஶுபோ⁴த்கர: ॥ 53॥
விஶ்வப்ரகாஶகம் ரத்நமபரம் லஜ்ஜயா விநா ।
ந்ரு’பேண யத் பரித்யக்தம் தஸ்யாபீயம் ஹி காரணம் ॥ 54॥
ததா²பி தஸ்யா நி:ஸங்க³பா⁴வோऽயம் கிம் ந்ரு’பம் ப்ரதி ।
தாமேவ சிந்தயித்வா கிம் தபத்யந்த: புந: புந: ॥ 55॥
க்ரந்த³த்யஹோ கிம் ஸாரங்கீ³ காபி நாட்யக்³ரு’ஹாந்தரே ।
கஶ்சித் ஸந்தப்தஹ்ரு’த³யஸ்பந்த:³ கிம் நூபுராரவ: ॥ 56॥
விஸ்மர்தும் தந்மாளவீயலாவண்யம் ஶக்யதே கத²ம் ।
ஏவம் து:³கா²க்³நிரேகோऽஸ்மிந் ஹ்ரு’த³யே ஜாஜ்வலீதி கிம் ॥ 57॥
கிம் கர்மமூடோ⁴ ராஜாஸௌ மந்த்ரிபி⁴ர்மந்த்ரயத்யலம் ।
பித்ரர்த²ம் நிஜதாருண்யம் பரிதத்யாஜ கிம் புரு: ॥ 58॥
வவ்ரே நித்யப்³ரஹ்மசர்யம் பீ⁴ஷ்ம: கிந்நு பிது: க்ரு’தே ।
ஸாஹஸம் தத் ஸுதார்த²ம் து த்யாகோ³ த⁴ர்மோ ந ஸம்ஶய: ॥ 59॥ யுக்³மகம்
வாத்ஸல்யஸ்நிக்³த⁴மாது⁴ர்யமாப்நோதி ந்ரு’பஹ்ரு’த்தடம் ।
புத்ர்யா: க்ரு’தே புந: புத்ரீபுத்ரஸ்ய ச க்ரு’தே ஶநை: ॥ 60॥
நவ்யப்ரபா⁴தவேளாயாம் சந்த்³ரரஶ்மிவ்ரஜோ யதா² ।
லீயதே ஹ்ரு’த³யாமோத³ஶீதள:ஸ மநோரத:² ॥ 61॥
ஆமந்த்ரணார்த²ம் திஷ்ட²ந்தீம் புத்ரயுக்தாம் ப்ரபா⁴வதீம் ।
வாத்ஸல்யார்த்³ரோ ந்ரு’போ வக்தி யதே²ச்ச²ம் வாம் ப⁴வத்விதி ॥ 62॥
ரு’தூத்ஸவ:ஸமாப்தஸ்தே க³தாஶ்சாதித²ய:ஸமே ।
வாகாடகமஹீபாலோ ந க³த்வாத்ராவஶிஷ்யதே ॥ 63॥
அந்யேத்³யு:ஸப்த சாந்தோ³ளா:ஸ்தி²தா ராஜக்³ரு’ஹாங்கணே ।

அக்³ரே ப்ரவரஸேநஸ்ய ப்ரபா⁴வத்யாஸ்தத: பரம் ॥ 64॥
தத: பஞ்சஸு டோ³லாஸு நீதா: பஞ்ச குமாரிகா: ।
ஆநீயதே ஸா ப்ரத²மம் ஸகீ²பி: ⁴ பரிவாரிதா ॥ 65॥ யுக்³மகம்
பூர்வேத்³யுர்நாட்யஶாலாயாமுர்வஶீவேஷதா⁴ரிணீ ।
ரராஜ யா ஸைவ சாத்ர பூர்வமாநீயதே ஶநை: ॥ 66॥
விபூ⁴ஷணவிஹீநைவ ஶாலீநா சாருதா ஹி ஸா ।
தஸ்யா:ஸக்²யஶ்சதஸ்ரோऽந்த:புரஸ்தா²ஸ்தத³நந்தரம் ॥ 67॥
நேத்ரமார்த்³ரம் விக்ரமஸ்ய ப⁴வத்யஸ்யா:ஸமீக்ஷணே ।
ஆத்மந்யேவ விலீயந்தே ஸந்தப்தாஶ்ரூணி கிம் ததா³ ॥ 68॥
கௌ³ரவம் ந பரித்யஜ்ய திஷ்ட²த்யத்ர மஹீபதி: ।
அஸௌ மாளவகந்யா து ந பஶ்யதி பரிஸ்தி²தாந் ॥ 69॥
ஶுப்⁴ரவஸ்த்ரம் ஸ்வல்பமாத்ரமலங்காராஸ்ததா²பி ஸா ।
ஸம்பஶ்யமாநா ஸர்வைரப்யப்ஸரா இவ ராஜதே ॥ 70॥
காலாக்²யநேத்ரபக்ஷ்மாக்³ரே ஸாந்த்³ரீபூ⁴தா விலம்பி³நீ ।
விலோலதரளா பா³ஷ்பபி³ந்து³வத் ஸா விராஜதே ॥ 71॥
ஶிபி³காவாஹகாநாம் ஸுமந்த்³ரக³ம்பீ⁴ரஸம்ரவை: ।
ஸப்த சாந்தோ³ளிகா: ஶீக்⁴ரம் புரோக³ச்ச²தி பங்க்திஶ: ॥ 72॥
ஏஷா சோஜ்ஜயிநீகா³ட⁴காமிதா முக்திகாபரா ।
அதிக³ச்ச²தி ஹா குத்ர தத்³வாஸ:ஸ்யாதி³த:பரம் ॥ 73॥
ந ஶக்யம் ஶுக்திகாமேவ ப்ரதிக³ந்துமித:பரம் ।
வாராந்நிதா⁴வேவ பூ⁴ய: பதநம் சாபி து³ர்க⁴டம் ॥ 74॥
ஸ்வாயத்தீக்ரு’தவாந் யஸ்தாம் முக்தாம் ஸோऽப்யசிராத³ஹோ ।
அந்யஸ்மை ப்ரத³தா³த்யேதத்³து³ரந்தம் நாவஸீயதே ॥ 75॥
ரக்ஷார்த²ம் புரத:ஸந்தி ஹயாரூடா⁴ஶ்ச ஸைநிகா: ।
பஶ்சாத்த்வஶ்வாக்ரு’ஷ்டதீ³ர்க⁴வாஹநாநாம் பரம்பரா ॥ 76॥
வாஹநாநி ஸுபூர்ணாநி பா⁴ண்டை³ர்பா⁴ரப்⁴ரு’தைஸ்ததா² ।
ஸப்தாஹயாத்ராபு⁴க்த்யர்த²மிஷ்டபாதே²யஸஞ்சயை: ॥ 77॥
சதுர்நரப்⁴ரு’த: கர்ணீரத:²ஸஞ்சரதி த்³ருதம் ।

அஷ்டபாதோ³ ஜந்துரிவ தீ³ர்க⁴ரம்யபதே² பு⁴வி ॥ 78॥
க்ரமேண சாவருஹ்யந்தே ஸப்த சாந்தோ³ளிகா: பதி² ।
தமோயாமேஷு சாயாஸஶ்ராந்த்யை ஸங்கேதஸீமஸு ॥ 79॥
ஸப்தாஹயாத்ராஸந்த்⁴யாஸு ப்ரதிஸங்கேதமந்தி³ரம் ।
டோ³லாவரூடா⁴ந் ஸகலாந் ப்ரத்யுத்³க³ந்தும் யதா²விதி⁴ ॥ 80॥
விஶ்ராமகே³ஹேஷ்வாநேதும் தா³தும் சேஷ்டஸுப⁴க்ஷணம் ।
ப⁴யப⁴க்தியுதாஸ்தஸ்து²ர்ந்ரு’பஸேவகஸம்ஹதி: ॥ 81॥
தி³நதீ³ர்கா⁴ ச யாத்ராத² விஶ்ராந்திப⁴ஜநம் நிஶி ।
அத:பரம் த்வஹோராத்ரமேகமேவாவஶிஷ்யதே ॥ 82॥
ரேவாயாஶ்சாபரே பாரே வாகாடகமஹீபதே: ।
ப்ரியம் ஜநபத³ம் ப⁴க்த்யாத³ராத் ப்ரத்யுத்³க³மிஷ்யதி ॥ 83॥
ஏவம் ஷஷ்டீ²ஸமாயாதா ஸந்த்⁴யா தத்ர யதா²புரம் ।
ஸங்கேதே விரதிம் ப்ராப்தா ஸப்த சாந்தோ³ளிகாக³தி: ॥ 84॥
டோ³லாவரூடா⁴ந் மநுஜாந் ப⁴க்த்யாத³ரபுர:ஸரம் ।
ப்ரத்யுத்³க³ந்தும் ஸமாயாதா ந்ரு’பாலபரிஸேவகா: ॥ 85॥
விக்ரமார்கமஹீபஸ்ய ப்ரியபுத்ரீ ப்ரபா⁴வதீ ।
தஸ்யா: புத்ரஶ்ச விஶ்ராந்திகே³ஹமுத்³தி³ஶ்ய ஜக்³மது: ॥ 86॥
பஶ்சாத்³ப⁴வாயா டோ³லாயா: படாநாவரணே ஸமை: ।
த்³ரு’ஶ்யதே மீலிதாக்ஷீ ஸா ஶயாநைவ ச கந்யகா ॥ 87॥
ஸக்²யஸ்தாமாஹ்வயந்த்யுச்சை:ஸ்வரைரத²ஸஸம்ப்⁴ரமம் ।
நித்³ராணேவ ஸுக²ம் ஸா து த்³ரு’ஶ்யதே ஶயநாஸநே ॥ 88॥
கிமித்யந்விஷ்யந்தி ஸர்வே ஸோத்³வேக³ம் தத³நந்தரம் ।
ஜாநந்தி ஸத்யமேகம் தத்³ விஸ்மயஸ்தப்³த⁴மாநஸா: ॥ 89॥
நிராஹாரா ப⁴வந்த்யாஸீத்³ தி³நஸப்தகமத்ர ஸா ।
ஸகீ²பி: ⁴ ப்ரேரிதாயாம் து நி:ஶப்³தை³ராஸநே ஸ்தி²தா ॥ 90॥
ம்ரு’த்யுஶ்யாமமராளேந த³ஷ்டம் யத்³ பி³ஸஸூத்ரகம் ।
தத்ஸந்நிபே⁴ந ஹஸ்தேந விந்யஸ்தம் ச நிஜோரஸி ॥ 91॥

து³கூலம் த்³ரு’ஶ்யதே யஸ்மிந் ராஜமுத்³ரோஜ்ஜ்வலாங்கிதா ।
ஸுவர்ணஶ‍்ரு’ங்க²லா ரம்யநவரத்நவிராஜிதா ॥ 92॥ யுக்³மகம்
த³த்வாந்த்யசும்ப³நம் பா²லே க்ஷௌமேநாவ்ரு’த்ய விக்³ரஹம் ।
ராஜமாதாபி ஸந்தப்தா தஸ்யாஸ்தஸ்மிந் ஜடே³ ததா³ ॥ 93॥
அஶ்ரூண்யந்த்யோத³கத்வேந பாதயாமாஸ ஸந்ததம் ।
மாளவஸ்யாங்க ஏவாந்த்யதல்பம் மாளவிகாவ்ரு’தம் ॥ 94॥ யுக்³மகம்
ஆந்தோ³ளஷட்கம் ந்ரு’வஹம் மாளவாத் புரதோऽக³மத் ।
ந்ரு’ஶூந்யயா டோ³லிகயா த்வைகயா சாபரே ஜநா: ॥ 95॥
து:³க²பா⁴ரேண ஸந்தப்தா: ப்ரதிஜக்³முர்மஹாபுரீம் ।
ஸ்மர்தும் ஸ்ம்ரு’த்வாஶு மார்ஷ்டும் ச டோ³லைவேஹாவஶிஷ்யதே ॥ 96॥ யுக்³மகம்
நவநீதஶிலாமண்ட³பேऽஸ்மிந் டோ³லாம் நிசிக்ஷிபே ।
யத்ர ராஜ்ஞா ப்ரஜ்ஜ்வலிதா சைகா ஸௌவர்ணவர்திகா ॥ 97॥
அத்³யாபி நைவ நிர்வாணா வர்ததே கிமியம் புர: ।
ப⁴க்³நஸ்ய தஸ்ய ப்ரணயதீ³பஸ்ய ப்ராணநாளிகா ॥ 98॥ யுக்³மகம்
விராமசிஹ்நமேதஸ்யா: கதா²யா: பல்லவோऽகரோத் ।
து:³க²பா³ஷ்பேண ந த்³ரஷ்டுமநயோஸ்து பரஸ்பரம் ॥ 99॥
ஶக்யதே கிந்த்வாத்மதாபமுபௌ⁴ ஜாநீத ஏவ கிம் ।
தஸ்மாத் கிம் பல்லவ:ஸம்யகா³ஶ்ளிஷ்யதி ஸுஹ்ரு’த்கவிம் ॥ 100॥ யுக்³மகம்
அத² தத்ஸ்வர்ணடோ³லாயா: புரதஸ்தத்ர மீலத: ।
தீ³பஸ்ய புரத:ஸ்வீயம் தூ³தகாவ்யம் ஸமார்பயத் ॥ 101॥
தச்ச காவ்யம் கவே:ஸ்நேஹது:³கா²நாமக்ஷராத்மகம் ।
ரூபமேவாஸ்ய ஹ்ரு’த³யமேவ தச்சா²ந்தஸுந்த³ரம் ॥ 102॥
ஆந்தோ³ளிகாந்தர்த்³ரு’ஷ்ட்வாஸௌ பஶ்யந் கிஞ்சிதி³வ ஸ்தி²த: ।
அஶ்ராவ்யவேக³ம் வாதேநாவ்யக்தமாக்ரந்த³நம் யதா² ॥ 103॥
அப்ரத்யக்ஷோ ப³பூ⁴வாஸௌ கவி: ஶூந்யே தமஸ்யஹோ ।
காலோऽபி பூர்ணநைஶ்சல்யம் ப்ராபேவைகநிமேஷகே ॥ 104॥ யுக்³மகம்
நிகி²லம் ஶப்³த³ஜாதம் யத் தத³ஸ்தங்க³மிதம் கிமு ।
அப்ரத்யக்ஷோऽப⁴வத் காலபோ³தோ⁴ऽபீதி ப்ரதீயதே ॥ 105॥
ஸர்வம் ஸ்வப்நோऽப⁴வத் கிந்நு கிம் வா ஸ்வப்நஸ்ய ஸத்யதா ।

ஸ்வப்ந இத்யுச்யதே ஸத்யஸ்யைவ மாயாமுக²ம் கிமு ॥ 106॥
அஸங்க்²யாநாம் து³ரூஹாணாம் ஸமஸ்யாநாம் ச பூர்தயே ।
காலே தபதி யோ த்³ரு’ஶ்யப்ரபஞ்சாத்³ பௌ⁴திகாத³த: ॥ 107॥
நிஶ்சக்ராம கவி: ஸோऽயம் ஸஞ்சரத்யது⁴நாபி கிம் ।
ஹ்ரு’த்³யஸூக்ஷ்மத்⁴வநீந் குர்வந் மர்த்யசித்தேஷு ஸந்ததம் ॥ 108॥ யுக்³மகம்
மமாவபோ³தோ⁴ஜ்ஜ்வலபூ⁴ர்ஜபத்ரே
வ்யாலேகி²தாம் தேந ச ஸத்யகா³தா²ம் ।
கா³யாமி காலே பதி² - ஸோத்ஸுகாந் ந:
குர்வந்து ஜந்மாந்தரஸௌஹ்ரு’தா³நி ॥ 109॥

